
ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᐊᐃᑉᐸᖓᑦ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 8 
 

ᐅᓪᓗᑐᐃᓐᓇᖅ, ᔫᓂ 12, 2009 
 

 

ᖁᑉᐱᕐᓂᓖᑦ 355ᒥᒃ 391ᒧᑦ 
 
 
 

ᐃᖃᓗᐃᑦ 
 
 
 

ᐅᖃᖅᑎ: ᐅᐱᓐᓇᖅᑐᖅ ᔭᐃᒥᓯ ᐋᕆᐊᒃ, ᒪᓕᒐᓕᐅᖅᑎ 



 
 

 
 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 
(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᖅᔪᐊᖏᓐᓂᑦ; ᒥᓂᔅᑕ 
ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒧᑦ 

  
ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 
 

ᒨᓯᓯ ᐊᐅᐸᓗᒃᑐᖅ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᑕᒑᖅ ᑰᓕ 
(ᑲᖏᖅᖠᓂᐅᑉ ᐅᐊᓐᓇᖓ)    

ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 
ᑕᐅᖅᓯᖅᑕᐅᓂᖏᓐᓄᓪᓗ 

ᑲᒥᓴᓐᑯᓐᓂᑦ; ᒥᓂᔅᑕ ᑲᒪᒋᔭᓕᒃ 
ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ 
 

ᕌᓐ ᐃᐊᓕᐊᑦ 
(ᖁᑦᑎᒃᑐᖅ) 

 
ᐋᑕᒥ ᖁᒻᒧᐊᑦᑐᖅ 

(ᐸᓐᓂᖅᑑᖅ) 
 

 
 

ᐊᖓᔪᖅᑳᖅ ᓗᐊᓐ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ - 

ᑎᑭᕋᖅᔪᐊᖅ) 
ᒥᓂᔅᑕ ᓄᓇᓕᓐᓂᑦ ᐊᒻᒪ 

ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᓂᕐᒧᑦ; 
ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 
ᔮᓐ ᓂᓐᖓᖅ 
(ᐊᑯᓪᓕᖅ) 

 
ᔮᓂ ᓂᖏᐅᖓᓐ 

(ᓇᓄᓕᒃ) 
ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ 
ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 
ᐹᓪ ᐅᑲᓕᖅ 

(ᐃᖃᓗᐃᑦ ᐱᓇᓐᓇᖓ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐃᓄᒃ ᐸᐅᓗᓯ 
 (ᓇᑦᑎᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 
ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ, 
ᐃᒃᓯᕙᐅᑕᖅ, ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 
ᒥᓂᔅᑕ ᒪᓕᒐᓕᕆᓂᕐᒧᑦ 

 
 

 

ᐋᓚᓐ ᕋᒻᐴᑦ 
(ᑕᓯᐅᔭᖅᔪᐊᖅ) 

 
ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 
 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 
(ᐊᕐᕕᐊᑦ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᓕᕆᓂᕐᒧᑦ; ᒥᓂᔅᑕ 
ᓄᓇᖃᖅᑳᖅᓯᒪᔪᓕᕆᓂᕐᒧᑦ 

 

ᐊᖓᔪᖅᑳᖅ ᐲᑕ ᑕᑉᑑᓇ 
(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒧᑦ  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᐅᓪᓗᑐᐃᓐᓇᖅ, ᔫᓂ 12, 2009 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ ᑰᓕ, ᕌᓐ 
ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, ᐊᖓᔪᖅᑳᖅ ᓗᐊᓐ 
ᑯᓱᒐᖅ, ᔮᓐ ᓂᓐᖓᖅ, ᔮᓂ ᓂᖏᐅᖓᓐ, ᐹᓪ 
ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, 
ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, 
ᐊᖓᔪᖅᑳᖅ ᓗᐃ ᑕᐹᖅᔪᒃ, ᐊᖓᔪᖅᑳᖅ ᐲᑕ 
ᑕᑉᑑᓇ, ᐊᖓᔪᖅᑳᖅ ᕼᐊᓐᑐ ᑐᑐ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): ᒫᓐᓇ 
ᑕᐃᒪ ᐱᒋᐊᓐᖏᓂᑦᑎᓐᓂ ᐊᐱᕆᔪᒪᓪᓗᒍ 
ᑐᒃᓯᐊᓂᒃᑯᑦ ᐱᒋᐊᖅᑎᑦᑎᔪᓐᓇᕐᒪᖔᖅ ᒥᔅᑕ 
ᐃᐊᓕᐊᑦ. ᒥᔅᑕ ᐃᐊᓕᐊᑦ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᐅᓪᓛᑦᑎᐊᕙᒃᑯᑦ, ᓯᕗᓕᖅᑎ, ᒥᓂᔅᑕᐃᑦ, 
ᐊᒻᒪᑦᑕᐅᖅ ᒪᓕᒐᓕᐅᖅᑎᑦ. ᑲᑎᒪᔾᔪᑎᔅᓴᑎᓐᓄᑦ 
ᓯᕗᓪᓕᖅᐹᒥᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 
(ᑐᓵᔨᑎᒍᑦ) ᐊᖓᔪᖅᑳᖅ ᓗᐃ ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 026 - 3(2): 

ᒪᓕᒐᓕᐅᕐᕕᔾᔪᐊᒥ ᐊᖏᖅᑕᐅᓂᖓ 
ᓄᓇᕗᒻᒥ ᐅᖃᐅᓯᓕᕆᓂᕐᒧᑦ ᒪᓕᒐᖅ 
(ᑕᐹᖅᔪᒃ) 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᓪᓛᑦᑎᐊᕙᒃ. ᐱᐅᓱᒋᔮᕐᓗᖓ ᐃᓕᒃᓯᓐᓄᑦ 
ᐅᓂᒃᑳᕌᓪᓚᓐᓂᐊᕋᒪ. 
 
>>ᐃᓪᓚᖅᑐᑦ  
 
>>ᐸᑦᑕᑐᖅᑐᑦ 
 

ᓄᓇᕗᑦ ᑖᒃᑯᐊ ᐃᓛᒃ ᓄᑖᒥᒃ ᐱᒋᐊᓕᕐᒥᒐᑦᑕᐃᓛᒃ 
ᑕᕝᕙᓂ ᒪᓕᒐᓕᐅᕐᕕᔾᔪᐊᑉ ᐃᓗᐊᓂ 
ᐱᓇᓱᐊᕈᓯᕆᓚᐅᖅᑕᑎᓐᓂ. ᑖᒃᑯᐊ 
ᒪᓕᒐᓕᐅᕐᕕᔾᔪᐊᑉ ᐃᓗᐊᓂ ᐊᒻᒪᓗ ᑕᐃᒃᑯᐊ 
ᒪᓕᒐᒃᓴᓂᒃ ᕿᒥᕐᕈᔩᑦ, 
ᐃᑦᑐᒃᑯᕕᐅᓂᕋᖅᑕᐅᖃᑦᑕᖅᑐᑦ, ᕿᒥᕐᕈᓚᐅᕐᒪᑕ 
ᑖᒃᓱᒥᖓ ᐅᖃᐅᓯᖅ ᒪᓕᒐᖅ ᓄᓇᕘᒨᖓᔪᓂᒃ 
ᐱᔾᔪᑎᖃᖦᖢᓂ. ᑖᓐᓇᓗ 
ᐊᖏᖅᑕᐅᔭᕆᐊᖃᕐᓂᖓᓂᒃ ᒪᓕᒐᓕᐅᕐᕕᔾᔪᐊᑉ 
ᐃᓗᐊᓂ. 
 

ᐅᑯᐊ ᐅᓂᒃᑳᕆᓚᐅᐱᓪᓚᓚᒃᑲ  
ᑐᑭᓯᓇᖅᓯᑎᐊᒃᑲᓂᕐᓂᐊᕐᒥᒻᒪᑕ, ᑖᓐᓇ 
ᒪᓕᒐᓕᐅᖅᑎᕗᑦ ᓄᓇᕘᒧᑦ, ᓕᐅᓇ ᐊᒡᓘᒃᑲᖅ, 
ᐱᒋᐊᖅᑎᑦᑎᓚᐅᕐᒪᑦ ᑖᓐᓇ ᐊᖏᖅᑕᐅᖁᓪᓗᓂᐅᒃ 
ᔫᓂ 1-ᖑᑎᓪᓗᒍ ᐊᒻᒪ ᑖᓐᓇ 
ᐃᑲᔪᖅᓯᖅᑕᐅᒻᒪᕆᓚᐅᕐᒪᑦ ᑖᒃᑯᓇᓂ 
ᐊᑭᕋᓐᖑᐊᕇᒍᒐᓗᐊᑦ ᑕᒪᕐᒥᑦᓯᐊᖅ 
ᐃᑲᔪᖅᓯᓚᐅᕐᒪᑕ. ᑖᓐᓇᓕ ᖁᔭᓐᓇᒦᕈᒪᒻᒪᕇᑦᑖᓗᒐ 
ᑖᓐᓇ ᓕᐅᓇ ᐊᒡᓘᒃᑲᖅ ᑕᒪᑐᒥᖓ 
ᑲᔪᓯᑎᑦᑎᒍᓐᓇᓚᐅᕐᒪᑦ.  
 

ᖃᐅᑎᓪᓗᒍ ᓯᓂᑕ ᑰᒨ, ᒐᕙᒪᒃᑯᓃᓐᖔᖅᖢᓂᒃ, 
ᐃᓛᒃ ᑕᕝᕙᓐᖓᑦ Senate-ᒧᐊᖅᓯᓚᐅᖅᑐᖅ 
ᐱᖃᑦᓯᖅᑕᐅᓪᓗᓂ ᑖᒃᓱᒧᖓ ᓄᓇᕗᑦᒧᑦ ᓯᓇᑑᔪᖅ 
ᐅᐃᓕ ᐋᑕᒻᔅ. ᐃᓄᒃᑐᓪᓗ ᐅᖃᓪᓚᓚᐅᖅᑐᖅ ᑖᓐᓇ 
ᑕᕝᕙᓂ ᑲᑎᒪᕕᔾᔪᐊᑉ ᐃᓗᐊᓂ ᐊᒻᒪᓗ 
ᐃᓄᒃᑑᖅᑕᐅᕙᓪᓕᐊᓪᓗᓂᓗ, 
ᐅᐃᕖᑑᖅᑕᐅᕙᓪᓕᐊᓪᓗᓂ. 
 

ᐊᐱᖅᑯᑕᐅᓚᐅᖅᖢᑎᒃ ᐊᒻᒪᓗ ᑕᒪᒃᑯᐊ 
ᑭᐅᔾᔪᑕᐅᓚᐅᖅᖢᑎᒃ ᑐᑭᓯᓇᓱᐊᖅᖢᑎᒃ ᓯᓇᑐ 
ᔪᐃᔭᓪ ᓅᑦᑎᓕᓚᐅᖅᐳᖅ ᑖᓐᓇ ᓲᕐᓗ ᐅᖃᐅᓯᕐᒧᑦ 
ᒪᓕᒐᔅᓴᖅ ᕿᒥᕐᕈᔭᐅᒃᑲᓐᓂᖁᓪᓗᓂᒋᑦ 
ᑲᑎᒪᔨᕋᓛᒧᑦ.  
 

ᐃᑉᐸᔅᓴᖅ ᐅᖓᓕᐊᓂ ᑖᒃᑯᓄᖓ ᑲᑎᒪᔨᓄᑦ 
ᓵᖓᓃᓚᐅᕐᕋᒪ ᑕᐃᓐᓇᓗ ᐱᖃᑎᒋᓪᓗᒍ 
ᐃᖃᓗᓐᓄᑦ ᐱᖓᓐᓇᖓᓄᑦ ᐹᓪ ᐅᑲᓕᖅ ᐊᒻᒪᓗ 
ᑖᒃᑯᐊ ᐃᖅᑲᓇᐃᔭᖅᑎᒃᑲ. ᑕᐃᒪ ᓄᓇᕗᑦᒥᐅᓂᒃ 
ᓲᕐᓗ ᑐᓴᕋᔅᓴᓂᒃ ᑖᒃᑯᓄᖓ ᐅᖃᐅᓯᖃᓚᐅᖅᐳᒍᑦ 
ᑕᒪᒃᑯᐊ ᐅᖃᓯᖅᐳᑦ ᑕᒪᒃᑯᓄᖓ ᓲᕐᓗ ᐃᓅᓂᕐᒧᑦ 
ᑕᒪᒃᑯᓄᖓ ᐊᔾᔨᒋᔭᐅᓂᕐᒧᑦ ᐃᓅᒐᓗᐊᕐᕈᕕᓪᓘᓐᓃᑦ, 
ᐅᐃᕖᖑᒐᓗᐊᕐᕈᕕᓪᓘᓐᓃᑦ, ᖃᓪᓗᓈᑎᑐᓪᓗ 
ᐅᖃᓪᓚᒃᑲᓗᐊᕐᕈᕕᑦ ᐊᔾᔨᒌᑦᑎᐊᕐᒥᒃ 
ᓴᓐᖏᓂᖃᕐᓂᐊᕐᓕᕐᒪᑦ ᑖᓐᓇ ᓇᓗᓇᓐᖏᑦᑐᖅ. 
 

ᐊᒻᒪᓗ ᑖᒃᑯᐊ Senate ᐊᔭᐅᕐᒪᕆᓚᐅᖅᑕᕗᑦ 
ᑖᒃᑯᐊ ᐊᖏᖅᑕᐅᖁᓪᓗᒍ ᐱᖁᔨᕗᖔᕈᑎᒃᑯ 
ᓄᓇᕗᑦᒥ ᐅᖃᐅᓯᓕᕆᓂᕐᒧᑦ ᒪᓕᒐᔅᓴᖅ. 

ᑖᒃᑯᐊ ᑲᑎᒪᔨᕋᓛᑦ ᐅᓂᒃᑳᓚᐅᖅᐳᑦ ᑖᒃᑯᓄᖓ 
Senate-ᒧᑦ, ᐃᓛᒃ ᐃᑉᐸᔅᓴᖅ ᐅᓐᓄᓴᒃᑯᑦ. ᐊᒻᒪ 
ᑐᓴᖅᑎᑦᑐᒪᕙᑦᓯ ᑖᒃᑯᐊ Senators ᒫᓐᓇ 
ᐊᖏᖅᓯᒪᓕᖅᑐᑦ ᓄᓇᕗᑦᒥ ᐅᖃᐅᓯᕐᒧᑦ ᒪᓕᒐᖅᐳᑦ 
ᑖᓐᓇ ᓴᓐᖏᓂᖃᓕᕐᒪᑦ ᑖᒃᓱᒥᖓ 
ᑐᓴᖅᑎᑦᑎᔪᒪᕙᑦᓯ, ᐃᓚᒃᑳ. 
 
>>ᐸᑦᑕᑐᖅᑐᑦ 
 
ᓯᕗᓪᓕᖅᐹᒥᒃ ᐃᓛᒃ ᐊᕐᕌᒎᓪᓗᐊᒥ ᑖᓐᓇ 
ᐊᖓᔪᖅᑳᕐᔪᐊᖅ ᒪᒥᐊᓚᐅᖅᓯᒪᒻᒪᑦ ᑕᒪᒃᑯᓂᖓ 
ᐃᓕᓐᓂᐊᕐᕆᐊᖅᐸᓚᐅᖅᑐᑦ ᐱᔾᔪᑎᒋᓪᓗᓂᒋᑦ. ᐊᒻᒪ 
ᓄᓇᕗᑦᒥ ᒫᓐᓇ ᓄᑖᒥᒃ ᐱᒋᐊᖃᑕᐅᓕᕆᕗᒍᑦᑕᐅᖅ 
ᑕᕝᕙᓂ ᓲᕐᓗ ᑲᓇᑕᐅᑉ ᒪᓕᒐᓕᐅᕐᕕᔾᔪᐊᖓᑦᑕ 
ᐃᓗᐊᓂ.  
 
ᖁᔭᓐᓇᒦᕈᒪᕕᔾᔪᐊᕐᑕᒃᑲ ᑖᒃᑯᐊ 
ᐅᓂᒃᑳᕆᐊᖅᑐᓚᐅᖅᑐᑦ ᑲᑎᒪᔨᕋᓛᓄᑦ. ᑖᓐᓇ 
ᐱᓗᐊᖅᖢᒍ ᐹᓪ ᐅᑲᓕᖅ, ᑖᓐᓇ ᒪᓕᒐᓕᐅᖅᑎ 
ᐃᖃᓗᐃᑦ ᐱᖓᓐᓇᖓᓄᑦ, ᑖᓂᐅ ᑯᐊᕆᐊᐃ, ᑖᓐᓇ 
ᑲᑐᔾᔨᖃᑎᒌᑦ ᐅᐃᕖᑯᓐᓂᑦ, ᒍᕋᕼᐋᒻ ᕗᕋᐃᓱᕐ, 
ᑲᓇᑕᒥ ᐅᖃᐅᓯᓕᕆᓂᕐᒧᑦ ᑲᒥᓴᓇᒋᔭᐅᔪᖅ. 
ᐊᓕᒃᓴᓈ ᑯᑉᓗ, ᓄᓇᕗᑦᒥ ᐅᖃᐅᓯᓕᕆᓂᕐᒧᑦ 
ᑲᒥᓴᓇᒋᔭᐅᔪᖅ. ᔫ ᐊᑕᒍᑦᑖᓗᒃ, ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᒃᑯᖏᓐᓄᑦ ᐊᒻᒪᓗ ᑖᒃᑯᓄᖓ ᓲᕐᓗ 
ᒪᓕᒐᓕᕆᔨᖏᑦ ᑐᓐᖓᕕᒃᑯᓃᓐᖔᖅᓯᒪᔪᑦ 
ᑕᒪᑐᒥᖓ ᐃᑲᔪᖅᓯᖅᑎᐊᓚᐅᕐᒪᑕ. 
 
ᑖᓐᓇ ᓄᑖᖅ ᐅᖃᐅᓯᕐᒧᑦ ᒪᓕᒐᖅ ᐊᒻᒪᓗ ᑕᒪᒃᑯᐊ 
ᓲᕐᓗ ᑖᓐᓇ ᑕᐱᕆᔭᖓᐃᓛᒃ ᒪᓕᒐᐅᖃᑎᒋᒻᒥᔭᖓ 
ᐃᓄᐃᑦ ᐅᖃᐅᓯᖏᑦᑕ ᓴᐳᒻᒥᔭᐅᓂᖏᑦ. ᒫᓐᓇ 
ᑖᒃᑯᐊ ᐊᑐᖅᑐᑎᒍ ᐱᔪᓐᓇᐅᑎᖃᒻᒪᕆᓐᓂᐊᓕᕋᑦᑕ 
ᐃᓄᐃᑦ ᐅᖃᐅᓯᖏᑦ ᐱᒋᐊᒃᑲᓐᓂᕋᓱᐊᕐᓗᒋᑦ 
ᐊᑐᒻᒪᕆᓪᓗᒋᑦ ᓴᓐᖏᓂᖃᒻᒪᕆᓐᓂᐊᓕᕐᒥᒻᒪᑕ. 
ᑕᐃᒪᐃᒃᑲᓗᐊᖅᑎᓪᓗᒍ ᓱᓕ ᑕᒪᒃᑯᐊ ᐅᐃᕖᑐᓪᓗ 
ᖃᓪᓗᓇᐅᔭᖅᐸᑦᑐᓪᓗ ᑖᒃᑯᐊ ᓲᕐᓗ 
ᒥᑭᓪᓕᑎᔾᔮᖏᑕᕗᑦ ᐅᕙᒍᖔᖅ ᑖᒃᑯᓄᖓ 
ᐊᓐᖑᑎᖔᕋᑦᑕ. 
 
ᐃᑲᔪᖅᑎᒌᓪᓗᑕ ᐊᑏ ᑲᑐᔾᔨᐊᓗᑕ ᑖᓐᓇ ᓄᓇᕗᒻᒥ 
ᐅᖃᐅᓯᕐᒧᑦ ᓴᓇᓚᐅᖅᑕᕗᑦ ᒪᓕᒐᒃᓴᖅ. 
ᑲᓇᑕᒥᐅᓂᑦ ᑕᑯᑎᑦᑎᓂᐊᓕᕐᒪᑦ ᐊᓪᓛᑦ 
ᓄᓴᖅᔪᐊᕐᒥᐅᓂᑦ ᑕᑯᑎᑦᑎᓂᐊᓕᕐᒪᑦ ᖃᓄᖅ 
ᐊᔪᖏᑦᑐᓐᓇᖅᑎᓐᓂᑦ, ᐱᔪᒪᔭᕗᑦ 
ᐊᒃᓱᕉᑎᒋᑐᐊᕈᑦᑎᒍᑦ ᑕᒪᒃᑯᐊ ᑭᓱᑐᐃᓐᓇᐃᑦ 
ᐱᔪᓐᓇᕋᑦᑎᒍᑦ ᐅᖃᐅᓯᓕᕆᓂᖅ ᑕᐃᒪᐃᑦᑑᒻᒪᑦ. 

ᖁᔭᓐᓇᒦᕈᒪᕙᒃᑲ ᑕᒪᕐᒥᑦᑎᐊᖅ ᑕᒪᑐᒧᖓ 
ᐊᒃᓱᕈᖃᑕᐅᓯᒪᔪᑦ. ᒫᓐᓇ ᓲᕐᓗ 
ᓯᓐᓇᑦᑐᖅᓯᒪᑐᐃᓐᓇᕈᓐᓃᖅᐳᒍᑦ ᐱᓪᓚᑦᑖᖑᒻᒪᑦ 
ᓄᓇᕗᒻᒥᐅᑦ ᐃᓄᐃᖏᑦ ᑖᔅᓱᒥᖓ 
ᐱᐅᓱᒋᔾᔪᑎᖃᕆᐊᖃᖅᐳᑦ ᓴᓐᖏᓂᖃᕐᒪᕆᓕᕐᒪᑕ 
ᐅᖃᐅᓯᖏᑦ ᒪᓕᒃᖢᒋᑦ. ᖁᔭᓐᓇᒦᕕᔾᔪᐊᖅ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᕌᓗᑦᑕᐅᖅ, ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᑉ ᐅᖃᐅᓯᖓ 027 - 3(2): 

ᐅᐱᒋᔭᐅᓂᖏᑦ ᐊᒥᓕᕆᔪᑦ ᐊᒻᒪ 
ᓴᓇᓯᒪᓂᖏᓐᓂ ᐃᓕᓐᓂᐊᖅᑏᑦ (ᓯᐅᑦᓴᒃ) 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐊᕐᕌᒍᑕᒫᑦ, ᐅᖃᖅᑏ, 
ᒥᖅᑯᓕᕆᔨᒃᑯᑦ ᑲᑎᒪᔨᖏᑦ ᑲᓇᑕᒥ 
ᑐᙵᓱᑦᑎᑦᓯᖃᑦᑕᕐᖓᑕ ᒥᖅᑯᓕᓐᓂᒃ 
ᐊᓄᕋᔾᔨᐅᖅᑎᓂᒃ ᐱᓕᐅᑎᑎᑦᓯᕙᑦᑐᑎᒃ.  
 
ᐱᖓᓱᑦ ᓵᓚᖃᓚᐅᖅᑐᑦ ᓴᓇᔭᒥᓃᑦ ᓄᓇᕗᑦ 
ᓯᓚᑦᑐᖅᓴᕐᕕᒻᒥ ᒥᖅᑯᓕᓐᓂᒃ ᐊᓄᕋᔾᔨᐅᕐᓂᕐᒧᑦ 
ᐃᓕᓐᓂᐊᖅᑐᓂᒃ ᓴᖅᑭᔮᖅᑎᑕᐅᓚᐅᖅᑐᑦ ᑕᕝᕙᓂ 
ᐊᕐᕌᒍᒥ ᒥᐊᓕᒐᐃᑦ ᓄᓇᖓᓐᓂ ᑲᓇᑕᒥᓗ 
ᒥᖅᑯᓕᓐᓂᒃ ᐊᓐᓄᕌᓂᓪᓗ ᓴᖅᑭᔮᖅᑎᑦᓯᑎᓪᓗᒋᑦ 
ᒪᓐᑐᕆᐋᓪᒥ ᒪᐃ 3-ᒥᒃ 5-ᒧᑦ, 2009.  
 
ᑖᓐᓇ ᐊᔾᔨᐅᓐᖏᑦᑐᖅ ᐱᓕᐅᑎᑎᑦᓯᓂᖅ 
ᐊᓐᓄᕌᓕᐅᕐᓂᕐᒧᑦ ᐃᓕᓐᓂᐊᖅᑎᓄᑦ 
ᐃᓚᒋᓕᐅᔾᔨᒍᑕᐅᒍᓐᓇᖅᑐᖅ ᐊᓐᓄᕌᓕᐊᖏᓐᓂ 
ᖃᐅᔨᒪᓕᖅᐹᓪᓕᕐᓂᕐᒧᑦ 
ᐊᑑᑎᖃᖅᑐᒻᒪᕆᐅᓂᖏᓐᓂᒃ ᑭᓱᑐᐃᓐᓇᕐᓄᑦ, 
ᓄᓇᒦᖔᖅᑐᓂᒃ ᐃᓚᒋᓕᐅᔾᔨᓯᒪᓪᓗᑎᒃ. 
ᐃᓚᐅᖃᑕᐅᔪᑦ ᐃᓕᓐᓂᐊᕐᕖᑦ ᕋᐃᐅᓴᓐ 
ᓯᓚᑦᓴᖅᑐᕐᕕᔾᔪᐊᖅ, ᐃᑰᓪ ᓱᐱᐅᕆᐅ ᑎ ᒨᑦ ᑎ 
ᒪᓐᑐᕆᐋᓪ, ᓰᔭᑉ ᒪᕇ-ᕕᒃᑐᕆᓐ, ᐊᒻᒪᓗ ᓄᓇᕗᑦ 
ᓯᓚᑦᑐᖅᓴᕐᕕᒃ. 
  
ᐃᓚᐅᖃᑕᐅᔪᓕᒫᑦ ᑐᓂᓯᓚᐅᖅᑐᑦ 
ᑎᑎᖅᑐᒐᖅᓯᒪᔪᒥᒃ ᒥᖅᑯᓕᓐᓂᒃ 
ᐊᓐᓄᕌᓕᐊᑦᓴᖓᓂᒃ ᑲᓇᑕᒥ ᒥᖅᑯᓕᑖᖑᓯᒪᔪᓂᒃ 
ᓴᓇᔭᐅᒋᐊᖃᖅᑐᓂ. ᓵᓚᖃᖅᑐᑦ ᑎᑎᖅᑐᒐᐃᑦ 
ᓂᕈᐊᖅᑕᐅᓚᐅᖅᑐᑦ ᕿᒥᕐᕈᔨᓄᑦ ᖃᐅᔨᒪᔨᑕᕐᓄᑦ 
ᐊᔾᔨᐅᓐᖏᓐᓂᖏᓐᓄᑦ ᓂᐅᕐᕈᑕᐅᒍᓐᓇᕐᓂᖏᓐᓄᓪᓗ 
ᐊᓐᓄᕌᓕᐊᒥᓂᖏᑦ. 



ᐅᓪᓗᑐᐃᓐᓇᖅ, ᔫᓂ 12, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑕᕝᕙᓂ ᐊᕐᕌᒍᒥ ᓵᓚᖃᓚᐅᖅᑐᑦ ᓄᓇᕗᑦ 
ᓯᓚᑦᑐᖅᓴᕐᕕᒻᒥᒃ ᑳᓖᓐ ᐋᕆᐊᒃ, ᒦᑲ ᕿᓚᕝᕙᖅ, 
ᐊᒻᒪᓗ ᑳᓂ ᐱᐅᒑᑦᑐᐊᓗᒃ. ᑳᓖᓐ ᐋᕆᐊᑉ 
ᐊᓐᓄᕌᓕᐊᒥᓂᖓ ᐊᕐᓇᒧᑦ ᔭᐃᑲ ᓯᕗᓪᓕᖅᐹᒥᒃ 
ᓵᓚᖃᕈᑎᒋᓚᐅᖅᑕᖓ, ᒦᑲ ᕿᓚᕝᕙᐅᑉ 
ᐊᓐᓄᕌᓕᐊᒥᓂᖓ ᐊᖑᑎᒧᑦ ᔭᐃᑲ ᑐᒡᓕᐊᓂᒃ 
ᓵᓚᖃᖅᑐᓂ, ᐊᒻᒪᓗ ᑳᓂ ᐱᐅᒑᑦᑐᐊᓘᑉ 
ᐊᓐᓄᕌᓕᐊᒥᓂᖓ ᐊᖑᑎᒧᑦ ᔭᐃᑲ 
ᐱᖓᔪᒋᔭᐅᓪᓗᓂ. ᓵᓚᖃᕈᑕᐅᔪᑦ ᐊᓐᓄᕌᓕᐊᒥᓃᑦ, 
ᐃᓕᓐᓂᐊᖅᑎᓄᑦ ᐱᓯᒪᔭᐅᒍᓐᓇᖅᑐᑦ 
ᐊᓐᓄᕌᓕᐊᒥᓂᖏᑦ.  
 
ᒥᐊᓕᒐᐃᑦ ᓄᓇᖓᓐᓂ ᑲᓇᑕᒥᓗ ᒥᖅᑯᓕᓐᓂᒃ 
ᐊᓐᓄᕌᓂᓪᓗ ᓴᖅᑭᔮᖅᑎᑦᓯᓂᖅ ᒪᓐᑐᕆᐋᓪᒥ 
ᐊᖏᓂᖅᐹᖅ ᐊᑭᑐᔫᑎᓂᒃ ᓴᖅᑭᔮᖅᑎᑦᓯᕙᑦᑐᓂ 
ᑲᓇᑕᒥ, ᐊᑭᑐᔫᑎᑐᐊᑦ ᒥᖅᑯᓖᑦ ᐊᓐᓄᕌᑦ 
ᓴᖅᑭᔮᖅᑎᑕᐅᕙᑦᑐᑦ ᑕᐃᑲᓂ, 
ᐱᒻᒪᕆᐅᓂᖅᐹᖑᖃᑕᐅᓪᓗᓂᓗ ᒥᖅᑯᓕᓐᓂᒃ 
ᓂᐅᕐᕈᑎᖃᖃᑦᑕᓂᕐᒧᑦ ᓄᓇᕐᔪᐊᓕᒫᒥ. 
ᒥᖅᑯᓕᕆᔨᒃᑯᑦ ᑲᑎᒪᔨᖏᑦ ᑲᓇᑕᒥ 
ᓴᖅᑭᔮᖅᑎᑦᓯᓂᐊᖅᑐᑦ ᐱᔭᕇᖅᑕᐅᓯᒪᔪᓂᒃ 
ᐊᓐᓄᕌᓂᒃ.  
 
ᐅᖃᖅᑏ, ᐅᖃᕈᒪᒻᒥᔪᖓ ᒥᖅᑯᓕᓐᓂᒃ 
ᐊᓄᕋᔾᔨᐅᕆᐅᖅᓴᓂᕐᒧᑦ ᐃᓕᓐᓂᐊᖅᑏᑦ 
ᐃᓚᐅᖃᑕᐅᓛᕐᒥᔪᑦ ᑲᓇᑕᓕᒫᒥ ᓴᖅᑭᔮᖅᑎᑦᓯᔪᓂ 
ᕿᑎᖅᑰᒥ, ᔫᓂ 18, 2009 ᒪᓐᑐᕆᐋᓪᒥ 
ᐊᓐᓄᕌᓕᕆᓂᕐᒧᑦ ᐱᓇᓱᐊᕈᓯᖃᖅᑎᓪᓗᒋᑦ. ᑲᓇᑕᒥ 
ᐊᓐᓄᕌᓕᐅᖅᑏᑦ ᕚᓐᑰᕙᒥᒃ, ᑳᓪᒎᕆᒥᒃ, 
ᐃᐊᑦᒪᓐᑕᓐᒥᒃ, ᓄᓇᕗᒻᒥᒃ, ᑐᕌᓐᑐᒥᒃ, ᒪᓐᑐᕆᐋᓪᒥᒃ 
ᑲᓇᑕᐅᓪᓗ ᑲᓇᓐᓇᖅᐸᓯᐊᓂᒃ ᑲᑎᓛᖅᑐᑦ 
ᑕᐃᑲᓂᑦᓴᐃᓐᓇᖅ ᓴᖅᑭᔮᖅᑎᑦᓯᓗᑎᒃ ᑕᑯᔪᒪᔭᒥᓂᒃ.  
 
ᐅᖃᖅᑏ, ᑭᒡᒐᑐᖅᑐᒋᑦ ᓄᓇᕗᑦ ᓯᓚᑦᑐᖅᓴᕐᕕᒃᑯᑦ 
ᐃᓕᓴᕆᒍᒪᔭᒃᑲ ᐃᑲᔪᑦᓯᐊᖅᓯᒪᓂᖏᑦ ᓄᓇᕗᑦ 
ᒐᕙᒪᒃᑯᖏᑦ, ᐊᕙᑎᓕᕆᔨᒃᑯᑦ ᑲᑭᕙᒃᑯᓪᓗ. 
ᒥᖅᑯᓕᓐᓂᒃ ᐊᓄᕋᔾᔨᐅᕐᓂᕐᒧᑦ ᐃᓕᓐᓂᐊᕈᑎ 
ᐱᑕᖃᕋᔭᓐᖏᑦᑐᖅ ᐃᑲᔪᖅᓱᐃᓐᓂᓐᖏᑉᐸᑕ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᒥᓂᔅᑕᐃᑦ ᐅᖃᐅᓯᖏᑦ. ᐊᖓᔪᖅᑳᖅ ᓗᐃ ᑕᐹᖅᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 028 - 3(2): 

ᐱᓕᒻᒪᒃᓴᐃᓂᕐᒧᑦ 
ᐃᖅᑲᓇᐃᔭᕈᓐᓇᑎᑦᑎᒐᓱᐊᓂᕐᒧᑦ (ᑕᐹᖅᔪᒃ) 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪ ᓇᖏᖅᓯᑲᓐᓂᕐᒥᔪᖓ ᑖᒃᑯᐊ 
ᑐᓴᖁᒧᑦᑕᐅᖅ ᓂᕈᐊᖅᑕᐅᖃᑎᒋᓯᒪᔭᒃᑲ. ᑮᓇᐅᔭᓂᑦ 
ᒪᓂᒻᒪᐃᕕᐅᒃᑲᓂᖅᓯᒪᓕᕋᑦᑕ ᐃᓕᔅᓯᓐᓄᑦ 
ᒥᔅᓵᓅᖓᔪᓂᑦ ᑕᒫᓂ ᓄᓇᕗᒻᒥ.  
 
ᑖᒃᑯᐊ ᐃᖅᑲᓇᐃᔭᖅᑎᒃᑲ ᑕᕝᕙᓂ 
ᐃᓕᓐᓂᐊᖅᑐᓕᕆᔨᒃᑯᓐᓂ ᒫᓐᓇ 
ᐱᐊᓂᒃᓯᑦᑎᐊᒻᒪᕆᓕᖅᐳᑦ ᒪᕐᕉᓐᓂᒃ 
ᐊᖏᖃᑎᒌᒍᑏᓐᓂᒃ ᑖᒃᑯᓇᖓᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᐊᒻᒪᓗ Skills 
Development Canada. ᑖᒃᑯᐊ ᑮᓇᐅᔭᓂᑦ 
ᐃᒻᒪᖃ $2.3 ᒥᓕᐊᓂᑦ 2009-1010 ᑕᕝᕗᖓ 
2013-14-ᒧᑦ ᑎᑭᓪᓗᒍ. 
 
ᑮᓇᐅᔭᓂᑦ ᐃᑲᔪᖅᑕᐅᔪᓐᓇᕐᓂᐊᓕᕋᑦᑕ ᑕᒪᒃᑯᓄᖓ 
ᓲᕐᓗ ᐱᓕᒻᒪᒃᓴᐃᓂᕐᒧᑦ ᑖᒃᑯᓇᖓᑦ Canada Skills 
and Transition Strategy ᑕᐃᒪᓐᓇ ᑖᓐᓇ 
ᑮᓇᐅᔭᑦ ᐊᑐᖅᑕᐅᓂᐊᖅᑐᑦ 2009-ᒥᑦ 
ᐅᓂᒃᑳᖑᓚᐅᖅᓯᒪᔪᖅ. ᑕᐃᓐᓇ ᑮᓇᐅᔭᖅ 
ᐊᑑᑎᖃᓂᐊᖅᑐᖅ ᑕᒪᒃᑯᓂᖓ ᐱᓕᒻᒪᒃᓴᐃᓂᕐᒧᑦ 
ᐃᖅᑲᓇᐃᔭᕈᓐᓇᑎᑦᑎᒐᓱᐊᓂᕐᒧᑦ. ᑕᒪᒃᑯᐊ ᓲᕐᓗ 
ᐃᓕᓐᓂᐊᑲᓐᓂᕆᐊᖃᕐᓂᖏᓐᓂ ᑕᒫᓂ ᐃᖅᑲᓇᐃᔮᑉ 
ᒥᒃᓵᓅᖓᔪᓂᑦ. ᑖᒃᑯᐊ ᓲᕐᓗ ᐃᑲᔪᕈᒪᕗᑦ 
ᐃᖅᑲᓇᐃᔮᒃᓴᒥᑦ ᓇᓂᓯᔪᓐᓇᖅᓯᑲᓐᓂᕈᓐᓇᖁᓪᓗᒋᑦ. 
 
ᐅᖃᖅᑎᑦᑎᔩ, ᑮᓇᐅᔭᖅ ᑖᓐᓇ ᑖᒃᑯᓂᖓ 
ᐱᓕᕆᕝᕕᒋᔭᑦᑎᓐᓂ ᓲᕐᓗ ᑕᒪᒃᑯᓂᖓ 
ᐱᔨᑦᑎᕋᕐᓂᒧᓪᓗ ᐊᒻᒪᓗ ᐱᓕᕆᐊᖑᔪᓄᑦ 
ᑕᒪᒃᑯᓇᓂ ᓄᓇᕗᒻᒥ, ᐃᓛᒃ ᖄᓃᑦᑐᓄᑦ ᑖᓐᓇ 
ᐃᑲᔫᑎᖃᒃᑲᓂᕐᓂᐊᖅᑐᖅ. ᑕᒪᒃᑯᐊ 
ᐃᓕᑦᑎᓯᒪᓐᖏᓗᐊᕌᖅᔪᒃᑐᑦ 
ᐃᓕᓐᓂᐊᒃᑲᓐᓂᕈᒪᑐᐊᕈᑎᒃ ᑖᒃᑯᐊ 
ᑎᑎᕋᕈᓐᓇᕐᓂᕐᒧᓪᓘᓐᓃᑦ ᑖᓐᓇ ᑮᓇᐅᔭᖅ 
ᐊᑐᕐᓗᑎᒍᑦ, ᑖᒃᑯᐊ ᐃᑲᔪᒃᑲᓐᓂᕋᓱᖕᓂᐊᖅᐸᕗᑦ. 
 
ᑕᕝᕙᓂ ᐊᖏᕈᑎᐅᑉ ᐃᓗᐊᓂ, ᑕᒪᒃᑯᓂᖓ ᐃᓛᒃ 
ᐱᔪᓐᓇᒃᑲᓐᓂᕐᒪᑕᐃᓛᒃ, ᑭᒃᑯᑦ 
ᐃᓚᐅᔪᓐᓇᕋᔭᕐᒪᖔᑕ. ᑕᒪᒃᑯᐊ ᓲᕐᓗ 
ᐅᖃᓕᒫᕐᓂᕐᒧᑦ ᐅᕝᕙᓘᓐᓃᑦ ᑕᒪᒃᑯᓂᖓ 
ᐃᓕᓐᓂᐊᒃᑲᓐᓂᕐᓂᖅ ᐃᖅᑲᓇᐃᔭᖅᓯᕐᓈᓪᓗ, 
ᐃᓕᓐᓂᐊᖅᑎᑕᐅᓂᖅ ᐊᒻᒪᓗ ᐃᖅᑲᓇᐃᔮᒃᓴᓄᑦ 
ᓲᕐᓗ ᐸᕐᓇᒃᐸᓪᓕᐊᓂᖅ. ᐊᒻᒪᓗ ᑖᒃᑯᐊ 
ᐃᖅᑲᓇᐃᔭᖅᑎᑦᑎᔪᑦ ᑮᓇᐅᔭᓕᐅᖅᑕᖏᓐᓄᑦ 
ᐃᑲᔫᑎᓂᒃ ᐊᑐᒃᑲᓐᓂᕈᓐᓇᕐᒥᔪᒍᑦᑕᐅᖅ ᐃᓛᒃ  
ᐃᑲᔪᒃᑲᓐᓂᕈᓐᓇᕐᒥᔪᒍᑦ ᑖᒃᑯᐊ 
ᐃᖅᑲᓇᐃᔭᖅᑎᑦᑎᔪᑦ ᑖᓐᓇ ᐃᓕᓐᓂᐊᖅᑎᑕᐅᔪᖅ 
ᐃᖅᑲᓇᐃᔭᕐᓂᖓᓂᑦ ᑮᓇᐅᔭᓂᒃ 

ᐃᑲᔫᑎᖃᑦᑕᕈᓐᓇᕐᓂᐊᖅᖢᑎᒍᑦ. ᑕᒪᒃᑯᓂᖓᓗ 
ᓇᐅᒃᑯᓕᒫᖅ ᐱᔨᑦᑎᕋᖅᑕᐅᓂᖏᓐᓄᑦ, ᐃᑲᔫᑎᒃᓴᐃᑦ 
ᑕᒪᒃᑯᐊ ᐊᐅᓚᓐᓂᐊᕋᑦᑎᒍᑦ. 
 
ᐅᖃᖅᑎᑦᑎᔩ, ᑕᐃᒪ ᑖᒃᑯᓄᖓ 
ᐅᓂᒃᑳᑦᑎᐊᕈᓐᓇᓛᖅᐳᖓ, ᑕᒪᒃᑯᐊ ᐊᖏᕈᑏᑦ 
ᐱᐊᓂᒃᑕᐅᓯᒪᓕᖅᐸᑕ. ᑭᓯᐊᓂ ᑖᓐᓇ ᒫᓐᓇ 
ᓇᖕᒥᓇᖅᓯᓪᓗᓂ ᑕᐃᒪᐃᑦᑑᓂᖓᓄᑦ, ᑖᓐᓇ 
ᑐᓴᖅᑕᐅᖁᕙᕋ ᐃᓕᔅᓯᓐᓄᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 
(ᑐᓵᔨᑎᒍᑦ) ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ. 
 
ᐊᖓᔪᖅᑳᑉ ᐅᖃᐅᓯᖓ 029 - 3(2):  

ᐃᓕᓐᓂᐊᕌᓂᒃᑐᑦ ᓄᓇᕗᒻᒥ 
ᓯᕗᒧᐊᒋᐊᖅᓯᒪᔪᑦ ᐊᐅᓚᑦᓯᓂᕐᒧᑦ ᐃᓕᑕᕆᔭ 
ᑲᖏᖅᖠᓂᕐᒥ (ᓯᐅᑦᓴᒃ) 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᖁᕕᐊᑦᑐᖓ 
ᓇᖏᖅᓯᒍᓐᓇᕋᒪ ᒪᓕᒐᓕᐅᕐᕕᒻᒥ 
ᐱᒃᑯᒋᕙᑦᓰᕈᒪᓪᓗᖓ ᐊᕙᑎᓄᑦ ᐱᔭᕇᓚᐅᖅᑐᓄᑦ 
ᓄᓇᕗᒻᒥ ᖁᑦᑎᓐᓂᖅᓴᒥᒃ ᐊᐅᓚᑦᓯᔨᑦᓴᐅᓂᕐᒧᑦ 
ᐃᓕᓐᓂᐊᕈᑎᒥᒃ ᑲᖏᖅᖠᓂᕐᒥ. ᐱᔭᕇᕐᓂᖏᓐᓄᑦ 
ᖁᕕᐊᓲᑎᖃᕐᓂᐊᖅᑐᑦ ᐅᓐᓄᒃ ᑲᖏᖅᖠᓂᕐᒥ. 
 
ᐱᓕᕆᕕᕗᑦ, ᑲᑐᔾᔨᖃᑎᖃᖅᑐᑎᒃ ᓴᐃᓐᑦ ᒥᐊᓕ 
ᓯᓚᑦᑐᖅᓴᕐᕕᔾᔪᐊᖓᓂ, ᐊᐅᓚᑦᓯᕙᑦᑐᑦ ᓄᓇᕗᒻᒥ 
ᖁᑦᑎᓐᓂᖅᓴᒥᒃ ᐊᐅᓚᑦᓯᔨᑦᓴᐅᓂᕐᒧᑦ 
ᐃᓕᓐᓂᐊᕈᑎᒥᒃ ᔮᓄᐊᕆ 2002-ᒥᓂᑦ. ᑖᓐᓇ 
ᐸᐃᑉᐹᑖᕈᑎᐅᕙᑦᑐᓂ ᐃᓕᓐᓂᐊᕈᑎ 
ᐊᔾᔨᐅᓐᖏᑦᑐᒥᒃ ᐋᖅᑭᑦᓱᖅᑕᐅᓯᒪᔪᑦ 
ᐅᑭᐅᖅᑕᖅᑐᒧᑦ ᑐᕌᖓᓪᓗᓂ. 
 
2008-09-ᒥ, ᓯᕗᓪᓕᖅᐹᑦᓯᐊᒥ ᓄᓇᕗᑦ 
ᒐᕙᒪᒃᑯᖏᑦ ᐊᑐᐃᓐᓇᐅᑎᑦᓯᒍᓐᓇᓚᐅᖅᑐᑦ 
ᑖᑦᓱᒥᖓ ᐃᓕᓐᓂᐊᕈᑎᒥᒃ ᑭᕙᓪᓕᕐᒥ. 
ᐃᓕᓴᐃᔨᖃᖅᑐᑎᒃ ᓴᐃᓐᑦ ᒥᐊᓕ 
ᓯᓚᑦᑐᖅᓴᕐᕕᔾᔪᐊᖓᓂᒃ ᑲᖏᖅᖠᓂᖅᒨᖅᐸᑦᑐᑎᒃ 
ᐃᓕᓴᐃᒋᐊᖅᑐᐸᑦᑐᑦ ᖁᓕᓕᒫᓂᒃ ᐊᒡᒍᑐᖅᓯᒪᔪᓂᒃ 
ᐃᓕᓐᓂᐊᕈᑎᓂᒃ ᐃᓕᓐᓂᐊᖅᑐᓄᑦ 
ᐃᓕᓐᓂᐊᕈᑕᐅᒍᓐᓇᓚᐅᖅᑐᖅ ᐊᖏᕐᕋᖅᓯᒪᓗᑎᒃ 
ᐃᓕᑉᐸᓪᓕᐊᓗᑎᓪᓗ ᐱᓕᕆᓪᓚᑦᑖᕐᓂᒃᑯᑦ 
ᐊᐅᓚᑦᓯᔨᐅᓂᕐᒧᑦ ᐱᔪᓐᓇᕐᓂᖅᑖᖅᐸᑦᑐᑦ 
ᐊᑐᕈᓐᓇᖅᑕᒥᓂᒃ ᐃᖅᑲᓇᐃᔭᕐᕕᖏᓐᓂ.  

 
ᐅᖃᖅᑏ, ᑖᓐᓇ ᖃᐅᔨᒪᔨᑕᐅᓂᕐᒧᑦ ᐃᓕᓐᓂᐊᕈᑎ 
ᐃᓗᓕᖃᖅᑕᖅ ᖁᓕᓂᒃ ᐊᒡᒍᑐᖅᓯᒪᔪᓂᒃ 
“ᐃᖅᑲᓇᐃᔭᓪᓚᑦᑖᖅᑐᑎᒃ” ᐊᐅᓚᑦᓯᔨᑦᓴᐅᓂᕐᒧᑦ 
ᐱᓕᒻᒪᑦᓴᓂᕐᒥᒃ. ᐃᓚᐅᖃᑕᐅᔪᑦ ᐃᓕᓐᓂᐊᕐᕕᐅᑉ 
ᐃᓗᐊᓂ ᐅᐸᖃᑦᑕᕆᐊᖃᕐᒥᔪᑦ ᐅᖃᓕᒪᔪᓄᑦ 
ᑐᓂᓯᖃᑦᑕᕐᓗᑎᓪᓗ ᑎᑎᕋᕆᐊᓕᓐᓂᒃ 
ᐱᔭᕇᓕᕋᐃᒻᒪᑕ ᐊᑐᓂ ᐊᒡᒍᑐᖅᓯᒪᔪᓂᒃ 
ᐃᓕᓐᓂᐊᓚᐅᕐᓗᑎᒃ. 
 
ᐃᓚᐅᖃᑕᐅᔪᑦ ᐱᔭᕇᖅᓯᔪᑦ ᐃᓕᓐᓂᐊᖅᑕᒥᓂᒃ 
ᑐᓂᔭᐅᕙᑦᑐᑦ ᓄᓇᕗᒻᒥ ᖁᑦᑎᓐᓂᖅᓴᒥᒃ 
ᐊᐅᓚᑦᓯᔨᑦᓴᐅᓂᕐᒧᑦ ᐸᐃᑉᐹᕐᒥᒃ ᓄᓇᕗᑦ 
ᒐᕙᒪᒃᑯᖏᓐᓂᒃ ᓴᐃᓐᑦ ᒥᐊᓕ 
ᓯᓚᑦᑐᓴᕐᕕᔾᔪᐊᖓᓂᓪᓗ. 
 
ᐅᖃᖅᑏ, ᐃᓚᒋᔭᐅᓪᓗᑎᒃ ᐊᕙᑎᑦ ᐱᔭᕇᖅᑐᑦ 
ᐃᓕᓐᓂᐊᕈᑎᒥᒃ ᑲᖏᖅᖠᓂᕐᒥ, ᑲᑎᓕᒫᖅᑐᒋᑦ 56 
ᓄᓇᕗᑦ ᒐᕙᒪᒃᑯᖏᓐᓂ ᐃᖅᑲᓇᐃᔭᖅᑏᑦ 
ᐱᔭᕇᖅᓯᒪᓕᖅᑐᑦ ᑖᑦᓱᒥᖓ ᐸᐃᑉᐹᖅᑖᖅᓯᒪᓪᓗᑎᒃ. 
ᑖᒃᑯᓇᓐᖓᑦ ᐃᖅᑲᓇᐃᔭᖅᑎᓂᒃ, ᖁᕕᐊᑦᑐᖓ 
ᐅᖃᕈᓐᓇᕋᒪ 45 ᐅᕝᕙᓗ 80 ᐳᓴᓐᑎᖏᑦ ᐃᓄᐃᑦ 
ᐃᓚᒋᔭᐅᖃᑕᐅᔪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᒥᓂᔅᑕᐃᑦ ᐅᖃᐅᓯᖏᑦ. ᐊᖓᔪᖅᑳᖅ ᓗᐊᓐ ᑯᓱᒐᖅ. 
 
ᐊᖓᔪᖅᑳᑉ ᐅᖃᐅᓯᖓ 030 - 3(2): 

ᐅᖅᓱᐊᓗᐃᑦ ᐊᑭᑭᓪᓕᒋᐊᖅᑕᐅᓂᖏᑦ 
(ᑯᓱᒐᖅ) 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐊᓯᐊᓂᒃ ᐸᐃᓕᖅᓯᒪᓕᕋᒪ 
ᐅᒻᒪᕆᔾᔪᔭᓕᕆᕗᖓ ᐅᓪᓗᒥ.  
 
>>ᐃᓪᓚᖅᑐᑦ 
 
ᐅᖃᖅᑎᑦᓯᔩ, ᑖᒃᑯᐊ ᓂᑯᕕᔾᔪᑎᒋᔭᒃᑲ, 
ᐅᓂᒃᑳᓚᐅᐱᓪᓚᖕᓂᐊᖅᐸᒃᑲ. ᑕᒪᓐᓇ ᐅᖅᓱᕐᒥᒃ 
ᐅᖅᓱᐊᓗᖕᒥᒃᓗ ᓂᐅᕕᖅᓵᓕᔪᓐᓇᕐᓂᕆᓚᐅᖅᑕᕗᑦ, 
ᑕᒡᕙᓂ ᑕᖅᑭᓂ ᐊᑐᓚᐅᖅᑕᑉᑎᓐᓂ, ᑮᓇᐅᔭᓂᒃ 
ᐊᑐᖏᑉᐹᓕᕈᑎᒻᒪᕆᐊᓘᓚᐅᕐᒪᑦ ᐊᒻᒪ 
ᓂᐅᕕᖅᓵᓕᑎᓪᓗᑕ, ᒐᕙᒪᒃᑯ ᑕᑯᔪᓐᓇᓚᐅᕐᒪᑕ 
ᐊᑭᓗᒃᔫᒥᔪᓂᒃ ᐅᖅᓱᓂᒃᓗ ᐅᖅᓱᐊᓗᖕᓂᒃᓗ 
ᓂᐅᕕᖅᑕᐅᔪᓂᒃ. 
 
ᐅᖃᖅᑎᑦᓯᔩ, ᒫᑦᓯ 21-ᖑᑎᓪᓗᒍ, ᐃᑉᐸᒃᓵᓂ, 
ᐊᑭᓗᒃᓯᒋᐊᕈᓐᓇᓚᐅᕋᑦᑎᒍᑦ ᐅᖅᓱᖅ ᓯᑭᑑᖅᓯᐅᑦ. 
ᑕᐃᑲᓂᓗ ᐅᖃᓚᐅᖅᓯᒪᕗᖓ, 

ᕿᒥᕐᕈᓂᐊᕐᓂᕋᖅᖢᑎᒍᑦ ᐅᖅᓲᑉ ᐊᑭᑐᓂᐊ ᐊᒻᒪᓗ 
ᐊᒃᑎᒋᔪᒥᒃ ᐅᖅᓱᑖᕆᐊᖃᕐᒪᖔᑉᑕ ᓱᓕ, 
ᓄᓇᕗᖕᒥᐅᑕᓗᒃᑖᓄᑦ. 
 
ᖃᐅᔨᒪᒐᑉᑕᐃᓛᒃ ᐅᖅᓱᖅ ᐊᑑᑎᖃᖅᑐᒻᒪᐊᓘᖕᒪᑦ, 
ᓄᓇᑉᑎᓐᓂ ᐊᒻᒪ ᑮᓇᐅᔭᑲᓪᓚᖕᒥᒃ 
ᐊᑐᕆᐊᖃᓲᖑᒐᑉᑕ ᑕᒪᒃᑯᓂᖓ ᐅᖅᓱᕐᒥᒃ 
ᓯᑭᑑᖅᓯᐅᑎᓂᒃᓗ ᐃᒡᓗᖅᔪᐊᖅᓯᐅᑎᓂᒃᓗ 
ᑮᓇᐅᔭᑲᓪᓚᖕᓂᒃ ᐊᑐᓲᖑᒐᑉᑕ. ᐊᒻᒪ ᑕᒪᓐᓇ 
ᐅᖅᓱᐊᓗᖕᒥᒃ ᓂᐅᕕᖅᓵᓕᔪᓐᓇᓚᐅᕐᓂᖅᐳᑦ, 
ᐅᖃᖅᑎᑦᓯᔩ ᖁᕕᐊᓇᓚᐅᖅᑐᖅ 
ᓂᐅᕕᖅᓵᓕᔪᓐᓇᖅᑎᓪᓗᑕ 
ᐊᑭᓗᒃᓯᒋᐊᕈᓐᓇᓚᐅᕋᑉᑎᒍᑦ ᑕᐃᑲᓂ 
ᐅᐱᕐᖔᒃᑲᓐᓂᖅ ᐅᖅᓱᖅ ᓄᓇᕗᒻᒥᐅᑕᓄᑦ. 
 
ᐅᖃᖅᑎᑦᓯᔩ, ᑕᒡᕙᓂ ᓯᕗᓕᖅᑎᐅᑎᓪᓗᖓ 
ᐅᖅᓱᐊᓗᓕᕆᔨᒃᑯᓐᓄᑦ ᓄᓇᕗᑦᒥ ᐅᓪᓗᒥ 
ᐅᖃᕈᒪᕗᖓ ᐊᑭᓗᒃᓯᒋᐊᒃᑲᓐᓂᕈᓐᓇᕐᓂᐊᕐᓕᕐᒪᑦ 
ᐅᖅᓱᖅ ᓯᑭᑑᖅᓯᐅᑦ, ᐊᒻᒪ ᐃᒡᓗᖅᔪᐊᖅᓯᐅᑦ. 
ᓴᓇᑦᑕᐃᓕᐅᕌᓂᑉᐸᑦ, ᔫᓂ 15-ᒥ, ᐅᖅᓱᖅ, ᒐᓴᓖᓐ 
ᐊᒻᒪ ᐃᓪᓗᕐᔪᐊᖅᓯᐅᑦ. . .  
 
>>ᐸᑦᑕᑐᖅᑐᑦ 
 
ᖁᔭᓐᓇᒦᒃ. ᑕᒪᓐᓇᐃᓛᒃ ᐅᖅᓱᖅ, ᓯᑭᑑᔅᓯᐅᑦ ᐊᒻᒪᓗ 
ᐃᓪᓗᓄᑦ ᐅᖅᑯᖅᓴᐅᑎᓄᑦ ᐅᖅᓱᖅ ᓂᐅᕕᖅᑕᐅᓲᖅ 
ᓴᓇᑦᑕᐃᓕᐅᕌᓂᑉᐸᑦ ᐊᑭᓗᒃᓯᒋᐊᒃᑲᓂᕐᓂᐊᖅᑐᖅ 
$0.10-ᒥᑦ ᖃᓪᓗᑎ ᐊᑕᐅᓯᕐᒧᑦ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 3. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕿᑭᖅᑖᓗᑉ ᓂᒋᐊᓄᑦ 
ᒪᓕᒐᓕᐅᖅᑎ, ᒥᔅᑕ ᓯᐊᓪ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 039 - 3(2): 

ᓇᓪᓕᐅᓂᖅᓯᐅᑎᐊᕐᓕ 5-ᓂᒃ 
ᐅᑭᐅᖃᓕᖅᑐᖅ Hᐃᓕ ᖃᑦᓯᔭ (ᓯᐊᓪ) 

 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 
ᓇᖏᖅᓯᕗᖓ ᐸᓂᒐ ᕼᐊᐃᓕ 5-ᓂᒃ ᐅᑭᐅᖃᓕᕐᒪᑦ 
ᐅᓪᓗᒥ ᓇᓪᓕᐅᓐᓂᖅᓯᐅᕐᓂᖓ ᐅᖃᐅᓯᕆᒍᒪᒐᒃᑯ.  
 
>>ᐸᑦᑕᑐᖅᑐᑦ 

ᖃᖓᑕᓲᓕᕆᔨᒃᑯᑦ ᓇᓪᓕᐊᒃᑭᐊᖅ 
ᐅᓯᓚᐅᖅᑑᒐᓗᐊᖅ ᑲᐃᑐᓐᓂᐊᕐᓚᐅᖅᑕᖓ 
ᑎᑭᓐᓂᖏᒻᒪᑦ, ᓇᒧᓐᖓᓂᕐᖓᒃᑭᐊᖅ ᑭᓯᐊᓂ 
ᐅᓪᓗᒥ ᐅᐱᒋᕙᒋᑦ ᓇᓪᓕᐅᓐᓂᖅᓯᐅᖅᑐᑯᓘᒐᕕᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒥᔅᑕ ᑕᐹᖅᔪᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 040 - 3(2): 

ᕿᒥᕐᕈᓂᐊᖅᑐ ᑐᓵᓂᐊᖅᑐᑦ 
ᐃᓕᓐᓂᐊᕐᕆᐊᖅᐸᓚᐅᖅᑐᑦ 
ᐊᑐᖅᐸᓚᐅᖅᑕᖏᓐᓂᒃ ᑲᒪᔩᑦ (ᑕᐹᖅᔪᒃ) 

 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐃᑉᐸᔅᓴᖅ ᑕᐃᒪ 
ᓇᓪᓕᐅᓂᖅᓯᐅᓚᐅᕐᕋᑦᑕ ᑖᓐᓇ ᐊᖓᔪᖅᑳᕐᔪᐊᖅ 
ᑲᓇᑕᒥ ᐃᓛᒃ ᐊᕐᕌᓂᓪᓗᐊᖅ ᒪᒥᐊᓚᐅᖅᓯᒪᒻᒪᑦ 
ᐃᓕᓐᓂᐊᕆᐊᖅᐸᓚᐅᖅᓯᒪᔪᓄᑦ ᑕᒪᒃᑯᓄᖓ 
ᐊᖓᔪᖅᑳᖏᓐᓂᒃ ᓲᕐᓗ ᕿᒪᐃᑎᑕᐅᓪᓗᑎᒃ. ᑖᒃᑯᐊ 
ᓂᕈᐊᖅᑎᒋᓯᒪᔭᒃᑲ ᐃᒡᓗᓕᒃᒥ ᐊᒻᒪᓗ ᓴᓂᕋᔭᒻᒥ 
ᐅᓄᖅᑐᒻᒪᕆᐅᓚᐅᕐᒪᑕ ᐃᒡᓗᓕᒑᕐᔪᒻᒧᑦ 
ᐃᓕᓐᓂᐊᕆᐊᖅᐸᓚᐅᖅᑐᖅ.  
 
ᑖᓐᓇ ᐃᖅᑲᐅᒪᔪᒪᓪᓗᒍ ᒪᒥᐊᓐᓂᐅᓚᐅᖅᑐᖅ 
ᐊᒻᒪᓘᓇ ᖁᕕᐊᒋᓗᐊᓐᖑᐊᖅᖢᒍ ᑕᕝᕘᓇᑦᑎᐊᐸᓗᒃ 
ᐅᖃᐅᓯᕐᒧᑦ ᒪᓕᒐᒃᓵᓗᑉᐳᑦ ᑕᐃᓐᓇ 
ᓴᓐᖏᓂᖅᑖᖅᑎᑕᐅᓚᐅᕐᒪᑦ, ᑖᓐᓇ 
ᖁᕕᐊᒋᑦᑎᐊᒻᒪᕆᖦᖢᒍ.  
 
ᐅᖃᖅᑎᑦᑎᔩ, ᐅᓇᓕ ᐅᖃᐅᓯᕆᔪᒪᓪᓗᒍ 
ᐃᒡᓗᓕᒑᕐᔪᒻᒥᐅᑦ ᑕᐃᒃᑯᐊ 
ᐃᓕᓐᓂᐊᕆᐊᖅᐸᓚᐅᖅᑐᑎᒍᑦ 
ᐱᕕᔾᔪᐊᓚᐅᕋᓗᐊᖅᑐᒍ, ᓲᕐᓗ 
ᐊᒃᓱᕈᖅᑎᑕᐅᕙᓚᐅᕐᕋᓗᐊᖅᑐᒍᑦ 
ᐃᓕᓐᓂᐊᖅᑎᖏᓐᓄᑦ. ᐊᒻᒪᓗ ᑐᓴᐅᒪᓕᖅᖢᑕ  
ᑖᒃᑯᐊ ᕿᒥᕐᕈᓂᐊᖅᑐᒡᒎᖅ ᑐᓵᓂᐊᖅᑐᑦ 
ᐃᓕᓐᓂᐊᕐᕆᐊᖅᐸᓚᐅᖅᑐᖅ ᐊᑐᖅᐸᓚᐅᖅᑕᖏᓐᓂᒃ 
ᒫᓐᓇ ᐃᓂᓪᓚᒃᑕᐅᓯᒪᓕᕐᒪᑕ.  

ᑐᓴᖅᓯᒪᒐᓗᐊᖅᑐᖓ ᑕᒫᓂ ᓄᓇᕗᒻᒥ 
ᐃᓄᒃᑕᖃᓐᖏᓐᓂᖓ ᐱᔾᔪᑎᒋᓪᓗᒍ 
ᐊᑲᐅᒋᔭᐅᑦᑎᐊᖏᖦᖢᓂ. ᑭᓯᐊᓂ ᐅᖃᕈᒪᕗᖓ 
ᐅᖃᖅᑎᑦᑎᔩ, ᐅᕙᖓ ᐅᓂᒃᑳᕈᒪᒐᓗᐊᖅᐳᖓ 
ᑕᐃᒃᑯᓄᖓ. ᐃᓄᒃᑕᖃᓐᖏᒃᑲᓗᐊᖅᑎᓪᓗᒍ 
ᑐᓴᖅᑕᐅᔪᒪᒐᓗᐊᖅᐳᖓ. 
 
ᐊᒻᒪᓗ ᑐᓴᖅᑕᐅᑲᓐᓂᖁᒻᒥᔭᒃᑲᑦᑕᐅᖅ 
ᐃᒡᓗᓕᒑᕐᔪᒻᒧᑦ ᐃᓕᓐᓂᐊᕆᐊᖅᐸᓚᐅᖅᑐᑦ ᑕᐃᒃᑯᐊ 
ᑭᒡᒍᓯᐅᓂᐊᖅᑐᑦ ᐅᓂᒃᑳᕐᕕᐅᖁᑦᑎᐊᒻᒪᕆᑉᐸᒃᑲ  
ᐃᓄᐃᑦ ᖃᓄᐃᓕᐅᖃᑦᑕᓚᐅᖅᓯᒪᓂᖓᓂᒃ. 
 
ᐅᖃᖅᑎᑦᑎᔩ, ᓇᖏᖅᓯᔾᔪᑎᒋᒻᒥᔭᕋ ᑖᒃᑯᐊ 
ᐃᒡᓗᓕᒑᕐᔪᒻᒥᐅᑦ ᐃᓄᖏᑦ ᖁᔭᒌᓐᓇᐸᒃᑲᒃᑭᓐ 
ᑕᐃᒪᓐᖓᑦ ᑖᕙᓃᖦᖢᑕ ᑐᓐᖓᓱᒃᑎᑕᐅᕙᓚᐅᕋᑦᑕ. 
ᑕᐃᒃᑯᐊ ᐃᓱᒫᓗᖁᖏᑎᐊᖅᐸᒃᑲ 
ᐊᑲᐃᓪᓕᐅᕈᑎᖃᖅᑰᔨᔫᒐᓗᐊᖅ 
ᐃᓕᓐᓂᐊᕆᐊᖅᐸᓚᐅᖅᑐᑦ ᑕᐃᒪᐃᓐᖏᒻᒪᑦ.  
 
ᐃᓄᖏᓐᓄᑦ ᐱᔾᔪᑎᖃᓐᖏᓇᑦᑕ. ᑕᐃᓐᓇᓗ 
ᑭᒡᒐᑐᖅᑎᒋᔭᐅᔪᖅ ᓂᕈᐊᖅᑎᒋᓯᒪᔭᒥᓄᑦ ᐅᖃᖁᕙᕋ 
ᑕᐃᒃᑯᐊ ᖁᔭᒋᓯᒪᕕᔾᔪᐊᖅᐸᕗᑦ ᐃᒡᓗᓕᒑᕐᔪᒻᒥᐅᑦ 
ᐃᓄᖏᑦ. 
 
ᑕᐃᑲᓃᓚᐅᓐᖏᑉᐸᑕ ᐃᓛᑎᒍᑦ 
ᐊᔪᓐᓂᖅᓵᓘᓇᔭᕋᑦᑕ ᑲᒪᒋᔭᐅᑦᑎᐊᖅᑐᐊᓘᓚᐅᕋᑦᑕ. 
 
>>ᐸᑦᑕᑐᖅᑐᑦ 
 
ᐅᖃᖅᑎᑦᑎᔩ, ᐅᖃᒃᑲᓐᓂᕈᒪᕗᖓ ᑕᒪᓐᓇ 
ᐊᓂᒍᖅᓯᒪᔫᒐᓗᐊᖅ, ᐃᓚᖏᓐᓄᑦ 
ᓱᕋᐃᓯᒪᓂᕋᖅᑕᐅᓯᒪᔫᒐᓗᐊᖅ ᑭᓯᐊᓂ 
ᐅᖃᕈᓐᓇᖅᐳᖓ  

ᐃᑲᔪᕕᔾᔪᐊᖅᓯᒪᔪᑦ ᐃᒡᓗᓕᒑᕐᔪᒥ 
ᐃᓕᓐᓂᐊᕆᐊᕐᓂᐅᕙᓚᐅᖅᑐᖅ ᑕᒪᒃᑯᓂᖓ 
ᐱᓕᕆᓇᓱᐊᖅᑐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐊᓐᓄᕌᖃᑏᒃ, ᑕᐹᖅᔪᒃ. 
(ᑐᓵᔨᑎᒍᑦ) ᒪᓕᒐᓕᐅᖅᑏ ᐅᖃᐅᓯᖏᑦ. ᐊᕐᕕᐊᓄᑦ 
ᒪᓕᒐᓕᐅᖅᑎ, ᒥᔅᑕ ᓯᐊᑦᓴᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 041 - 3(2): ᑖᓄᑦ 

ᐊᒻᒪ ᕉᑦ ᖁᓗᒐᓪᓗᐊᖅ ᐊᕐᕌᒍᓂᒃ 50-ᓂᒃ 
ᑲᑎᑎᑕᐅᓯᒪᓂᕐᒥᓂᒃ ᓇᓪᓕᐅᓂᖅᓯᐅᖁᔭᐅᔪᑦ 
(ᓯᑦᓴᒃ) 

ᐊᖓᔪᖅᑳᖅ ᑖᓂᐅ ᓯᐊᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᓇᖏᖅᓯᕗᖓ ᓵᓐᓄᑦ 
ᑕᐃᒃᑯᐊ ᐃᓕᓴᕆᔪᒪᓪᓗᒋᑦ ᐊᐃᑉᐸᕇᒃ 
ᐊᕐᕕᐊᕐᒥᐅᑖᒃ, ᐊᐃᐳᕈ 26, 2009-ᖑᑎᓪᓗᒍ, ᒥᔅᑕ 
ᑖᓄᑦ ᐊᒻᒪ ᕉᑦ ᖁᓗᒐᓪᓗᐊᖅ ᐊᕐᕌᒍᓂᒃ 50-ᓂᒃ 
ᑲᑎᑎᑕᐅᓯᒪᓂᕐᒥᓂᒃ ᓇᓪᓕᐅᓂᖅᓯᐅᓚᐅᕐᖓᑎᒃ. 
ᕿᑐᓐᖓᒥᓂᒃ ᐱᕈᐃᓯᒪᑦᑎᐊᖅᑐᐊᓘᒃ 
ᓄᓇᖅᑲᑎᒥᓂᓪᓗ ᐃᑲᔪᖅᓯᒪᑦᓯᐊᖅᑐᓂ.  
 
ᐅᓪᓗᒥ ᔫᓂ 12-ᖑᓂᖓᓂ 77-ᕈᒻᒪᑦ ᐅᐃᖓ ᐊᒻᒪ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐱᓕᕆᖃᑦᑕᓚᐅᖅᓯᒪᔪᑦ 
ᑖᓄᑦ ᐊᒻᒪ ᕉᑦ 16-ᓂᑦ ᕿᑐᕐᖓᖃᖅᑐᑦ, 66-ᖑᓪᑎᑦ 
ᐃᕐᖑᑕᖏᑦ ᐊᒻᒪ 28-ᓂᑦ ᐃᓗᐱᐊᒃᑯᖏᑦ. 
 
ᑖᒃᑯᐊ ᓇᓪᓕᐅᓐᓂᖅᓯᐅᕐᓂᖏᓐᓂᑦ 
ᑲᑎᑎᑕᐅᓯᒪᓂᖏᑦ ᐅᐱᒋᔪᒪᓪᓗᒋᑦ ᐊᒻᒪᑦᑕᐅᖅ 
ᐊᓕᐊᓇᐃᒍᓱᖁᕚᒃᑲ ᓄᓇᒥᓐᓂ ᖁᕕᐊᓱᓐᓂᕐᒥᓂᑦ  
ᓄᓇᖅᑲᑎᒥᓂᓪᓗ ᐊᓕᐊᓇᐃᒍᓱᖃᑎᖃᕐᓗᑎᓪᓗ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᕐᕕᖓ. ᐃᖃᓗᐃᑦ ᐱᓇᓐᓇᖓᓄᑦ 
ᒪᓕᒐᓕᐅᖅᑎ, ᒥᔅᑕ ᐅᑲᓕᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 042 - 3(2): 

ᐃᖃᓗᐃᑦ ᑰᖓᓂ (ᒍᕆᓂᐅᓪ) ᐃᑳᕐᕕᒃ 
(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒦᓛᒃ 
ᑐᓴᕐᓂᖅᑐᑦ ᑕᒪᒃᑯᐊ ᑐᓴᖃᑦᑕᖅᑐᒋᑦ ᒥᓂᔅᑐᑯᓗᐃᑦ, 
ᖁᔭᓐᓇᒦᖅᑲᒃᑲ ᐊᓯᕙᖅᑎᑯᓗᐃᑦ 
ᐃᑲᔪᖅᑕᐅᒃᑲᓐᓂᕐᓂᐊᕐᖓᑕ ᑕᒫᓂ ᐅᐱᕐᖓᖅ. 
ᖁᔭᓐᓇᒦᖅᑲᕋ ᒥᓂᔅᑕ ᐊᒻᒪᓗ ᑕᐃᓐᓇ ᐊᐃᑉᐸᑯᓗᐊ 
ᑖᒃᑯᓂᖓ ᐊᒥᓲᒪᔪᓂᑦ ᐊᔭᐅᖅᓯᒃᑲᓐᓂᖅᑐᑯᓗᒃ 
ᖁᔭᓐᓇᒦᕕᔾᔪᐊᖅᑲᕋ. 
 
ᑕᒫᓂᒥᐅᑕᐅᓪᓗᑕᐃᓛᒃ ᑕᐃᒫᑦᑕᐅᖅ ᐃᒫᒃ 
ᐅᓂᒃᑳᔅᓴᖃᕋᓗᐊᕋᑦᑕ, ᐱᓗᐊᖅᑐᒥᒃ 
ᑕᒫᓂᒥᐅᑕᑐᖃᑯᓗᐃᑦ, ᐊᑐᖅᐸᓚᐅᖅᑕᖏᑦ 
ᓯᕗᓂᑦᑎᓐᓂ. ᑐᓴᕐᓇᖅᐸᓚᐅᖅᑯᖅ 
ᐅᓂᒃᑳᖅᑐᑯᓗᐃᑦ ᑕᒫᓂᓘᓐᓃᑦ ᐃᓄᐃᑦ 
ᓄᓇᖓᓃᑦᑐᑎᑦ ᑰᒐᓛᒥ ᑕᒫᓂ ᓄᓇᖓᓂ 
ᐃᑳᕈᓐᓇᖅᐸᓚᐅᓐᖏᑦᑐᑦ 
ᐃᑳᕆᐊᖃᖅᐸᓚᐅᓐᖏᑦᑐᑦ. ᑖᓐᓇ ᑕᕝᕙ 
ᐃᓱᒪᒋᓪᓗᒍ ᐋᓐᓂᓇᖅᑐᖅ ᐃᓅᓪᓗᓂ, ᐃᓄᐃᑦ 
ᓄᓇᖓᓃᒃᑲᓗᐊᖅᑐᓂ. 
 
ᐃᑉᐸᔅᓴᖅ ᐊᐱᖅᓱᓕᓚᐅᕋᒪ ᑕᒪᓐᓇ ᓄᓇᕗᑦ 
ᐱᓗᐊᖅᑐᒥ ᓇᔪᖅᑕᕗᑦ ᒪᓂᕋᐃᓐᓇᑯᓘᓐᖏᒻᒪᑦ, 
ᑕᒪᒃᑯᐊᓗ ᐊᓯᕙᖅᑎᑯᓗᐃᑦ ᑭᓪᓕᖃᖅᑎᑕᐅᒻᒪᑕ 
ᖃᖅᑲᔮᓄᑦ ᐃᒫᒃ ᐃᑳᕐᕕᒻᒥ ᐊᑯᓂ ᑕᑯᔪᒪᓯᒪᔪᑦ. 
ᑖᓐᓇ ᐃᑳᕐᕕᒃ ᐊᑑᑎᖃᕈᓐᓇᕐᕕᔾᔪᐊᕈᓐᓇᖅᑐᖅ 
ᐱᓗᐊᖅᑐᒥᒃ ᐅᒥᐊᖃᓐᖏᑦᑐᑯᓗᓐᓄᑦ ᐱᓲᑏᓐᓄᑦ 
ᐱᔪᓐᓇᖅᑐᑯᓗᓐᓄᑦ. ᑭᓯᐊᓂᑦᑕᐅᖅ 
ᑐᓴᓕᓚᐅᕆᓪᓗᑕ ᐃᑳᕐᕕᐅᔪᓐᓇᓂᐊᖅᑐᒃ ᑭᓯᐊᓂ 
ᐱᓱᒃᑐᑯᓗᓐᓄᑦ. 
 
ᐃᓅᓪᓗᓂᓕ ᑖᓐᓇ ᐊᑑᑎᖃᓗᐊᔾᔮᓐᖏᒻᒪᑦ ᑖᒃᑯᐊ 
ᕿᒥᕐᕈᑲᓐᓂᖁᔭᒃᑲ ᐊᑭᑦᑎᓃᑦᑐᑦ ᓈᒪᔫᒥᔪᒥᑦᑐᖅ  

ᐃᓱᒪᒃᓴᖅᓯᐅᖃᑦᑕᕆᔅᓯ ᑕᒪᒃᑯᐊ ᓄᓇᖅᑲᑎᑯᓗᑉᐳᑦ 
ᐃᓅᖃᑎᕗᑦ ᐊᔪᕐᓇᑐᖅᓯᐅᖅᑐᑦ 
ᐊᑐᕈᓐᓇᕆᐊᖃᕐᓂᐊᕋᓗᐊᕐᒥᒪᑕᑦᑕᐅᖅ ᑕᒪᒃᑯᓂᓐᖓ 
ᓴᓇᔭᐅᕙᓪᓕᐊᔪᓂᑦ. 
 
ᑕᐃᒪᐃᒻᒪᑦ ᑖᒃᑯᐊ ᐃᓇᒃᑲᓂᖅᑲᒃᑲ 
ᕿᒥᕐᕈᒃᑲᓐᓂᖁᓪᓗᒋᑦ ᑐᓴᕆᐊᒃᑲᓐᓂᖁᓪᓗᒋᑦ 
ᑕᒫᓂᒥᐅᑎᑐᖃᑯᓗᓐᓂᑦ ᑖᓐᓇ ᐊᖅᑯᑎᐅᓂᐊᖅᑐᖅ 
ᓯᕗᓂᑦᑎᓐᓂ ᐊᑐᖅᑕᐅᒍᓐᓇᕆᖃᕐᓂᐊᕋᓗᐊᕐᖓᑦ 
ᑭᒃᑯᓕᒫᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒪᓕᒐᓕᐅᖅᑏᑦ 
ᐅᖃᕐᕕᖓ. ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒥᔅᑕ 
ᓂᓐᖓᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 043 - 3(2): 

ᕿᒥᕐᕈᓂᐊᖅᑐ ᑐᓵᓂᐊᖅᑐᑦ 
ᐃᓕᓐᓂᐊᕐᕆᐊᖅᐸᓚᐅᖅᑐᑦ 
ᐊᑐᖅᐸᓚᐅᖅᑕᖏᓐᓂᒃ ᑲᒪᔩᑦ (ᓂᓐᖓᖅ) 

 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᓐᓇᓗ 
ᖁᔭᓐᓇᒦᖅᖢᒍ ᒪᓕᒐᓕᐅᖅᑎᐅᖃᑎᒋᔭᕋ ᓗᐃ 
ᑕᐹᖅᔪᒃ ᐃᒡᓗᓕᒑᕐᔪᒻᒧᑦ 
ᐃᓕᓐᓂᐊᕆᐊᖃᑕᐅᓚᐅᖅᓯᒪᒐᒪ ᓯᕗᓪᓕᖅᐹᒥᒃ 
1955-ᒥ.  
 
ᐃᒡᓗᓕᒑᕐᔪᒻᒦᑎᓪᓗᑕ ᑕᐃᑲᓂ ᐃᓄᓐᓂᑦ 
ᖁᕕᐊᓇᓐᖏᑦᑐᓂᑦ ᖃᓄᐃᓕᐅᖅᑕᐅᓚᐅᓐᖏᓐᓇᒪ 
ᖃᐅᔨᒪᒐᒪ, ᖁᔭᓐᓇᒦᑦᑎᐊᖅᖢᒋᑦ ᐃᒡᓗᓕᒑᕐᔪᒻᒥᐅᑦ. 
ᐃᒻᒪᖄ ᔮᓂ ᓂᖏᐅᖓᓐ ᑕᐃᑯᓐᖓᕈᓂ 
ᑲᑎᒪᔨᓐᓅᓐᖓᕈᓂ ᖁᔭᓐᓇᒦᖅᐸᕗᓐᖒᖅ 
ᖁᔭᓐᓇᒦᖅᐸᒃᑲᒎᖅ ᑲᑎᒪᔨᖏᑦ ᐅᖃᐅᑎᓛᖅᐸᖏᑦ.  
 
ᐊᒻᒪ ᑕᐃᒃᑯᐊ 
ᐃᓄᓪᓚᑦᑖᖅᑕᖃᓐᖏᒃᑲᓗᐊᖅᑎᓪᓗᒋᑦ 
ᓄᓇᕗᒥᐅᑕᒥᒃ ᑕᒪᐅᖓ ᑎᑭᑦᓱᒫᖅᑐᐃᑦ 
ᐅᓂᒃᑳᕆᐊᖅᑐᖅᑐᓂᒃ ᑐᓴᕆᐊᖅᑐᕐᓗᑎᒃ  
ᐃᓕᓐᓂᐊᕆᐊᖅᑐᖃᑦᑕᓚᐅᖅᑐᓄᓪᓗ ᐊᓯᖏᓐᓄᓪᓗ. 
ᐃᓄᓪᓚᑦᑖᖅᑕᖃᓐᖏᒃᑲᓗᐊᖅᑎᓪᓗᒋᑦ 
ᑐᓵᔨᖃᕈᓐᓇᖅᖢᑎᒡᓗ 
ᐃᓕᓐᓂᐊᕆᐊᖅᑐᖃᑦᑕᓚᐅᖅᑐᑎᒍᓪᓗ ᖃᓪᓗᓈᑐᑦ 
ᐅᖃᓪᓚᒍᓐᓇᖅᖢᑕ ᐃᓄᒃᑐᓪᓗ ᐅᖃᓪᓚᒍᓐᓇᕋᑦᑕ.  

ᑕᒪᐅᓐᖓ ᓄᓇᕗᒧᐊᖅᐸᑕ ᐅᐸᒃᑕᐅᖃᑦᑕᓛᖅᐳᑦ.  
 
ᑕᐃᒪᓐᓇ ᐱᕈᓚᐅᖅᓯᒪᒐᑦᑕ ᐅᖃᐅᑎᔭᐅᖃᑦᑕᖅᖢᑕ 
ᐅᖃᖅᑎᑦᑎᔩ, ᐃᓅᖃᑎᑉᑎᓐᓂᒎᖅ 
ᓇᕐᕈᖃᑦᑕᕐᓂᐊᓐᖏᓚᒍᑦ. ᐊᒻᒪᓗ ᐋᓐᓂᐊᓕᕋᖓᑉᑕ 
ᐃᖢᐊᖅᓴᐃᔨᒧᑦ ᐃᖢᐊᖅᓴᐃᔨᒧᓐᖓᐅᕙᒃᑲᑉᑕ 
ᐃᓅᒐᓗᐊᖅᐸᑦ ᐊᓯᒋᒐᓗᐊᖅᐸᒍ ᐅᓇᓕᐅᒐᓗᐊᖅᐸᑦ 
ᑕᐃᒪᓐᓇ ᐊᓂᑉᑎᔪᒪᒍᑦᑕ ᐋᓐᓂᐊᕐᕖᒍᒪᒍᑉᑕ 
ᓇᕐᕈᔭᕆᐊᖃᓐᖏᓇᑉᑕ ᑕᒪᒃᑯᓂᖓ 
ᓂᕈᐊᖅᑕᐅᓯᒪᔪᓂᑦ ᑕᒫᓂ ᑲᓇᑕᒥ. 
ᐃᑲᔪᕆᐊᖅᑐᖅᑐᑦ, ᐃᑲᔪᖅᑕᐅᔪᒪᒐᑉᑕ 
ᐅᕐᓂᒋᐊᖃᖅᑕᕗᑦ.  
 
ᖁᔭᓐᓇᒦᖅᐸᕋ ᐊᒃᓱᐊᓗᒃ ᓗᐃ ᑕᐹᖅᔪᒃ 
ᐃᒡᓗᓕᒑᕐᔪᒻᒦᖃᑎᒋᖃᑦᑕᓚᐅᖅᓯᒪᒐᒃᑯ ᑕᐃᒃᑯᐊᓗ 
ᐃᒡᓗᒑᖅᔪᒻᒥᐅᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᑲᖏᖅᖠᓂᐅᑉ ᓂᒋᐊᓄᑦ ᑎᑭᕋᕐᔪᐊᒧᓪᓗ, ᒥᔅᑕ 
ᑯᓱᒐᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 044 - 3(2): 

ᓯᕗᒧᐊᒋᐊᖅᓯᒪᔪᓂᑦ ᐊᐅᓚᑦᑎᓂᕐᒧᑦ 
ᐱᓕᕆᐊᖅ (ᑯᓱᒐᖅ) 

 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ  
ᐅᖃᖅᑎᑦᑎᔩ. ᓂᑯᕕᑉᐳᖓ ᓴᕆᒪᒋᔪᒪᑉᓗᒋᑦ 
ᑲᖏᖅᖠᓂᕐᒥ ᐃᓕᓐᓂᐊᕌᓂᓚᐅᖅᑐᑦ ᑖᒃᑯᐊ 
ᓄᓇᕗᑦ Advanced Management Diploma-ᒥᒃ. 
 
ᑖᒃᑯᐊ ᐅᒡᒍᐊᕐᕕᒋᕙᒃᑲ ᓯᕗᓪᓕᕐᒥᑦ 
ᑕᐃᑲᓃᑦᑐᓐᓇᔾᔮᖏᓐᓇᒪ ᐅᑉᓗᒥ  

ᑐᓂᐅᖅᑲᖅᑕᐅᑎᓪᓗᒋᑦ ᐅᖃᐅᓯᕆᔪᒪᑉᓗᒋᑦ 
ᑭᑑᖕᒪᖔᑕ ᑲᖏᖅᖠᓂᕐᒥ. 
 
(ᑐᓵᔨᑎᒍᑦ) ᐅᑯᐊ ᐅᐱᒋᔪᒪᓪᓗᒋᑦ: 
 
ᑕᒡ ᒪᒃᓛᑎ 
ᐅᐊᐃᓐ ᑎᓱᓪ 
ᑯᕆᔅᑏᓐ ᓄᑲᑉᐱᐊᖅ 
ᓗᐄᔅ ᕼᐃᒃᔅ 
ᓵᓕ ᑯᐊᒻᒥᐊᐃ 
ᑭᐊᕆ ᐊᖏᒡᓕᒃ 
ᑲᐃᐅᓪ ᑕᑦᑐᐃᓂ 
ᕙᓂᓴ ᒐᐃᑦᕼᐊᐅᔅ 
ᓲᓴᓐ ᓛᒃ 
ᔨᐊᓯ ᐋᑕᒻᔅ 
ᔮᑲᓕᓐ ᑰᓕ 
ᕘᓇ ᐊᕐᓇᑦᓯᐊᖅ 
ᓯᓯᓕᐊ ᒪᑳᓚᒻ, ᐊᒻᒪᓗ  
ᓯᑎᕙᓂ ᐋᑕᒻᔅ.  
 
(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᓴᕆᒪᒋᕙᒃᑲ 
ᐃᓕᓐᓂᐊᕌᓂᓚᐅᕐᒪᑕ ᑖᑉᓱᒥᖓ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ 
ᐃᐊᓕᐊᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 045 - 3(2): 

Polar Continental Shelf ᐱᓕᕆᐊᖅ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᓪᓗᒥ ᓇᖏᖅᓯᕗᖓ, ᑕᐃᒃᑯᐊ ᐱᒻᒪᕆᐊᓗᖕᒥ 
ᐱᓕᕆᐊᖃᓚᐅᖅᑐᓂᑦ ᖃᐅᔨᓴᕈᒪᔪᓂᒃ  
ᐊᖅᑭᑦᓱᐃᔨᐅᖃᑦᑕᖅᑐᖅ Polar Continental 
Shelf-ᑯᓐᓂ ᖃᐅᓱᐃᑦᑐᒥ. 
 
ᐅᖃᖅᑏ, ᑲᓇᑕᐅᑉ ᒐᕙᒪᒃᑯᖏᑦ 
ᑐᓴᖅᑎᑦᑎᕋᑖᓚᐅᕐᒪᑕ ᐅᑭᐅᖅᑕᖅᑐᒥ 
ᖃᐅᔨᓴᕐᕕᐅᖃᑦᑕᖅᑐᖅ ᐃᓪᓗᕈᑎᖏᑦ 
ᐋᖅᑭᒋᐊᖅᑕᐅᖁᓪᓗᒋᑦ. 
 
Polar Continental Shelf-ᑯᑦ ᑭᓪᓕᓯᓂᐊᖅᑎᓂᒃ 
ᖃᐅᔨᓴᕈᒪᔪᓂᒃ ᑲᓇᑕᐅᑉ ᐅᑭᐅᖅᑕᖅᑐᐊᓂ  

ᐊᕐᕌᒍᓂ 50-ᓂᑦ ᐃᑲᔪᖃᑦᑕᖅᓯᒪᒻᒪᑕ ᑲᓇᑕᒥᓗ 
ᓯᓚᕐᔪᐊᕐᒥᓗ ᐃᓕᓴᕆᔭᐅᓯᒪᓪᓗᑎᒃ 
ᐊᖅᑭᒃᓱᐃᔨᑦᓯᐊᕙᐅᓂᖏᑦ ᖃᐅᔨᓴᕋᑦᓴᓄᑦ. 
 
ᑖᒃᑯᐊ Polar Continental Shelf 
ᐃᑲᔪᖅᑐᐃᖃᑦᑕᖅᑐᑦ 165-ᓂᒃ ᖃᐅᔨᓴᕈᒪᔪᓂᒃ 
ᐊᕐᕌᒍᑕᒫᑦ, 1,100-ᖑᓪᓗᑎᒃ ᖃᐅᔨᓴᖃᑦᑕᖅᑐᑦ 
ᑭᒡᓕᓯᓂᐊᖅᑏᑦ. ᐊᔾᔨᒌᖏᑦᑐᓂᒃ ᖃᐅᔨᓴᖃᑦᑕᕐᒪᑕ 
ᓄᓇᒥᐅᑕᓂᒃ ᐃᓅᖃᑎᒌᖕᓂᓕᕆᓂᕐᒥᓗ 
ᐃᑦᑕᕐᓂᓴᓕᕆᓂᕐᒥᒃ ᐅᒻᒪᔪᖃᑎᒌᓕᒫᓂᒃ, 
ᓯᓚᓕᕆᓂᕐᒥᒃ ᓯᕐᒥᓕᕆᓂᕐᒥᒃ, ᓄᓇᓕᕆᓂᕐᒥᒃ 
ᐊᒻᒪᑦᑕᐅᖅ ᑕᓰᑦ ᐃᒪᖓᓃᑦᑐᑦ ᐆᒻᒪᐃ, 
ᖁᐊᖃᑦᑕᕐᓂᖓᓂᒃᓗ ᐅᑭᐅᖅᑕᖅᑑᑉ, ᓯᑯᒥᒃᓗ, 
ᐱᐅᓯᑐᖃᕐᓂᒃᓗ ᐃᓄᐃᑦ ᐱᐅᓯᖏᓐᓂᒃ. 
 
ᑖᒃᑯᐊ ᑮᓇᐅᔭᖅᑖᖅᑎᑕᐅᓂᐊᕐᓂᕆᔭᖏᑦ 
ᓴᓐᖏᒃᑎᑉᐹᓕᕈᑎᐅᓂᐊᕐᖓᑦ ᑭᒡᓕᓯᓂᐊᕐᓂᕐᒥ 
ᐅᑭᐅᖅᑕᖅᑐᒥ ᐊᔪᕈᓐᓃᖅᓴᖅᑎᑕᐅᓗᑎᓪᓗ 
ᐊᔪᕈᓐᓃᕐᓂᖅᓴᐅᓗᑎᓪᓗ ᖃᐅᓱᐃᑦᑐᒥ 
ᐃᒡᓗᕈᑎᖓᑦ ᐋᖅᑭᒋᐊᖅᑕᐅᒃᐸᑦ, ᑖᒃᑯᐊ 
ᐊᖑᒻᒪᑎᔪᓐᓇᖅᓯᖁᓪᓗᒋᑦ 
ᐃᑲᔪᖅᑎᒋᔭᐅᔪᒪᖃᑦᑕᕐᓂᖏᑦ. 
 
ᐅᖃᖅᑏ, ᑕᒪᓐᓇ ᐃᑲᔪᖅᓱᐃᑦᑎᐊᕐᓂᐊᕐᒪᑦ 
ᓄᓇᓕᖕᓂᑦ ᑲᓱᕈᑕᐅᓂᐊᖅᑐᓄᑦ ᓄᓇᓕᖕᓄᑦ 
ᑎᒥᐅᔪᓄᓪᓗ ᖃᐅᔨᓴᕈᒪᔪᓄᑦ Polar Continental 
Shelf-ᑯ ᑕᕝᕙᓂ ᖃᐅᓱᐃᑦᑐᒦᑦᑐᖅ 
ᐳᓚᕆᐊᕈᓐᓇᖅᓯᕋᑖᐅᕋᒪ ᓯᕗᓕᖅᑎᕗᑦ ᐄᕙ 
ᐋᕆᐊᒃ ᐱᖃᑎᒋᓪᓗᒍ ᖃᐅᓱᐃᑦᑐᒨᖅᑐᑕ 
ᐅᖃᖃᑎᒋᓪᓗᒋᑦ ᖃᑦᓯᑲᓪᓚᐃᑦ ᐃᑲᔪᖃᑦᑕᖅᑐᑦ 
ᑭᓪᓕᓯᓂᐊᕐᓂᕐᒥ. 
 
ᐊᒻᒪᑦᑕᐅᖅ ᐃᖅᑲᐃᔪᒪᒻᒥᔪᖓ ᒫᓂ, ᓄᓇᕗᒻᒥ 
ᖃᐅᔨᓴᕐᕕᒃ ᑎᒥᖓᑦ,  

ᐊᖅᑯᓵᖅᑕᕕᓪᓗᐊᑕᐅᖃᑦᑕᕐᖓᑦ ᓯᓚᕐᔪᐊᕐᒥᐅᓄᑦ 
ᑲᓇᑕᒥᐅᓄᓪᓗ ᑭᒡᓕᓯᓂᐊᖅᑎᓄᑦ ᖃᐅᔨᓴᕈᒪᔪᓄᑦ. 
 
ᐅᖃᖅᑏ, ᐱᒻᒪᕆᐊᓘᖕᒪᑕ ᑖᒃᑯᐊ ᐱᔭᕆᐊᖏᑦ 
ᑭᒡᓕᓯᓂᐊᕐᓂᕐᒥᒃ ᖃᐅᔨᓴᖅᑎᑦᓯᖃᑦᑕᖅᑎᓪᓗᒋᑦ 
ᓄᓇᕘᒥ. ᓇᓂᕙᓪᓕᐊᔭᖏᓪᓗ ᓄᓇᕗᒻᒥᐅᓄᑦ 
ᐅᖃᐅᓯᕆᔭᐅᖃᑦᑕᕐᒪᑕ ᐱᒻᒪᕆᐅᓪᓗᓂᓗ 
ᐅᖃᐅᓯᕆᔭᐅᖏᓐᓇᕆᐊᖃᕐᓂᖓ. 
 
ᐅᖃᖅᑏ, ᑭᒡᓕᓯᓂᐊᕐᓂᖅ ᐅᑭᐅᖅᑕᖅᑐᒥ 
ᐱᒻᒪᕆᐊᓘᒻᒪᑦ. ᓄᓇᖁᑎᕗᑦ 
ᓴᐳᑎᑦᑎᐊᕐᓂᐊᕈᑦᑎᒍᑦ, ᑎᒍᒥᐊᑦᓯᐊᕐᓗᑎᒍᑦ 
ᖁᑦᓯᒃᑐᒥ ᖃᐅᔨᓴᕐᕕᐅᓂᐊᖅᑐᑦ ᓄᑖᖅ 
ᑕᑉᐸᐅᓐᖓᖅᑕᐅᒍᒪᖕᒪᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 
ᓇᒻᒪᓈᑦᓯᐊᖁᓐᖓᖅᑐᖅ, ᒥᔅᑕ ᐃᐊᓕᐊᑦ. 
(ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑏ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅᑕ ᖁᒻᒧᐊᑦᑐᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 046 - 3(2): 

ᐃᓕᓐᓂᐊᕆᐊᖅᐸᓚᐅᖅᓯᒪᔪᓄᑦ 
ᐊᑐᖅᑕᐅᖃᑦᑕᕐᓂᑯᐃᑦ (ᖁᒻᒧᐊᑦᑐᖅ) 

 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᓪᓗᒥᑦᑕᐅᖅ ᓇᖏᖅᓯᔪᖓ ᐃᓕᓴᖅᓯᔪᒪᓪᓗᖓ 
ᑖᒃᑯᓂᖓ ᐸᓐᓂᖅᑑᕐᒥᐅᑕᕐᓂᑦ 
ᐃᓕᓐᓂᐊᕆᐊᖅᐸᓚᐅᖅᑐᓂᑦ ᓄᓇᖓᑕ ᓯᓚᑖᓄᑦ, 
ᐃᓚᖓᓄᓪᓗ ᐸᓐᓂᖅᑑᒧᑦ.  
 
ᑖᓐᓇᓕ ᐱᒋᐊᖅᑳᕈᑎᒋᓚᐅᖅᓯᒪᖕᒪᑦ ᐸᓐᓂᖅᑑᒥ, 
ᓄᓇᓕᕋᓛᖑᑎᓪᓗᑕ ᓱᓕ, ᓅᑕᐅᓚᐅᖅᑎᓐᓇᑕ 
ᐸᓐᓂᖅᑑᒧᑦ. ᐸᓐᓂᖅᑑᒥ ᓱᕈᓯᕐᓄᑦ 
ᓇᔪᖅᑕᐅᓂᐊᖅᑐᒥᒃ ᓴᓇᔪᖃᓚᐅᖅᓯᒪᖕᒪᑦ, 
ᑕᕝᕗᖓᒎᖅ ᓄᐊᑕᐅᕙᓕᐊᓂᐊᓕᕐᖓᑕ 
ᑕᐃᒃᑯᐊᑦᑕᐅᖅ ᓄᓇᓕᕋᓛᖑᓚᐅᖅᑐᑎᒃ 
ᐸᓐᓂᖅᑑᒧᑦ ᓄᐊᑕᐅᕙᓪᓕᐊᓕᓚᐅᖅᓯᒪᔪᑦ 
ᐸᓐᓂᖅᑑᒧᑦ. 

ᑕᕝᕙᓐᖔᖅᑐᑎᒃ ᑰᔾᔪᐊᕌᓗᖕᒧᑦ, ᑕᐅᕗᖓ 
ᐃᓕᓐᓂᐊᕆᐊᖅᑎᑕᐅᖃᑦᑕᓕᕆᕗᑦ, 
ᑕᐅᕙᓐᖔᖅᑐᑎᒃ ᐃᓚᖏᑦ ᑕᐅᓄᖓ ᐊᑐᕚᒧᑦ 
ᐊᒻᒪᓗ ᑕᐃᒃᑯᐊ ᓱᕈᓰᑦ ᐱᖓᓲᕙᓪᓚᐃᔪᑦ 
ᒥᑭᔪᑯᓘᑎᓪᓗᒋᑦ ᑕᐅᓄᖓ Novas Scotia-ᒧᑦ 
ᐃᓕᓐᓂᐊᕆᐊᖅᑎᑕᐅᓚᐅᖅᓯᒪᒻᒥᔪᑦ 
ᐸᓐᓂᖅᑑᒥᑦᑕᐅᖅ. 
 
ᑖᒃᑯᐊ ᒥᑭᔫᑕᐅᑎᓪᓗᒋᑦ, ᐃᓚᖏᑦ 
ᓱᕈᓯᑯᓘᑎᓪᓗᒋᑦ, ᐃᓚᖏᑦ 
ᐃᓅᓱᒃᑐᕈᕋᓗᐊᖅᑎᓪᓗᒋᑦ ᑕᒪᐅᖓ ᐊᔾᔨᒌᖏᑦᑐᓄᑦ 
ᐃᓕᓐᓂᐊᕐᕆᐊᖅᑎᑕᐅᖃᑦᑕᓕᓚᐅᖅᓯᒪᒻᒪᑕ. ᑖᒃᑯᐊ 
ᐊᖓᔪᖅᑳᕆᓚᐅᖅᑕᕗᑦ, ᐊᖓᔪᖅᑳᕆᓚᐅᖅᑕᖏᓪᓗ 
ᐊᓐᓂᕈᓱᒃᑲᓗᐊᖅᑐᑎᒃ ᑭᓯᐊᓂ 
ᓴᒃᑯᐃᓗᑎᐅᕙᓚᐅᖅᑐᑦ. ᐊᕐᕌᒍᓕᒫᖅ 
ᐊᐅᓚᖅᓯᒪᓂᐊᓕᕐᒥᔪᑦ, ᐃᓚᖏᑦ ᐊᕐᕌᒍᒐᓴᓐᓄᑦ 
ᐋᐅᓚᖅᓯᒪᕙᑦᑐᒥᓃᑦ ᑐᓴᖅᓯᒪᓕᕐᒥᔪᒍᑦ. 
ᐊᖓᔪᖅᑳᒥᓄᑦ ᖃᓄᓕᒫᖅ ᐅᖄᓚᔪᓐᓇᓐᖏᑦᑐᑦ. 
 
ᑕᐃᒃᓱᒪᓂ ᐅᖄᓚᔪᓐᓇᖅᐸᓚᐅᓐᖏᓇᑦᑕ, 
ᐊᕐᕌᒍᓕᒫᖅ ᑐᓴᖃᑦᑕᐅᑎᕙᓐᖏᑦᑐᖅ. ᑕᐃᒫᒃ 
ᐃᓛᓐᓂᒃᑯᑦ ᐊᖏᕐᕋᕋᐃᒐᒥᒃ ᑖᒃᑯᐊ ᓱᕈᓰᑦ 
ᐋᓚᔪᐊᓕᖅᑐᑎᐅᕙᓚᐅᕐᖓᑕ ᑖᒃᑯᓂᖓ 
ᐊᖓᔪᖅᑳᓪᓚᕆᒐᓗᐊᒥᓂᒃ ᐊᓯᐊᓄᑦ ᐃᓕᖅᑯᓯᕐᒧᑦ 
ᐃᓕᓐᓂᐊᖅᑎᑕᐅᒐᒥᒃ. ᑖᓐᓇ 
ᐃᓕᖅᑯᓯᕆᓚᐅᖅᑕᖓ, ᐅᖃᐅᓯᕆᓚᐅᖅᑕᖓᓗ 
ᕿᒪᑦᑎᑕᐅᒋᐊᕋᒥᒃ ᑕᐃᒪᐃᑲᐃᓐᓇᖃᑦᑕᓚᐅᖅᑐᑦ.  
 
ᑭᓯᐊᓂᓕ ᒫᓐᓇᐅᓕᖅᑐᕐᓕ ᖃᐅᔨᒪᔭᕗᑦ 
ᓴᓐᖏᔫᓯᒪᒻᒪᑕ ᐊᒻᒪᓗ ᑖᒃᑯᐊ 
ᐃᓕᓐᓂᐊᕆᐊᖅᐸᓚᐅᖅᓯᒪᔪᑦ ᑕᒪᒃᑯᓂᖓ 
ᐳᐃᒍᐃᔪᒪᓐᖏᓐᓇᒥᒃ ᐃᓚᖏᑦ ᐳᐃᒍᐃᓚᐅᓐᖏᑦᑐᑦ. 
ᑭᓯᐊᓂ ᐃᓚᖏᑦ ᐊᓯᖅᑯᕐᕕᖃᕋᑎᒃ 
ᐳᐃᒍᐃᓚᐅᕐᒥᔪᑦ  
ᐊᐅᓚᖅᓯᒪᐅᔭᑯᑖᑦᑎᑕᐅᓪᓗᑎᒃ. ᐃᓛᒃ 
ᑕᐃᒪᐃᒃᑲᓗᐊᖅᑎᓪᓗᒍ ᑕᒪᓐᓇ ᐊᓂᒍᕆᐊᖃᓐᖓᑦ. 
 
ᒪᒥᐊᒃᕕᐅᓯᒪᓕᖅᑐᑕᓗ ᐊᕐᕌᓂᓕ ᐸᖕᓂᖅᑑᒥ 
ᑲᑎᓚᐅᕐᕋᑦᑕ ᐅᓪᓗᖓ ᑖᓐᓇ ᐊᖓᔪᖅᑳᕐᔪᐊᖅ 
ᓂᓪᓕᓂᐊᖅᑎᓪᓗᒍ ᐃᓕᓴᕕᒻᒥ 
ᐃᓕᓐᓂᐊᕆᐊᖅᐸᓚᐅᖅᓯᒪᔪᑦ ᑲᑐᒻᒪᒐᓱᒃᑐᑕ, 
ᐃᑲᔪᖃᑦᑕᐅᑎᓇᓱᒃᑐᑕ. ᑕᐃᑲᓂ ᐃᓕᓴᕕᒻᒥ 
ᑖᒃᓱᒥᖓ ᑕᑯᕋᓐᓈᓚᐅᕋᑦᑕ ᐊᖓᔪᖅᑳᕐᔪᐊᖅ  

ᑖᒃᓱᒥᖓ ᒪᒥᐊᒍᑎᒥᓂᒃ ᓂᓪᓕᐊᑎᓪᓗᒍ. ᑕᐃᒪᐃᓛᒃ 
ᑕᒪᓐᓇ ᐅᕙᑦᑎᓐᓄᑦ ᐃᓚᖏᓐᓄᑦ ᐃᓅᓪᓗᑕ 
ᐊᒃᓱᕈᓐᓇᖅᓯᒪᒻᒪᑦ.  
 
ᐊᒻᒪᓗ ᑖᓐᓇ ᑐᓴᖅᑐᑕ 
ᑲᔪᓯᑎᑕᐅᑦᑎᐊᕐᓂᐊᕐᓕᖅᑐᕉᖅ ᐅᖃᐅᓯᑦᑎᓐᓂᒃ 
ᐸᐃᕆᑦᑎᓂᐊᖅᑐᖅ, ᐱᓯᒪᑦᑎᓂᐊᖅᑐᖅ ᑖᓐᓇᒎᖅ 
ᑲᔪᓯᑎᑕᐅᓂᐊᕐᓕᕐᖓᑦ 
ᑕᕝᕗᖓᓐᓂᐅᓴᕙᓚᐅᖅᓯᒪᖏᑦᑐᒍᑦ ᒫᓐᓇᕈᓗᒃ 
ᐃᓅᑎᓪᓗᑕ ᓱᓕ ᑕᒪᓐᓇ ᔭᒐᑎᑕᐅᒋᐊᓚᐅᖅᓯᒪᔪᖅ.  
 
ᑕᒪᓐᓇᓕ ᓈᓚᕐᓂᖅ Reconciliation 
Commission ᑕᒪᒃᑯᐊ ᐱᔭᕇᔭᕐᔫᒥᑉᐸᑕ. . . 
 
ᐅᖃᖅᑎ: ᒥᔅᑕ ᖁᒻᒧᐊᑦᑐᖅ, ᓯᕿᓐᖑᔭᐃᑦ 
ᐃᓱᓕᓯᒪᓕᕐᒥᒻᒪᑦ. ᐅᖃᕇᕈᓐᓇᕈᒪᒍᕕᑦ ᑖᒃᑯᐊ 
ᓂᕈᐊᖅᑕᐅᖃᑎᒋᓯᒪᔭᕗᑦ ᐊᖏᖅᑎᑦᑕᕆᐊᖃᕋᕕᒋᑦ. 
ᒥᔅᑕ ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᐄ, ᐊᐱᕆᔪᒪᔪᖓ ᐱᔭᕇᕈᒪᓪᓗᖓ 
ᓇᐃᑦᑐᖁᓘᓕᖅᑐᖅ.  
 
ᐅᖃᖅᑎ: ᖁᔭᓐᓇᒦᒃ. ᐊᐱᕆᔭᐅᒐᑦᓯ ᑖᒃᑯᐊ 
ᐅᖃᐅᓯᒃᓴᓂ ᐅᖃᐅᓯᕆᔭᕇᕈᓐᓇᕈᒪᓪᓗᓂᖏᑦ. 
ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᑦ, ᒥᔅᑕ 
ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᑲᑎᒪᔨᐅᖃᑎᒃᑲ ᐊᒻᒪᓗ 
ᖁᔭᓐᓇᒦᒃ, ᐅᖃᖅᑏ.  
 
ᐃᓛᒃ ᑕᒪᓐᓇ ᐃᓚᖓᒍᑦ ᐊᖏᔫᓯᒪᔪᖅ ᑭᓯᐊᓂ 
ᑕᒪᒃᑯᐊ ᐱᔭᕇᖅᔫᒥᑉᐸᑕ ᐃᓕᓐᓂᐊᕐᕕᒻᒥ 
ᐃᓕᓴᓂᕐᒧᑦ ᐃᓚᒋᔭᐅᓕᑦᑎᐊᖅᑲᑦ 
ᐱᐅᓂᖅᓴᐅᓕᓛᖅᐸᓚᐃᒻᒪᑦ Curriculum 
ᐃᓚᒋᔭᐅᓕᕐᓗᓂ  

ᐃᓕᖅᑯᓯᑦᑎᓐᓂᒃ ᐊᒃᑐᐃᓯᒪᓪᓚᕆᒻᒪᑦ.  
 
ᑕᕝᕙ ᑭᓯᐊᓂ ᐃᓕᓴᖅᓯᒻᒥᔪᒍᑦ 
ᑕᕝᕘᓈᖅᓯᒪᒐᓗᐊᖅᑐᒍ ᐊᓂᒍᕆᐊᓕᕗᑦ 
ᓯᕗᓂᕆᓂᐊᖅᑕᕗᑦ ᑕᑯᓐᓇᖔᕐᓗᒍ ᑕᒪᓐᓇ 
ᐃᑲᔫᑎᒋᔪᓐᓇᕋᑦᑎᒍ. ᐊᑏ, ᐃᖏᕐᕋᓯᒋᐊᖔᖅᑕ 
ᓯᕗᒧᑦ ᑕᕝᕗᖓ ᐊᔪᖅᓯᐅᖅᑲᑐᐃᓐᓇᖏᓪᓗᑕ 
ᑕᕝᕘᓈᖅᓯᒪᔪᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐱᑕᖃᕈᓐᓃᖅᐸᑦ, 
ᑲᑎᒪᔾᔪᑎᒃᓴᖅ 4. ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. (ᑐᓵᔨᑎᒍᑦ) 
ᐊᖓᔪᖅᑳᖅ ᓗᐃ ᑕᐹᖅᔫᒃ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ 

 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 057 - 

3(2): ᐃᒡᓗᓕᒑᕐᔪᒻᒥ ᐸᐃᕆᕕᒃ ᐃᓂᖃᕐᓂᒐ 
(ᑕᐹᖅᔪᒃ) 

ᐊᖓᔪᖅᑳᖅ ᓗᐃ ᑕᐹᖅᔫᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐃᑉᐸᔅᓴᖑᑯᐊ ᑲᑎᒪᔾᔪᑕᐅᓚᐅᖅᑐᑦ 
ᕿᒥᕐᕈᓪᓗᒋᑦ, ᑖᓐᓇ ᐊᐱᕆᓚᐅᕐᒪᑦ ᓇᓄᓕᒻᒧᑦ 
ᓂᕈᐊᖅᑕᐅᓯᒪᔪᑦ ᑕᒪᒃᑯᐊ ᐸᐃᕆᕖᓂᓛᒃ ᑮᓇᐅᔭᒧᑦ 
ᐃᑲᔪᕈᓐᓇᕐᒪᖔᑕ.  
 
ᑖᓐᓇ ᐋᖅᑭᒋᐊᕈᒪᒐᒃᑯ ᑭᐅᔾᔪᑎᒋᓚᐅᖅᑕᕋ. 
ᐅᖃᓚᐅᕋᒪ ᐃᑲᔪᕈᓐᓇᕐᓂᕋᖅᖢᑎᒍ ᑕᒪᒃᑯᐊ 
ᓯᕗᓪᓕᖅᐹᒥ ᐃᓛᒃ ᓴᖅᑮᓇᓱᐊᖅᑐᑦ ᐸᐃᕆᕝᕕᒻᒥᒃ  
ᐃᑲᔪᕈᓐᓇᖅᖢᑎᒍ. ᑖᓐᓇ ᖃᓄᖔ, ᓱᓕᓐᖏᒻᒪᑦ. 
 
ᐅᓇ ᓱᓕᔪᒥᒃ ᒫᓐᓇᒧᑦ ᑕᕝᕗᖓ 
ᑎᑎᖅᑲᓅᖁᔨᓪᓗᖓ: ᐃᒪᓐᓇ 
ᐅᖃᕆᐊᖃᓚᐅᕋᓗᐊᕋᒪ, ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖁᑎᖃᓐᖏᑦᑐᑦ 
ᐊᑭᑐᔫᑎᓄᑦ ᓲᕐᓗ ᐃᓪᓗᓕᐅᕈᒪᔪᖃᑉᐸᑦ ᑭᓯᐊᓂ 
ᐃᑲᔪᕈᓐᓇᖅᑐᑦ ᑕᒪᒃᑯᓂᖓ ᐱᒋᐊᕈᒪᓕᖅᑐᓄᑦ ᓲᓗ 
ᐸᐃᕆᕝᕕᒃᑖᖅᑐᖃᑉᐸᑦ ᐃᓗᓕᒃᓴᖏᓐᓄᑦ 
ᐃᑲᔪᕈᓐᓇᖅᑐᑦ $5,000-ᒧᑦ ᑎᑭᓪᓗᒍ  

ᓲᕐᓗ ᒪᑯᐊ ᐃᓛᒃ ᐃᓗᓕᒃᓴᖏᓂᓛᒃ ᐅᕝᕙᓘᓐᓂᑦ 
ᐸᐃᕆᕝᕕᐅᑉ ᐊᒃᖢᐃᔭᕈᑎᔅᓴᑦᑕᐃᓐᓇᖏᓐᓂᒃ 
ᐃᑲᔫᑎᖃᕈᓐᓇᖅᑐᒍ.  
 
ᑭᓯᐊᓂ ᐅᓇ ᑐᑭᓯᔭᐅᒃᑲᓐᓂᖁᓪᓗᒍ ᐊᑭᑐᔫᑎᓄᑦ 
ᑮᓇᐅᔭᓂᑦ ᑕᒪᒃᑯᓂᖓ ᐱᑕᖃᖏᑦᑐᒥᑦ 
ᓴᖅᑮᓂᐊᖅᑎᓪᓗᑕ ᑕᐃᒪᐃᑦᑐᒥᑦ 
ᑮᓇᐅᔭᖁᑎᖃᖏᓇᑦᑕ ᑖᒃᑯᐊ ᑲᑎᒪᔾᔪᑎᓂᑦ 
ᐋᖅᑭᑦᑕᐅᖁᕙᒃᑲ, ᐅᖃᖅᑎᑦᑎᔩ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. ᑲᑎᒪᔾᔪᑎᒃᓴᖅ 5. 
ᒪᓕᒐᓕᐅᕐᕕᒻᒧᑦ ᐳᓛᖅᑐᓂᑦ ᐃᓕᓴᖅᓯᓂᖅ. ᒥᔅᑕ 
ᓂᓐᖓᖅ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᔪᒪᔪᖓ 
ᕋᐃᒪᓐ ᖃᔭᖅᔪᐊᖅ ᑰᒑᕐᔪᒻᒥᐅᑕᖅ, 
ᐃᓕᓐᓂᐊᕆᐊᖅᑐᖃᑦᑕᖅᓯᒪᒻᒥᔪᖅ ᐃᓪᓗᓕᒑᕐᔪᒻᒧᑦ, 
ᕼᐋᒻᒪᓚᒃᑯᓐᓄᑦ ᒪᐃᔭᐅᖃᑦᑕᖅᓯᒪᓪᓗᓂ ᐊᒻᒪ 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒋᖏᓐᓂᑦ vice-
president, ᑐᒡᓕᕆᔭᐅᓪᓗᓂ ᐊᒻᒪᓗᑦᑕᐅᖅ ᓱᓕ 
ᐅᖅᓱᐊᓗᒻᒧᑦ, ᒑᓯᓖᒧᑦ ᑳᓐᑐᕌᖅᑎᐅᓪᓗᓂ ᑰᒑᕐᔪᒻᒥ. 
ᐃᓕᑕᕆᔭᐅᖁᕙᕋ ᑖᓐᓇ, ᕋᐃᒪᓐ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᒻᒧᑦ ᑐᓐᖓᓱᒋᑦ. 
ᒪᓕᒐᓕᐅᕐᕕᒻᒧᑦ ᐳᓛᖅᑐᓂᑦ ᐃᓕᓴᖅᓯᓂᖅ. 
ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. 
(ᑐᓵᔨᑎᒍᑦ) ᐃᖃᓗᐃᑦ ᐱᖓᓐᓇᖓᓄᑦ 
ᒪᓕᒐᓕᐅᖅᑎ, ᒥᔅᑕ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

ᐊᐱᖅᑯᑦ 062 - 3(2): ᕿᒥᕐᕈᓂᐊᖅᑐ 

ᑐᓵᓂᐊᖅᑐᑦ ᐃᓕᓐᓂᐊᕐᕆᐊᖅᐸᓚᐅᖅᑐᑦ 
ᐊᑐᖅᐸᓚᐅᖅᑕᖏᓐᓂᒃ ᑲᒪᔩᑦ (ᐅᑲᓕᖅ) 

 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ 
ᓂᕈᐊᖅᑕᐅᖃᑎᒋᓯᒪᔭᒃᑲ ᑕᒪᒃᑯᐊ ᐅᒡᒍᓇᖅᑐᑦ ᐃᒫᒃ 
ᐊᐅᓪᓚᕆᐊᖃᖅᐸᓚᐅᖅᑐᑦ ᒪᒃᑯᑦᑐᑯᓘᑎᓪᓗᑎᑦ 
ᓯᕐᓈᓇᑦᑎᐊᖅᑐᑎᑦ.  
 
ᑕᐃᒫ ᖁᔭᓕᓯᒪᔪᖓ ᐃᓚᖓᒍᑦ 
ᐊᓐᖑᑎᓚᐅᖏᓇᒃᑭᑦ ᑭᓯᐊᓂᑦᑕᐅᖅ 
ᐋᓐᓂᖅᑕᐅᓯᒪᖃᑦᑕᕐᒥᒐᑦ ᑕᐃᒪᐃᖏᒃᑲᓗᐊᖅᑎᓪᓗᒍ 
ᖃᐅᔨᒪᓇᑦᑎᐊᕐᖓᑕ 
ᐊᔅᓱᕈᓐᓇᑐᖅᓯᐅᖃᑦᑕᖅᑐᑯᓗᐃᑦ, 
ᐅᖄᓚᑯᐅᖃᑦᑕᖅᓯᒪᓪᓗᖓᓗ ᐊᓂᒍᐃᔪᒪᔪᒥᑦ 
ᐅᓂᒃᑳᕈᓐᓇᖃᑦᑕᕈᒪᔪᓂᑦ, ᐊᓂᑦᑎᔪᒪᔪᓂᑦ. 
 
ᑕᐃᒫᒃ ᑖᓐᓇ ᑐᓴᕐᓇᓕᕆᓪᓗᓂᓗ ᐃᓚᖏᑦ 
ᑕᒪᑐᒥᖓ ᒪᑐᓯᒪᒃᑲᓐᓂᑲᐃᓐᓇᕈᒪᔪᑦ 
ᐃᓄᑦᑕᖃᖏᓐᓂᖓᓄᑦ. ᑖᓐᓇ ᐊᓂᒎᔾᔨᒍᒪᓪᓗᓂ 
ᑐᓵᒃᒋᐊᒃᑲᓐᓂᕈᒪᒐᓗᐊᕋᒃᑭᑦ. 
 
ᑕᐃᒫᒃ ᑖᓐᓇ ᓯᕗᓕᖅᑎᕗᑦ ᐊᐱᕆᔪᒪᔭᕋ ᑖᒃᑯᐊ 
ᒐᕙᒪᑐᖃᒃᑯᑦ ᐅᖃᐅᔾᔪᕆᐊᕐᓂᐊᕐᒪᖔᒋᑦ 
ᑲᔪᓯᑦᑎᐊᒻᒪᕆᖁᓪᓗᒋᑦ ᑕᒪᐅᖓ 
ᓄᓇᓕᑦᑎᓐᓅᖃᑦᑕᖁᓪᓗᒋᑦ ᑖᒃᑯᐊ 
ᐅᓂᒃᑳᕐᕕᐅᖃᑦᑕᓂᐊᖅᑐᑦ ᑕᒪᒃᑯᓄᖓ 
ᐃᓕᓐᓂᐊᕆᐊᖃᑦᑕᖅᑐᒥᓂᑯᓗᓐᓄᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ 
ᓄᓇᕗᒻᒧᑦ, ᐊᖓᔪᖅᑳᖅ ᐄᕙ ᐋᕆᐊᒃ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᒪᓐᓇᐃᓛᒃ  

ᐱᕕᔾᔪᐊᕆᔭᐅᒻᒪᑦ, ᐱᕕᔾᔪᐊᖑᒻᒪᑦ ᑕᒪᒃᑯᓄᖓ 
ᐊᓂᑦᑎᔭᕆᐊᖃᖅᑐᓄᑦ ᐊᓂᑦᑎᔪᒪᔪᓄᓪᓗ. 
ᐃᑲᔪᖅᑐᑎᐊᖅᐳᖓ ᖃᓄᖅ ᐃᑲᔪᕈᓐᓇᓂᑦᑎᓐᓄᑦ 
ᑕᒪᐅᖓ ᓯᕗᒧᐊᑉᐸᓪᓕᐊᔾᔪᑎᒋᒐᔭᖅᑕᖓᓂᑦ ᑕᒪᑐᒪ 
ᒥᔅᓵᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 
ᖁᔭᓐᓇᒦᒃ ᓯᕗᓕᖅᑏ. ᑕᒪᒃᑯᐊ 
ᐊᓂᒍᖃᑦᑕᕆᐊᖃᕐᖓᑕ ᐊᒃᓱᕉᑎᐅᕙᑦᑐᑦ ᑖᒃᑯᐊ 
ᐃᓇᓐᓂᐊᕋᓗᐊᖅᐸᖏᖅᑲᐃ ᑖᒃᑯᐊ commission-
ᖑᔪᑦ ᖃᐃᖅᑯᓗᒋᑦ ᐊᒻᒪᓗ ᐳᓚᕋᑦᑎᐊᖁᓗᒋᑦᖃ 
ᓄᓇᓕᓕᒫᓄᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎᑎᔩ. 
 
ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᐋᕆᐊᒃ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᒪᓐᓇᐃᓛᒃ ᐱᕕᔾᔪᐊᖑᒻᒪᑦ 
ᐱᔪᓐᓇᕐᓂᑦᑎᒍᑦ ᑕᒪᒃᑯᓂᖓ ᐃᓄᓐᓂᑦ 
ᐱᓗᐊᖅᑐᒥᑦ ᑕᒪᒃᑯᐊᑦᑕᐅᖅ 
ᓵ̈ᖓᔭᐅᑦᑎᐊᕋᓗᐊᕐᒪᖔᑕ ᖃᐅᔨᓴᕐᓂᐊᕆᕗᒍᑦ 
ᑖᒃᑯᓂᖓᓗ ᐅᖃᖃᑎᒋᔭᕆᐊᖃᑦᑕᑎᓐᓂ 
ᑎᓕᐅᕆᒃᑲᓐᓂᕈᓐᓇᕐᓗᖓ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ 
ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇᐃᓛᒃ 
ᐊᓂᑦᑎᓂᖅ ᐅᕿᓪᓕᐅᑕᐅᒃᑲᓐᓂᕈᓐᓇᑎᐊᕐᖓᑦ 
ᐊᒻᒪᓗ ᓴᓐᖏᑦᑎᕈᔾᔭᐅᒍᓐᓇᑎᐊᖅᑐᓂ ᑖᓐᓇ 
ᐊᑐᖃᑦᑕᖅᓯᒪᓪᓗᒍ ᐃᑲᔪᕕᒃᔪᐊᖃᒃᑲ ᒐᕙᒪᒋᔭᕗᑦ 
ᑖᔅᓱᒥᖓ ᐊᔭᐅᒃᑲᓐᓂᖁᓪᓗᒋᑦ ᐊᒻᒪᓗ 
ᑐᓐᖓᓵᕆᖁᓪᓗᒋᑦ ᑕᐃᒃᑯᓂᖓ 
ᐃᓇᑕᐅᓯᒪᖑᐊᑕᖅᓯᓇᖅᑐᓂᑦ 
ᐅᓂᒃᑳᕐᕕᐅᖃᑦᑕᓂᐊᖅᑐᓄᑦ. 

ᓇᓗᓇᓐᖏᑦᑐᖅ ᐊᔅᓱᕈᓐᓇᑐᖅᓯᐅᖃᑦᑕᓂᐊᕐᒥᔪᑦ, 
ᐃᑲᔪᑦᑎᐊᕋᓱᓐᓂᐊᖅᑲᕗᑦ ᑖᒃᑯᐊ ᑲᑎᒪᔨᐅᓂᐊᖅᑐᑦ 
ᐊᒻᒪᓗ ᑖᒃᑯᐊ ᐅᓂᒃᕆᐊᖅᑐᖃᑦᑕᓂᐊᖅᑐᑯᓗᐃᑦ 
ᓇᓗᓇᖏᑦᑐᖅ ᐊᔅᓱᕈᓐᓇᖅᑐᓯᐅᕕᒃᔪᐊᓂᐊᕐᖓᑕ 
ᐊᑐᐃᓐᓇᐅᖁᔨᓂᐊᕆᕙᕗᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᐊᐱᖅᑯᑎᑕᖃᓗᐊᖅᑰᓐᖏᑦᑑᒐᓗᐊᖅ ᑭᐅᔪᒪᒍᕕᑦ, 
ᓯᕗᓕᖅᑎ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᓐᓇ 
ᑎᓕᐅᕆᔾᔪᑎᒃᑲᓂᑦᑎᐊᕙᐅᑐᐃᓐᓇᕐᒪᑦ ᑕᕝᕗᖓ 
ᓈᓚᑦᑎᐊᖅᐳᒍᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᓇᓄᓕᒻᒧᑦ ᒪᓕᒐᓕᐅᖅᑎ, ᒥᔅᑕ ᓂᖏᐅᖓᓐ. 
 
ᐊᐱᖅᑯᑦ 063 - 3(2): ᖃᓄᐃᓕᖓᓕᕐᓂᖓ 

ᓇᒻᒥᓂᖅ ᐃᓪᓗᖃᖅᑎᑦᑎᓂᕐᒧᑦ 
(ᓂᖏᐅᖓᓐ) 

ᓂᖏᐊᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᑭᐅᖑᖅᑲᐅᔪᖅ ᑕᕝᕗᖓ ᐃᓪᓗᒧᑦ 
ᓴᖅᑭᑦᑎᓚᐅᖅᓯᒪᒐᒪ ᐅᖃᐅᓯᖃᓚᐅᖅᓯᒪᓪᓗᖓᓗ 
ᒥᓂᔅᑕᕆᔭᐅᔪᒧᑦ ᐃᓪᓗᓕᕆᔨᕐᔪᐊᑯᓐᓄᑦ ᑖᒃᑯᐊ 
Access Houses-ᖑᓂᕋᖅᑕᐅᔪᐃᑦ 
ᖃᐅᔨᓴᖅᑕᐅᓂᕋᖅᑕᐅᑎᓪᓗᒋᑦ 
ᑐᑭᓯᑎᑕᐅᓯᒪᓪᓗᖓ. 
 
HAP Houses-ᖑᓂᕋᖅᑕᐅᓚᐅᖅᑐᓂᒃ ᑕᒪᒃᑯᐊ 
Access Houses ᓇᒻᒥᓂᖃᖅᑐᐃᑦ 
ᐊᑭᓕᖅᑐᐃᓂᖅᓴᒻᒪᕆᐅᖃᑦᑕᖅᓯᒪᓂᑰᒻᒪᑕ ᑕᒪᓐᓇ 
ᖃᐅᔨᓴᖅᑕᐅᓚᐅᖅᑰᖅᖢᓂᓘᒻᒪᑦ.  
 
ᒥᓂᔅᑕᒧᑦ ᑐᑭᓯᑎᑕᐅᔪᒪᒐᓗᐊᖅᑐᒐ ᖃᑯᒍ 
ᖃᐅᔨᓴᕈᑕᐅᓚᐅᖅᑐᖅ ᓇᓗᓇᐃᕐᓂᐊᕐᒪᖔᒍᑦ 
ᑕᕝᕗᖓᓘᓐᓂᑦ ᑲᑎᒪᕕᒻᒧᑦ ᓇᓗᓇᐃᕐᕈᒫᒻᒪᖔᒍ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ (ᑐᓴᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᑲᒪᔪᖅ 
ᓄᓇᕗᒥ ᐃᓪᓗᓕᕆᔨᕐᔪᐊᑯᓐᓂᑦ, ᐊᖓᔪᖅᑳᖅ 
ᕼᐊᓐᑐ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᑐᒍ ᑖᒃᓱᒥᖓ ᐊᐱᕆᒻᒪᑦ. 
ᐱᒻᒪᕆᐊᓘᒻᒪᑦ ᑖᓐᓇ ᐊᖏᕐᕋᖃᑦᑐᓄᑦ 
ᓇᒻᒥᓂᖃᑦᑐᓄᓂᓛᒃ. ᑭᒡᒐᖅᑐᐃᕙᓪᓚᐃᒻᒪᑦ 
ᓇᒻᒥᓂᖃᑦᑐᓄᑦ ᑕᒫᓂ ᓄᓇᕗᒻᒥ.  
 
ᐅᖃᖅᑏ, ᑕᐃᒃᑯᐊ ᐃᖅᑲᓇᐃᔭᖅᑎᕗᑦ 
ᐊᕕᑦᑐᖅᓯᒪᔪᓂ ᖃᐅᔨᓴᓚᐅᖅᑑᒐᓗᐊᑦ ᒪᑐᖏᓐᓂᒃ 
ᐅᖃᐅᓯᕆᓚᐅᖅᓯᒪᔭᖏᓐᓂᒃ ᒪᑐᖏᓐᓂᒃ ᐊᒻᒪᓗ 
ᑕᐃᒃᑯᐊ ᖃᐅᔨᔭᐅᓚᐅᖅᑐᑦ ᐃᓛᒃ 
ᖃᐅᔨᓴᓪᓗᐊᖅᑕᑐᐃᓐᓇᖅᑐᑦ ᐆᒻᒪᖅᑯᑎᓂ 
ᐊᓂᐊᑦᑎᑐᐃᓐᓇᖏᒃᑲᓗᐊᕐᒪᖔᑕ. 
 
ᐃᓪᓗᓕᕆᔨᕐᔪᐊᑯᓪᓕ ᑕᐃᒪᓐᖓᓂᒃ ᖃᐅᔨᓯᒪᓕᖅᑐᑦ 
ᑐᑭᓯᔾᔪᑎᔅᓴᐅᓗᐊᖏᒻᒪᑦ ᑖᓐᓇᑑᔪᖅ 
ᖃᐅᔨᓴᖅᑕᐅᑎᓪᓗᒍ ᑭᓱᒧᑦ 
ᐊᑲᐅᓐᖏᓕᐅᕈᑎᖃᒻᒪᖔᑕ, ᐋᔩᖃᑎᖃᕋᓱᒃᑐᒍᑦ 
ᒫᓐᓇ ᑲᓇᑕᒥ ᐃᓪᓗᓕᕆᔨᕐᔪᐊᑯᓐᓂᑦ 
ᑕᐃᑯᓐᖓᕐᓗᑎᒃ ᐆᒻᒪᖅᑯᑏᑦ. . .   
 
ᐃᓛᒃ ᑕᒪᓐᓇ ᐅᖅᑰᓂᐅᔪᕐᓘᓐᓃᑦ 
ᓱᐱᓗᐊᕐᓂᖏᓐᓄᑦ ᕿᒥᕐᕈᔭᐅᓪᓗᑎᒃ 
ᐊᖏᕐᕋᓕᒫᖑᔪᑦ ᓄᓇᓕᓐᓂ ᓴᓪᓕᒥ 
ᖃᐅᔨᓂᖅᓴᐅᒐᔭᖅᑐᒍᑦ ᑕᐃᒃᑯᓄᖓ 
ᐃᑲᔪᖅᑕᐅᓪᓗᑎᒃ ᐃᓪᓗᑖᖑᓲᖑᔪᓄᑦ 
ᐊᓯᖏᓐᓄᓘᓐᓂᑦ ᑖᒃᑯᐊ ᐃᓪᓗᓕᒫᖑᔪᑦ ᑕᕝᕙᓂ.  
 
ᑐᑭᓯᔾᔪᑎᒋᒃᑲᓐᓂᕈᓐᓇᕋᑦᑎᒍ ᐊᒻᒪᓗ 
ᖃᓄᐃᓕᓯᒪᓕᕐᒪᖔᑕ ᐋᖅᑭᓯᑦᑎᐊᖅᓯᒪᓂᖅᓴᐅᔪᒥᒃ 
ᐋᖅᑭᒃᓯᓛᖅᑐᔅᓴᐅᒐᓗᐊᖅᑯᖅ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᓐᓇ 
ᐊᐱᖅᑯᑎᒋᑲᐃᓐᓇᖅᑕᕋ ᑭᐅᔭᐅᔫᔮᕆᖏᓇᒃᑯ. 
ᖃᑯᒍᑭᐊᖅ ᒥᓂᔅᑕ 
ᓇᓗᓇᐃᖅᓯᒍᓐᓇᖅᑑᓪᓗᐊᕋᔭᖅᐸ ᑕᕝᕗᖓ 
ᑲᑎᒪᕕᒻᒧᑦ ᐃᒻᒪᖃᓘᓐᓃᑦ ᐃᒫᒃ ᐊᐱᕆᖔᕈᒃᑯᑦ. 
ᖃᖓ ᐱᐊᓂᒃᑑᓪᓗᐊᕋᔭᕐᒫᖔᑕ ᑖᒃᑯᐊ 
ᖃᐅᔨᓴᕐᓂᐅᒐᔭᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᖃᖓᓪᓚᕆᐅᒐᔭᕐᒪᖔᑦ 
ᓴᖅᑭᕋᔭᕐᒪᖔᒃᑭᑦ ᑭᓯᐊᓂ ᐅᖃᕋᑖᕐᕋᒪ 
ᐃᓪᓗᓕᕆᔨᕐᔪᐊᒃᑯᑦ ᐋᔩᖃᑎᖃᓐᖓᑕ ᑲᓇᑕᒥ 
ᐃᓪᓗᓕᕆᔨᕐᔪᐊᑯᓐᓂᑦ ᐱᔭᕇᕈᒪᓪᓗᑎᒃ. 
ᐊᑕᖏᑦᑎᐊᕐᒪᕆᓪᓗᒍ ᓄᓇᓕᐅᔪᖅ 
ᓱᕕᓗᐊᕐᓂᖏᓐᓄᑦ.  
 
ᐅᖃᕈᓐᓇᖅᑐᖓ ᐊᖏᖃᑎᒌᔅᓯᒪᓕᑐᐊᕐᕈᑦᑕ 
ᑐᓴᖅᑎᑦᑐᓐᓇᓛᖅᑕᕋ ᑖᓐᓇ ᒪᓕᒐᓕᐅᖅᑎᐅᔪᖅ 
ᖃᖓᒃᑯᑦ ᖃᐅᔨᓴᖅᑕᐅᒐᔭᕐᒪᖔᑕ ᑕᐃᑲᓂ ᓴᓪᓕᓂ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᓂᖏᐅᖓᓐᓗ 
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑭᐅᖅ 
ᐅᖃᓚᐅᖅᓯᒪᒐᒪᐃᓛᒃ ᑕᐃᒪ ᑕᒪᒃᑯᐊ 
ᓇᒻᒥᓂᖅᑖᕆᔭᐅᕙᓪᓕᐊᒻᒪᑕ Access Houses-
ᖑᓂᕋᖅᑕᐅᔪᐃᑦ. ᐊᕐᕌᒍᓪᓗ ᖃᑦᓯᑲᓪᓚᒻᒪᕇᑦ, 
ᐅᔾᔨᕐᓇᖅᓯᓯᒪᓕᕋᓗᐊᕐᒪᑕ 
ᖃᐅᔨᓴᖅᑕᐅᓪᓚᕆᓚᐅᖅᑎᓐᓇᒋᓪᓘᓐᓃᑦ  
ᐱᐅᖏᓪᓚᑦᑖᕐᓂᖅᓴᐅᓂᖏᓐᓂᑦ HAP housing-
ᖑᕙᒃᓯᒪᔪᓂᒃ ᑕᒪᓐᓇ ᖃᐅᔨᒪᓈᓂᒃᑲᓗᐊᕐᒪᓪᓕ. 
 
ᑕᐃᒪ ᑕᒪᓐᓇ ᓂᑯᕕᒍᑎᒋᓗᐊᖅᑕᕋ, ᐅᖃᖅᑎᑦᑎᔩ, 
ᑕᐃᒪᐃᑦᑐᓂᒃ ᓇᖕᒥᓂᖅᑖᖅᐸᓪᓕᐊᔪᐃᑦ, 
ᐊᒥᓱᕈᓘᔭᐅᖅᑰᕐᒪᑕ ᑕᒫᓂ  

ᓄᓇᕗᑦ ᐃᓗᐊᓂ Access houses-
ᖑᓂᕋᖅᑕᐅᔪᓂ, ᓇᖕᒥᓂᖃᕐᓂᕐᒧᓪᓗ 
ᐃᑎᖅᐸᓪᓕᐊᓂᐊᓵᖅᑐᑦ ᓇᓗᓇᕈᓐᓃᖅᓯᒪᒻᒪᑦ. 
ᐅᔾᔨᕆᓯᒪᑎᓪᓗᒋᑦ, ᓇᒻᒥᓂᕆᓂᐊᖅᑕᑎᒃ ᑖᒃᑯᐊ, 
ᐊᑭᑐᓂᖅᓴᐅᕚᓪᓕᖅᑐᒻᒪᕆᐊᓘᑎᓪᓗᒋᑦ ᐃᒡᓗᖅᔪᐊᑦ 
ᐊᓯᖏᓐᓂᑦ, ᐱᒃᑯᓇᓐᖏᑦᑐᐸᓗᖕᒦᑦᑐᔮᖅᓯᒪᖕᒪᑕ.  
 
ᑕᒪᓐᓇ ᖃᐅᔨᓴᕐᓂᕐᓗ ᐅᖃᓚᐅᖅᓯᒪᒻᒥᒐᒪ 
ᐃᒡᓗᕐᔪᐊᖅ ᐊᑕᐅᓯᖅ, Access houses-
ᓂᕋᖅᑕᐅᔪᖅ ᓴᓪᓕᕐᒥ ᖃᐅᔨᔭᐅᓯᒪᓚᐅᕐᒪᑦ vapour 
barrier-ᖃᓐᖏᒋᐊᑦᓴᖓᓂ. ᐊᑭᓐᓇᖓ 
ᓯᖁᑦᑎᖅᑕᐅᕈᓘᔭᓚᐅᖅᑳᖅᑎᓪᓗᒍ ᑕᒪᓐᓇ. 
ᓂᕆᐅᓇᖅᓯᒐᔭᖅᐹ, ᖃᐅᔨᓴᕐᓂᖅ 
ᐱᑕᖃᓚᐅᖅᑳᖅᑎᓪᓗ ᑖᒃᑯᐊ ᑕᐃᒪᑦᑐᓂᒃ 
ᐃᒡᓗᖅᔪᐊᖃᖅᑐᐃᑦ, 
ᐃᑲᔪᖅᑕᐅᓪᓚᑦᑖᕋᔭᕐᓂᖏᓐᓂᒃ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᒪᒥᐊᓇᖅ, 
ᐊᕐᓇᐃᑦ ᑭᓇᑐᐃᓐᓇᕐᓗ ᑐᓵᔾᔪᑎᖏᓐᓂᑦ 
ᐊᑐᕋᑖᖅᑐᑦ. 
 
ᐅᖃᖅᑏ, ᖁᔭᓐᓇᒦᖅᑐᒍ ᑖᔅᓱᒥᖓ ᐅᖃᐅᓯᖃᕐᖓᑦ 
ᑐᑭᓯᓪᓗᒍᓗ, ᑖᔅᓱᒥᖓ ᐅᖃᐅᓯᕆᔭᖓᓂᑦ 
ᑭᒡᒐᖅᑐᖅᑐᓂ ᓄᓇᖁᑎᒥᓂᒃ. ᐅᖃᖅᑲᐅᒐᒪ 
ᑕᐃᔅᓱᒪᓂ ᐊᐱᖅᓱᖃᑦᑕᓚᐅᖅᑎᓪᓗᒍ, ᓇᒻᒥᓂᖅ 
ᐃᒡᓗᖃᕐᓂᕐᒧᑦ, ᑕᐃᒃᑯᓄᖓ, ᑕᐃᒫᒃ 
ᐊᖏᖅᓯᒪᑦᑎᐊᕋᑦᑕ ᑕᒪᒃᑯᓄᖓ ᓱᕕᓗᐊᕐᓂᖏᓐᓄᑦ. 
 
ᖃᐅᔨᓴᕐᓂᕐᒥᒃ ᐅᖃᐅᓯᕆᖅᑲᐅᔭᕋ ᒪᑐᓂᒃ 
ᖃᐅᔨᓴᕐᓂᕐᒧᑦ ᑕᐃᒃᑯᐊᒎᖅ ᓱᕕᓗᐊᖃᑦᑕᖅᑐᑦ 
ᐃᒐᓛᖏᑎᒍᑦ ᒪᑐᖏᑎᒍᓪᓗ ᐊᒻᒪᓗ ᑕᐃᒃᑯᐊ  
ᖃᐅᔨᓴᖅᑕᐅᒃᑲᓐᓂᖅᐸᑕ, ᓇᓗᓇᕈᓐᓃᕋᔭᖅᑐᖅ 
ᖃᓄᑎᒋ ᓱᕕᕐᒪᖔᑕ. 

ᐊᒻᒪᓗ ᐅᖃᕋᑖᕐᖓᑦ ᑕᒪᒃᑯᓄᖓ 
ᓱᕕᔾᔭᐃᒃᑯᑎᖏᓐᓄᑦ, 
ᓇᓗᓇᐃᖅᑕᐅᓪᓚᕆᒃᓯᒪᓕᖅᑲᑕ 
ᖃᐅᔨᓴᖅᑕᐅᓚᐅᖅᑎᓪᓗᒋᑦ ᓱᕕᕐᓂᖏᓐᓄᑦ 
ᐸᕐᓇᒍᑕᐅᔪᒥᖅᑲᐃ ᐋᖅᑭᒃᓯᒐᔭᖅᑐᒍ, ᒪᓕᒃᓗᒍ 
ᖃᓄᑎᒋ ᐱᔭᕇᖅᓯᒪᓕᖅᑎᓪᓗᒋᑦ. 
 
ᑭᓯᐊᓂ ᐊᖏᕈᓐᓇᖅᑐᖓ ᖃᐅᔨᒪᓕᑐᐊᕈᑦᑕ. 
ᑐᓂᓯᓛᖅᑕᕋ ᑕᒪᒃᑯᓂᖓ, ᐊᒻᒪᓗ ᖃᖓᒃᑯᑦ 
ᑎᑭᑦᑐᖃᔭᕐᒪᖔᑦ ᑕᕝᕗᖓ ᓄᓇᖏᓐᓄᑦ 
ᓄᓇᖓᓄᑦ, ᓇᓕᐊᓪᓚᕆᐅᒐᔭᕐᒪᖔᑕᓗ ᑕᐃᒃᑯᐊ 
ᐃᓱᒫᓗᒋᓗᐊᖅᑕᖏᑦ ᓇᓕᐊᖑᖕᒪᖔᑕ. 
ᖃᐅᔨᒋᐊᕐᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ 
ᓂᖏᐅᖓᓐ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑯᓪᓕᕐᒧᑦ 
ᓂᕈᐊᖅᑕᐅᓯᒪᔪᖅ, ᒥᔅᑕ ᓂᓐᖓᖅ. 
 
ᐊᐱᖅᑯᑦ 064 - 3(2): ᑮᓇᐅᔭᖃᖅᑎᑕᐅᓃᑦ 

ᐱᓐᖑᐊᓂᕐᒧᑦ ᐊᒻᒪ ᐊᔾᔨᐅᖏᑦᑐᓄᑦ 
ᐱᓪᖑᐊᕐᓂᐅᔪᓄᑦ (ᓂᓐᖓᖅ) 

 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᐊᖓᔪᖅᑳᖅ ᓗᐃ 
ᑕᐹᖅᔪᒃ ᐊᐱᕆᔪᒪᓪᓗᒍ.  
 
ᐃᑉᐸᒃᓴᖅ ᒪᓕᒐᓕᐅᖅᑎᑐᐃᓐᓇᐃᑦ ᐅᖃᓪᓚᒃᕕᐊᒍᑦ 
ᐅᖃᓪᓚᓚᐅᕋᒪ ᓇᐅᔮᓂᓗ ᑯᒡᒐᖅᔪᒃᒥᓗ 
ᐊᐱᕆᔭᐅᓚᐅᕋᒪ ᑮᓇᐅᔭᖅᑕᖃᕐᒪᖔᑦ 
ᕼᐋᑭᖅᑕᖅᑐᖃᑦᑕᖅᑐᓄᑦ ᐅᕝᕙᓘᓐᓃᑦ 
ᕚᓕᐹᓪᕆᐊᖅᑐᖃᑦᑕᖅᑐᓄᑦ. ᑖᓐᓇ ᒥᓂᔅᑑᕝᕕᒋᔭᖓ 
ᐱᓕᕆᕝᕕᒋᔭᖓ. ᐊᒻᒪᓗᑦᑕᐅᖅ ᖁᕕᐊᓱᒃᕕᖕᒥ 
ᑮᓇᐅᔭᒥ ᐃᑲᔪᖅᑕᐅᔪᒪᖃᑦᑕᕐᒪᑕ ᕿᑎᒃᕕᓕᕆᔩᑦ 
ᐃᓛᒃ ᓇᐅᔮᓂ ᑲᑎᒪᖃᑎᒋᓚᐅᕋᒃᑭᑦ.  
 
ᑐᑦᓱᒪᓐᖓᑦ ᐊᐱᕆᔪᒪᕙᕋ, 
ᖃᐃᑦᑎᔪᓐᓇᕋᔭᕐᓂᐊᖅᐳᖃᐃ ᑕᒪᒃᑯᓂᖓ 
ᑕᑕᑎᒐᒃᓴᓂᒃᓘᓐᓃᑦ ᐅᕝᕙᓘᓐᓃᑦ ᐱᓕᕆᕝᕕᖓᓂᑦ 
ᐃᑲᔪᖅᑕᐅᔾᔪᑎᒃᓴᖃᕐᒪᖔᑦ ᖃᖓᑦᑕᐅᑎᑦ  

ᕼᐋᑭᖅᑕᖅᑐᖅᑐᑦ ᕙᓕᐹᕆᐊᖅᑐᑦ ᐊᒻᒪ 
ᖁᕕᐊᓱᒃᕕᖕᒥ ᖁᕕᐊᓱᒃᑎᑦᑎᓂᕐᒧ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. (ᑐᓵᔨᑎᒍᑦ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ,  ᐊᖓᔪᖅᑳᖅ ᓗᐃ 
ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᐃᓛᒃ 
ᑮᓇᐅᔭᖁᑎᖃᖅᑐᑦ ᑕᒪᒃᑯᓂᖓ 
ᐃᑲᔫᑎᒋᔪᓐᓇᖅᐸᒃᑕᕗᑦ ᒪᑯᐊ ᓄᓇᓖᑦ ᐊᓯᐊᓄᑦ 
ᕼᐊᑭᖅᑕᖅᑐᕐᓗᑎᒃᓘᓐᓃᑦ 
ᓵᓚᖃᕆᐊᖅᑐᕋᓱᒃᓗᑎᒃᓘᓐᓃᑦ ᖃᓄᑐᐃᓐᓇᖅ 
ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᑮᓇᐅᔭᓂᒃ ᑕᐃᒪᐃᑦᑐᒥᒃ 
ᑐᒃᓯᕋᐅᑎᒃᑯᑦ ᐱᑎᑦᑎᔪᓐᓇᖅᑐᑦ. 
 
ᑭᓯᐊᓂ ᑖᓐᓇ ᐊᐱᖅᑯᑎᖓᑕ ᐱᖃᑖ 
ᖁᕕᐊᓱᒃᕕᓕᕆᓂᕐᒧᑦ ᑖᓐᓇᓕ ᑕᒪᒃᑯᓄᖓ ᐃᓛᒃ 
ᑐᕌᖓᓪᓚᕆᑦᑐᓄᑦ ᐃᓕᖅᑯᓯᓕᕆᔨᒃᑯᓪᓕ 
ᑮᓇᐅᔭᖁᑎᖃᖏᖦᖢᑎᒃ. ᑭᓯᐊᓂ 
ᑮᓇᐅᔭᖁᑎᖃᒻᒥᔫᒐᓗᐊᑦ ᒪᑯᐊ ᐋᓯᖏᓐᓄᑦ 
ᐱᓐᖑᐊᕈᑕᐅᔪᓐᓇᖅᑐᓄᑦ ᐃᓄᒃᓯᐅᑎᓂᖃᐃ 
ᐱᓐᖑᐊᖅᑐᖃᕐᓂᐊᖅᐸᑦ, ᐊᓯᖏᓐᓄᓪᓗ.  
 
ᑮᓇᐅᔭᓂᒃ ᑐᒃᓯᕋᕐᕕᐅᔪᓐᓇᖅᑐᒍ ᑭᓯᐊᓂ 
ᖁᕕᐊᓱᒃᕕᒻᒧᑦ ᑐᕌᖓᔪᓂᓪᓗ ᐊᓯᖏᓐᓄᓪᓗ 
ᑕᐃᒪᐃᑦᑐᒥᒃ ᑮᓇᐅᔭᖁᑎᖃᖏᖦᖢᑕ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ 
ᑭᐅᑦᑎᐊᕐᒪᖓ. ᑕᐃᒪᓕ ᑕᒪᒃᑯᓂᖓ 
ᐅᖃᐅᓯᕆᖅᑲᐅᔭᖏᓐᓂᒃ ᐃᓕᖅᑯᓯᓕᕆᔩᑦ 
ᐱᑕᖃᒻᒪᑕᒎᖅ ᑮᓇᐅᔭᓂᒃ. ᐃᒻᒪᖄ 
ᐅᓂᒃᑳᖅᓯᒫᔾᔪᒃᑐᒥᒃ ᑎᑎᖅᑲᑎᒍᑦ 
ᖃᐃᑦᑎᔪᓐᓇᓂᐊᖅᑐᔅᓴᐅᕗᖅ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 
ᑕᐹᖅᔫᒃ. 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᔾᔨᒌᖏᕈᓘᔭᖅᑐᐊᓗᓐᓂᒃ 
ᑮᓇᐅᔭᓂᒃ ᐃᑲᔫᑎᖃᕈᓐᓇᕋᑦᑕ ᑕᐃᒃᑯᐊ ᑖᒃᑯᐊ 
ᐱᓯᒪᓐᖏᑦᑐᕕᓂᐅᓐᓂᖅᐸᑦ ᑭᓱᓂᒃ 
ᑐᒃᓯᕌᕈᑲᑕᐅᔪᓐᓇᖅᑐᓂᒃ ᑖᒃᑯᐊ ᑐᓂᔪᒪᑦᑎᐊᖅᐸᒃᑲ. 
ᐊᓪᓛᓪᓘᓐᓃᑦ ᐃᒻᒪᖄ ᒪᓕᒐᓕᐅᖅᑎᓕᒫᑦ 
ᑕᐃᒪᐃᑦᑐᒥᒃ ᑐᓂᔭᐅᑎᓐᓂᐊᐸᒃᑲ ᑭᓱᒧᑦ 
ᑐᒃᓯᕋᕈᓐᓇᕐᒪᖔᑕ. ᐃᑲᔫᑎᑦ 
ᐊᒥᓱᕈᓗᒻᒪᕆᐅᒻᒪᑕᐃᓛᒃ ᐊᔾᔨᒌᖏᑦᑐᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂᖅᑐᐊᕐᒧᑦ 
ᒪᓕᒐᓕᐅᖅᑎ, ᒥᔅᑕ ᐊᐅᐸᓗᒃᑐᖅ. 
 
ᐊᐱᖅᑯᑦ 065 - 3(2): ᐸᓂᖅᑐᓂᑦ 

ᐅᒥᐊᖅᔪᐊᒃᕈᔾᔨᖃᑦᑕᕐᓂᖅ ᐱᓕᕆᐊᖅ 
(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᐊᐱᖅᑯᑎᒐ ᒐᕙᒪᓕᕆᔨᒃᑯᓐᓄᑦ ᒥᓂᔅᑕ 
ᑯᓱᒐᖅ.  
 
ᑖᒃᑯᐊ ᐊᕐᕌᒎᒃ ᒪᕐᕉᓯᒪᔫᓐᓂᒃ ᑖᓐᓇ ᐅᓂᒃᑳᓂᒃ 
ᓴᖅᑭᑦᓯᓚᐅᕐᒪᑦ ᑖᒃᑯᐊ ᐅᓯᔭᐅᖃᑦᑕᖅᑐᓂᒃ. ᑖᒃᑯᐊ 
ᐅᒥᐊᖅᔪᐊᒃᑰᖃᑦᑕᖅᑐᓂᒃ. ᑖᓐᓇ ᒥᓂᔅᑕ 
ᐅᖃᕈᓐᓇᖅᑳ ᓴᖅᑭᑎᑦᓯᓂᐊᕐᒪᖔᑦ ᑭᖑᓪᓕᖅᐹᒥᒃ 
ᐅᓂᒃᑳᓕᐊᖑᓯᒪᔪᒥ ᑕᒫᓂ ᑕᖅᑭᒥ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᕆᓂᕐᒧᑦ 
ᒐᕙᒪᒃᑯᓪᓗ ᐱᔨᑦᑎᕋᖅᑐᓕᕆᓂᖏᓐᓄᑦ, (ᑐᓵᔨᑎᒍᑦ) 
ᐊᖓᔪᖅᑳᖅ ᓗᐊᓐ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐊᒻᒪ ᖁᔭᓐᓇᒦᑉᐸᕋ ᒪᓕᒐᓕᐅᖅᑎ 
ᖃᒪᓂᖅᑐᐊᕐᒧᑦ ᑖᒃᓱᒥᖓ ᐊᐱᕆᒻᒪᖓ. (ᑐᓵᔨᑎᒍᑦ) 
ᑖᒃᑯᐊ ᐱᓕᕆᕕᐅᔪᑦ ᐅᓂᒃᑳᓂᒃ ᐱᐊᓂᒃᓯᒪᓕᖅᑐᖅ  
ᑭᓯᐊᓂ ᐃᓄᒃᑎᑑᓕᖅᑕᐅᕙᓪᓕᐊᒻᒪᑕ 
ᒪᓂᒪᓕᓐᓂᐊᕐᑐᔅᓴᐅᔪᑦ ᓴᖅᑭᑕᐅᓂᐊᕐᓗᑎᒃ ᑕᕝᕙᓂ 
ᒪᓕᒐᓕᐅᕐᕕᒻᒥ ᐊᔪᓐᓇᕈᓐᓃᑐᐊᖅᑲᑦ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᕆᕙᕋ ᒥᓂᔅᑕ ᑭᐅᕋᑖᕐᖓᑦ. 
ᐱᓇᓱᐊᕈᓯᐅᓚᐅᖅᑐᒥ ᑖᒃᑯᐊ ᓄᓇᕗᑦᒥ 
ᐃᖏᕐᕋᔾᔪᑎᓕᕆᓂᕐᒧᑦ ᐸᕐᓇᐅᑏᑦ 
ᓴᖅᑭᑎᑕᐅᓚᐅᕐᖓᑕ ᒥᓂᔅᑕᖓᓐᓄᑦ 
ᐱᕙᓪᓕᐊᔪᓕᕆᔩ.  
 
ᐃᓚᖓ ᑕᒡᒐ ᐱᓕᕆᐊᖑᒍᒪᔪᑦ ᐸᕐᓇᐅᑎᓂᒃ ᑖᒃᑯᐊ 
ᖁᕝᕙᕆᐊᖁᓪᓗᒋᑦ ᑕᕆᐅᒃᑯᑦ 
ᐱᖁᑎᑖᕐᕕᐅᖃᑦᑕᖅᑐᖅ. ᒥᓂᔅᑖ ᐅᖃᕈᓐᓇᖅᐹ 
ᖃᓄᖅ ᑖᒃᑯᐊ ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ 
ᐱᔨᑦᑎᕋᖅᑐᓕᕆᔨᒃᑯᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ 
ᐱᕙᓪᓕᐊᔪᓕᕆᔨᒃᑯᓪᓗ ᐱᓕᕆᖃᑎᒌᒻᒪᖔᑎᒃ 
ᑕᒪᑐᒧᖓ. ᖁᔭᓐᓇᒦᒻᒪᕆᐊᓗᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᐸᕋ 
ᐊᐱᖅᓱᖅᑐᖅ. ᐄ, ᓱᓕᕗᑎᑦ ᑖᓐᓇ ᐱᓕᕆᕕᐅᔪᖅ 
ᓯᕗᓪᓕᖅᑎᐅᒻᒪᑦ ᑖᒃᑯᓂᖓ 
ᑐᓚᒃᑕᕐᕕᓕᕆᔾᔪᑕᐅᔪᓂᓪᓗ. ᑖᒃᑯᐊ 
ᐅᖃᓪᓚᖃᑎᒋᒐᑦᑎᒍ ᒫᓐᓇ ᖃᓄᖅ 
ᐱᓕᕆᖃᑎᒌᑦᑎᐊᕐᓂᖅᓴᐅᒍᓐᓇᕐᒪᖔᑕ ᑕᒪᑐᒧᖓ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 
ᖁᔭᓐᓇᒦᕆᕙᕋ ᒥᓂᔅᑕ ᑭᐅᕋᑖᕐᖓᑦ. ᐃᓄᐃᑦ 
ᖃᐅᔨᒍᒪᒻᒪᑕ ᖃᓄᐃᑦᑐᓂᒃ ᐱᒍᓐᓇᕐᒪᖔᕐᒥᒃ. 
ᑕᒪᒃᑯᐊᑦᑕᐅᖅ ᓇᒻᒥᓂᖃᑦᑐᐃᑦ ᑕᒪᑐᒥᖓ 
ᑐᑭᓯᒍᒪᒻᒪᑕ.  
 
ᐃᓚᒋᐊᕈᑎᒋᓗᒍᑦᑕᐅᖅ ᑕᒫᓂ ᑲᑎᒪᑎᓪᓗᒋᑦ 
ᑲᑎᒪᑐᐃᓐᓇᖅᑐᑦ ᐊᐱᕆᔪᖃᓚᐅᕐᖓᑕ ᑕᒫᓂ  



ᐅᓪᓗᑐᐃᓐᓇᖅ, ᔫᓂ 12, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᑐᐃᖓᔪᒥᒃ ᓂᐅᕐᕈᑎᔅᓴᖃᕈᓐᓇᕋᔭᕐᒪᖔᑕ. ᒥᓂᔅᑕ 
ᐅᖃᕈᓐᓇᖅᑳ ᑖᓐᓇ ᐱᓕᕆᕕᖓ ᑕᒪᑐᒧᖓ 
ᐱᓕᕆᐊᖃᕐᓂᐊᕐᒪᖔᑦ ᐅᕝᕙᓘᓐᓃᑦ 
ᑳᑦᑐᓛᒃᑎᑦᑎᓂᐊᕐᒪᖔ ᖃᐅᔨᒪᔨᑕᐅᔪᓂᒃ. 
ᑕᒪᑐᒥᖓ ᑲᒪᓂᐊᖅᑎᓪᓗᒍ. ᖁᔭᓐᓇᒦᒻᒪᕆᐊᓗᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃᑲᓂᖅᐸᒋᑦ, ᐅᖃᖅᑏ. ᖁᔭᓐᓇᒦᖅᐸᕋᓗ 
ᐊᐱᖅᓱᕋᑖᖅᑐᖅ. ᑖᒃᑯᐊ ᖃᐅᔨᓴᕈᑕᐅᓚᐅᖅᑐᖅ 
ᑖᒃᑯᐊ ᐱᐊᓂᒃᑕᐅᓯᒪᓕᖅᑐᖅ ᕿᒥᕐᕈᔭᐅᓂᖓ 
ᑳᑦᑐᓛᒃᑕᑎᑕᐅᓯᒪᔪᖃᓕᖅᑐᓂᓗ. ᑕᐃᒪ 
ᐱᓕᕆᐊᖑᕙᓪᓕᐊᓂᐊᕐᓕᖅᑐᖅ 
ᐱᓇᓱᐊᕈᓯᐅᓂᐊᖅᑐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᕆᕙᕋ ᒥᓂᔅᑕ ᑭᐅᒻᒪᑦ. ᑕᒪᓐᓇ 
ᖃᐅᔨᒋᐊᕐᓂᐊᖅᑲᕋ ᐱᓇᓱᐊᕈᓯᕐᒥ 
ᑭᐅᔾᔪᑎᒋᖃᑖᖅᑕᖓ.  
 
ᐅᖃᖅᑏ, ᖃᑦᓰᓇᐅᓕᕐᖓᑕ ᐅᓪᓗᐃᑦ ᑖᒃᑯᐊ 
ᓄᓇᕗᒥᐅᑦ ᐱᖁᑎᑖᖅᐸᓪᓕᐊᓂᐊᓕᖅᑎᓪᓗᒍ 
ᐅᒥᐊᖅᔪᐊᒃᑯᑦ ᑖᓐᓇ ᒥᓂᔅᑕ ᐅᖃᕈᓐᓇᖅᐹ 
ᑭᕙᓪᓕᕐᒥᐅᑦ ᐊᓯᔾᔩᒻᒪᖔᑕ ᑕᒫᓂ ᐅᒥᐊᖅᔪᐊᒃᑯᑦ 
ᑎᑭᑕᐅᓂᕆᓂᐊᖅᑕᖏᓐᓂᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ. ᖁᔭᓐᓇᒦᒃ ᐊᐱᕆᒐᕕᑦ. ᐅᓐᓄᒃ 
ᐃᒐᓛᒃᑯᑦ ᐃᑦᓱᐊᖅᑐᖅᑐᖓ ᑳᐱᑐᖅᑐᖓ  

ᓲᕐᓗ ᐊᐅᔭᖅ ᑭᖑᕙᒐᓚᒃᑑᔮᕐᒪᑦ ᑕᒫᓂ ᐊᕐᕌᒍᒥ. 
 
ᖁᔭᓐᓇᒦᖅᐸᒋᑦ ᐊᐱᖅᓱᖅᑲᐅᒐᕕᑦ. ᑭᕙᓪᓕᕐᒥ 
ᐅᒥᐊᖅᔪᐊᒃᑰᕐᓂᐊᖅᑐᑦ ᓄᓇᕗᑦ ᒐᕙᒪᖏᑦ 
ᐃᒪᐃᖃᑦᑕᖅᓯᒪᒻᒪᑕ ᐊᑭᑦᑐᕋᐅᑎᔪᑦ ᑭᓯᐊᓂ 
ᐊᔾᔨᒌᓐᖏᑦᑐᓄᑦ ᑕᒪᒃᑯᐊ ᐱᖁᑏᑦ 
ᐊᔾᔭᖅᑐᖅᑕᐅᓂᐊᕐᖓᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
(ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᐸᓐᓂᖅᑑᒧᑦ ᒪᓕᒐᓕᐅᖅᑎ, ᒥᔅᑕ ᖁᒻᒧᐊᑦᑐᖅ. 
 
ᐊᐱᖅᑯᑦ 066 - 3(2): ᖃᓄᐃᓕᖓᓂᖏᑦ ᕿᓰᑦ 

North Bay-ᒥ (ᖁᒻᒧᐊᑦᑐᖅ) 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᕆᔪᒪᔭᕋᓕ ᑕᐃᓐᓇ ᒥᓂᔅᑕᐅᔪᖅ 
ᐊᕙᑎᓕᕆᓂᕐᒧᑦ, ᒥᔅᑕ ᓯᐅᑦᓴᒃ.  
 
ᑕᐃᒪᐃᓛᒃ ᑕᐃᔅᓱᒪᓂ ᐅᑭᐅᖅ ᓇᓗᓇᐃᖅᓯᓚᐅᕋᕕᑦ 
ᑕᐃᒃᑯᐊ ᕿᓰᑦ ᑕᐅᓄᖓ ᐊᐅᓪᓚᖅᑎᑕᐅᓯᒪᔫᒐᓗᐊᑦ 
ᕿᑐᒻᒪᓴᖅᑕᐅᓯᒪᔪᑦ ᐊᒻᒪᓗ ᐃᓚᖏᑦ 
ᐃᑦᑕᑐᖅᑎᑕᐅᓯᒪᔪᑦ ᑕᐅᓇᓂ 
ᓂᐅᕕᐊᖑᓐᓂᔪᓐᖏᒻᒪᑕ ᒫᓐᖓᖔᖅ ᓄᓇᕗᒻᒥᐅᓂ 
ᓂᐅᕕᐊᒃᓴᐅᓕᕐᓂᐊᔪᒻᒪᑕ. 
 
ᒫᓐᓇ ᑕᒪᓐᓇ ᐃᖏᕐᕋᑦᑎᐊᓕᕐᒪᖔᖅ ᐅᕝᕙᓘᓐᓃᑦ 
ᑎᑭᓴᐃᔪᖃᑦᑎᐊᖃᑦᑕᖏᒻᒪᖔᑦ ᑕᐅᓇᓐᖓᑦ 
ᑐᑭᓯᔪᒪᔭᕋᓗᐊᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐊᕙᑎᓕᕆᓂᕐᒧᑦ, ᒥᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᑖᓐᓇ 
ᒪᓕᒐᓕᐅᖅᑎ ᐊᐱᕆᑦᑎᐊᕐᒪᑦ ᑖᒃᑯᐊ 
ᖃᓄᐃᓕᖓᓂᖏᑦ ᕿᓰ. ᒫᓐᓇ ᓂᐅᕐᕈᑎᖃᕐᓂᖅ  
ᐱᐅᓗᐊᓐᖏᒻᒪᑦ ᑕᐃᒫᒃ North Bay-ᒥ ᑕᐃᑲᓃᒻᒪᑕ 
ᕿᓯᖁᑎᕗᑦ.  

ᑕᐃᒪ ᐊᑐᓕᖅᑎᑦᑎᓯᒪᔪᒍᑦ ᐃᑲᔫᑕᐅᓂᐊᖅᑐᒥᒃ 
ᓄᓇᕗᒥᐅᓕᒫᑦ ᓂᐅᕕᕈᓐᓇᖁᓪᓗᒋᑦ ᑖᒃᑯᓂᖓ 
ᕿᓯᓐᓂᑦ. ᑭᓯᐊᓂ ᖃᓄᐃᓕᓯᒪᓕᕐᒪᖔᑕ ᑕᒪᓐᓇ 
ᐱᓯᒪᓐᖏᓐᓇᒪ ᒫᓐᓇ ᑐᑭᓯᒋᐊᖅᐸᓪᓕᐊᒐᓱᐊᕋᒪ 
ᖃᓄᐃᓕᖓᓕᕐᒪᖔᑕ. ᑖᒃᑯᐊ ᐊᑭᑦᑐᕋᐅᑎᓂᒃᑯᓪᓗ 
ᓄᓇᕗᒥᐅᓪᓗ ᖃᓄᑎᒋᒥᒃ ᐱᒍᒪᓯᒪᒻᒪᖔᑕ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑕ ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ 
ᖁᔭᓐᓇᒦᒃ ᒥᓂᔅᑕ ᑭᐅᑦᑎᐊᕋᕕᒃ. ᐃᓛᓪᓕ 
ᐃᓱᒪᒐᓗᐊᕋᒪ ᑕᐃᒪᐃᓛᒃ ᑭᓱᑐᐃᓐᓇᕐᒥᒃ 
ᓂᐅᕕᕐᓂᐊᖅᑐᑕ ᑕᑯᓐᓈᕐᓗᒍ, ᕿᒥᕐᕈᓗᒍ 
ᐱᓂᖅᓴᐅᓲᖑᒐᑦᑕ.  
 
ᒥᓂᔅᑕᓗ ᐅᖃᐅᑎᔪᒪᔭᕋᓗᐊᕋ 
ᓂᐅᕕᐊᖑᓂᖅᓴᐅᒐᔭᖅᑐᒋᒐᓗᐊᕋᒃᑭᓪᓕ 
ᑕᒪᐅᓐᖓᓘᓐᓃᑦ ᐃᖃᓗᓐᓄᑦ, ᑲᖏᖅᓯᓂᕐᒧᓪᓘᓐᓃᑦ 
ᑕᐃᑯᖓᓘᓐᓃᑦ ᐃᖃᓗᑦᑑᑦᑎᐊᕐᒥ. 
ᑕᒪᐅᓐᖓᑎᑦᑎᔪᖃᖅᑲᑦ ᕿᒥᕐᕈᔪᓇᕐᓗᑕ ᑕᐃᒫᒃ 
ᑭᓯᐊᓂ ᓂᐅᕕᕈᒪᓂᖅᓴᐅᓲᖑᒐᑦᑕ 
ᐊᑭᓖᑦᑕᐅᑎᒋᔭᕆᐊᖃᕐᓂᐊᕐᖓᑕ.  
 
ᑕᒪᓐᓇ ᑕᐅᓇᓐᖓᑦ ᑎᑭᓴᐃᓂᖅ ᓱᒃᑲᐃᑉᐸᑦ 
ᑕᒪᐅᓐᖓᑎᑦᑎᓗᑎᓪᓕ ᐆᑦᑐᖁᔭᕋᓗᐊᒃᑲ. 
ᐅᕙᒍᑦᑕᐅᖅ ᓄᓇᓕᕋᓛᒻᒦᖔᖅᓯᒪᒐᓗᐊᖅᐸᑕ  
ᑕᒪᐅᓐᖓᖅᔫᒥᔭᐃᓐᓇᕋᑦᑕ ᐃᖃᓗᓐᓄᑦ, 
ᑲᖏᖅᓯᓂᕐᒧᑦ ᐅᕝᕙᓘᓐᓃᑦ ᐃᖃᓗᑦᑑᑦᑎᐊᕐᒧᑦ 
ᑖᒃᑯᐊ ᐊᖅᑯᓵᖅᑕᐅᓪᓚᕆᓲᖑᒻᒪᑎᒃ. 
 
ᑕᒪᓐᓇ ᓱᒃᑲᐃᑉᐸᑦ ᑕᐅᓇᓐᖓᑦ ᑎᑭᓴᐃᓪᓚᕆᓐᓂᖅ 
ᐃᒻᒥᓂᖅ ᑖᒃᑯᐊᓕ ᒐᕙᒪᒃᑯᑦ ᑕᒪᐅᓐᖓ 
ᐃᖃᓗᓐᓅᑎᑦᑎᖁᔭᕋᓗᐊᒃᑲ ᑖᒃᑯᐊᓗ ᓄᓇᓕᓐᓄᑦ  
ᐊᖏᔪᓄᑦ ᐱᔭᐅᓂᖅᓴᐅᒐᔭᖅᑑᑎᒋᓪᓗᒋᑦ ᑕᐃᒫᒃ. 
ᑖᓐᓇᖃᐃ  

ᕿᒥᕐᕈᒋᐊᕈᓐᓇᓂᐊᖅᑳ ᑕᒪᓐᓇ ᓱᒃᑲᐃᑦᑑᔮᖅᑲᑦ 
ᑕᐅᓇᓐᖓᑦ ᓂᐅᕕᖅᑕᐅᓪᓚᕆᖃᑦᑕᕐᓂᖓ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑐᑭᓯᐊᔭᕋ ᑖᒃᓱᒪᑉ 
ᐃᓱᒫᓘᑎᖓ ᒪᓕᒐᓕᐅᖅᑎᐅᑉ ᐊᖏᖃᑎᒋᓪᓗᒍᓗ. 
ᑕᒪᓐᓇ ᐱᕕᒃᓴᖄᖅᔪᓐᓂᐊᖅᑰᕐᒪᑦ 
ᐃᖏᕐᕋᑎᑲᐃᓐᓇᕐᓗᒍ ᖃᓄᖅ ᐃᖏᕐᕋᑦᑎᐊᕐᒪᖔᖅ 
ᖃᐅᔨᒋᐊᕐᓂᐊᕋᑦᑕ. 
 
ᐊᑲᐅᓐᖏᓕᐅᕈᑎᖃᑐᐃᓐᓇᕆᐊᖃᕐᒥᒻᒪᑦ ᑕᒪᒃᑯᐊ 
ᑎᑭᓴᐃᓗᓂ. ᓲᕐᓗ ᑎᑭᓴᐃᖃᑦᑕᖅᓱᓂ ᐃᓚᖏᓐᓄᑦ 
ᐱᐅᒋᔭᐅᓐᖏᑐᐃᓐᓇᕐᒪᑦ ᐊᑭᖃᖅᑎᓪᓗᒋᑦ. ᖃᑦᓯᓂᑦ 
ᐱᒍᒪᒻᒪᖔᑕ ᖃᐅᔨᒪᓐᖏᓇᑦᑕ. 
 
ᑕᒪᓐᓇ ᑐᑭᓯᑦᑎᐊᖅᑕᕋ ᐊᐱᖅᑯᑕᐅᔪᖅ. ᐊᒻᒪᓗ 
ᑖᒃᑯᐊ ᕿᒥᕐᕈᑦᑎᐊᕆᐊᖃᕐᓂᐊᕋᑦᑎᒍ ᑕᒪᓐᓇ 
ᐃᖏᕐᕋᑦᑎᐊᕐᒪᖔᖅ ᐊᒻᒪ 
ᐅᖃᐅᓯᕆᒃᑲᓐᓂᕐᓂᐊᕐᓗᒍ ᖃᐅᔨᒋᐊᓚᐅᕐᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ 
ᖁᒻᒧᐊᑦᑐᖅ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᕋᒻᐴᑦ. 
 
ᐊᐱᖅᑯᑦ 067 - 3(2): ᑐᑭᓯᒋᐊᕐᓂᖅ H1N1 

ᖃᓂᒪᓐᓇᖅ (ᕋᒻᐴᑦ) 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᒥᓂᔅᑐᒧᑦ ᐃᓄᓕᕆᔨᒃᑯᓐᓄᑦ 
ᑲᒪᒋᔭᖃᑦᑐᒧᑦ.  
 
ᑖᓐᓇ H1N1 ᖁᕝᕙᐸᓪᓕᐊᑐᐃᓐᓇᓕᕐᒪᑦ 
ᐱᓇᓱᐊᕈᓯᐅᓯᒪᔪᒥᒃ ᑕᒫᓂ ᓄᓇᕗᑦᒥ. ᐊᒻᒪᓗ  
ᒫᓐᓇᒫᖅ ᓯᐊᒻᒪᐸᓪᓕᐊᓂᖓᓄᑦ 
ᓇᓗᓇᐃᖅᑕᐅᓚᐅᖅᓱᓂ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. ᑖᓐᓇ ᒥᓂᔅᑕ  

ᑐᑭᓯᒋᐊᖅᑎᑦᑎᔪᓐᓇᖅᑳ ᑖᓐᓇ ᖃᓄᖅ 
ᐊᒃᑐᐃᓯᒪᓂᖓᓂᒃ ᓄᓇᕗᒻᒥᐅᓂᒃ H1N1? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 
ᐊᖓᔪᖅᑳᖅ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
(ᑐᓵᔨᑎᒎᕈᓐᓃᖅᑐᖅ) ᐄ, ᑖᓐᓇ ᐅᖃᐅᓯᕆᔭᖓ 
ᑐᑭᓯᑦᑎᐊᖅᑕᕋ ᐊᒻᒪ ᖃᐅᔨᑎᑦᑐᒪᓪᓗᒍ ᑕᐃᒪ 
ᖃᐅᑕᒫᑦᑎᐊᒻᒪᕆᒃ, 
 
ᑕᐃᒃᑯᐊ ᓴᖅᑭᐸᓪᓕᐊᔪᑦ ᑕᐃᒃᓱᒪ Chief Medical 
Health Officer ᑕᒫᓂ 2-ᒧᐊᕌᖓᑦ, 2:00 
ᖃᓂᒋᔮᓂ ᓴᖅᑭᑕᐅᖃᑦᑕᕐᒪᑕ 
ᖃᓄᐃᑉᐸᓪᓕᐊᓕᕐᒪᖔᑕ ᓄᓇᕗᑦᒥ 
ᐊᒥᓱᓐᖑᐸᓪᓕᐊᒻᒪᖔᑕ. ᐊᒻᒪᓗ ᐅᓪᓗᒥ 
ᑕᐃᒪᐃᓐᓂᐊᕐᒥᔪᖅ ᑖᓐᓇ. ᐊᒻᒪ ᑭᓯᐊᓂᓕ 
ᐅᖃᕈᓐᓇᖅᑐᖓ ᐅᕙᖓ ᑲᑎᒪᔨᐅᖃᑎᒃᑲᓄᑦ ᑕᐃᒪ 
ᑖᒃᑯᐊ ᖃᐅᑕᒫᑦ ᖃᐅᔨᕙᓪᓕᐊᖏᓐᓇᕋᑦᑎᒍ ᑖᓐᓇ 
ᐅᓪᓗᒥ ᐅᖃᐅᑕᐅᓂᐊᖅᑑᒐᓗᐊᖅ ᖃᓄᖅ 
ᐱᕚᓪᓕᖅᓯᒪᒻᒪᖔᑕ. 
 
ᑭᓯᐊᓂ ᐅᑉᓗᒥ ᐅᖃᕈᓐᓇᖅᑐᖓ ᑕᐃᒃᑯᐊ 
ᐊᒥᓱᓐᖑᐸᓪᓕᐊᓂᖏᑦ ᓄᓇᕗᑦᒥ ᒫᓐᓇ 
ᑐᓴᖅᑲᐅᔭᒃᑲ ᐅᑉᓛᖅ ᒪᕐᕉᓐᓂᒃ 
ᐃᓚᒋᐊᖅᓯᒪᓕᕐᒥᔪᑦ. ᑖᒃᑯᐊ ᐅᑉᓗᑦ 
ᓯᕗᓂᒃᑎᓃᖅᑲᐅᔪᓂᒃ ᑕᐃᓐᓇ 
ᐃᓚᓐᖓᐸᓪᓕᐊᓂᖅᐸᑕ ᐱᐅᔪᓪᓚᕆᐅᓪᓗᓂ ᑖᓐᓇ 
ᑕᐃᒪ ᒫᓐᓇᒧᑦ ᑎᑭᖦᖢᒍ 145-ᖑᓕᖅᑐᖅ ᑕᐃᒃᑯᐊ 
ᑕᐃᒪᓐᓇᐃᑦᑐᒥᒃ ᓄᕙᓐᓇᕐᒥᒃ ᐱᓯᒪᔪᑦ ᓄᓇᕗᑦᒥ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᓪᓗ ᒥᓂᔅᑖ ᑐᓴᖅᑎᑎᓐᖑᐊᑕᖅᓯᓐᓇᕋᕕᑦ. 
ᐱᓕᕆᕝᕕᓯ ᑐᓴᖅᑎᑦᑎᓯᒪᖏᒻᒪᑕ ᓇᓕᐊᒃ ᓄᓇᓖᑦ 
ᑕᐃᒫᒃ ᐳᕝᕕᕆᓇᖅᑐᒥᒃ ᓴᐅᓐᓂᕿᓇᖅᑐᒥᒃ H̀1N1-
ᒥ ᐱᑕᖃᐅᒻᒪᖔᑕ. ᐱᓕᕆᕝᕕᓰ 
ᓇᓗᓇᐃᖅᓯᓚᖓᕙᑦ ᖃᖓᒃᑯᑦ ᓯᕗᓂᒃᑎᓐᓂ 
ᓇᓪᓕᐊᒃ ᓄᓇᓖᑦ ᑕᐃᒪᐃᒻᒪᖔᑕ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 
 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᑐᑭᓯᑦᑎᐊᖅᑕᕋ. ᑖᓐᓇ ᒫᓐᓇ 
ᐃᓱᒪᒋᓯᒪᖏᑕᕗᑦ ᑕᐃᒃᑯᐊ ᓄᓇᓖᑦ ᑭᓇᒃᑰᒻᒪᖔᑕ, 
ᓇᓕᐊᖑᒻᒪᖔᑕ ᓴᖅᑭᑦᑐᒪᖏᑕᕗᑦ ᑖᒃᑯᐊ 
ᐱᔾᔪᑎᒋᓪᓗᒋᑦ ᐊᒥᓲᓗᐊᖏᒻᒪᑕ ᓄᓇᕗᑦᒥ 
ᐃᓄᖁᑎᕗᑦ ᑕᐃᒪᓐᓇᐅᑎᐊᖏᑦᑐᖅ 
ᐃᓱᒪᒋᔭᐅᓕᑐᐃᓐᓇᕆᐊᖃᕐᓂᖏᑦ ᐱᓪᓗᒋᑦ, 
Privacy-ᖃᕆᐊᖃᖅᖢᑎᓪᓗ ᑕᒪᒃᑯᐊ 
ᑕᐃᒪᓐᓇᐃᑦᑐᒥᒃ ᖃᓂᒪᓂᖃᑦᑐᑦ. ᑖᓐᓇ 
ᐱᔾᔪᑎᒋᓪᓗᒍ ᓴᖅᑭᔾᔮᖏᑕᕗᑦ ᑕᐃᒃᑯᐊ 
ᓇᓕᐊᖑᒻᒪᖔᑕ ᓄᓇᓖᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐃᑉᐸ 
ᐊᐱᖅᑯᑎᒋᓂᐊᓕᕐᒥᔭᕋ ᑖᓐᓇ ᑐᑭᓯᔪᒪᒧᑦ 
ᐋᖅᑭᒃᓯᒪᓂᖓ. ᑕᐃᒪᓐᖓᑦ ᖃᐅᔨᓴᖅᑕᐅᒻᒪᑦ 
ᓄᓇᓕᐅᔪᒥᒃ ᐋᓐᓂᐊᒥᒃ ᐋᓐᓂᐊᒻᒪᖔᑦ ᐊᒻᒪᓗ 
ᖃᐅᔨᔭᐅᒍᓂ ᑕᐃᒪᐃᑦᑐᓕᒃ ᐅᕝᕙᓘᓐᓂᑦ 
ᖃᓄᐃᓐᖏᑦᑐᖅ, ᖃᓄᖅᑎᒋ ᐱᕕᖃᑦᑎᑕᐅᓲᖑᕙᑦ 
ᑕᒪᒃᑯᐊ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᖃᖅᑏ, ᒪᓕᒐᓕᐅᖅᑎ ᐃᒻᒪᖄ ᓄᓇᑦᓯᓐᓂᒃ 
ᐋᓐᓂᐊᓯᐅᖅᑎᓂᒃ ᐊᐱᖅᓱᖔᕈᕕᑦ 
ᐊᖃᐅᓂᖅᓴᐅᒐᔭᖅᑐᖅ. ᖃᐅᔨᒪᑦᑎᐊᕐᒪᑕ 
ᐋᓐᓂᐊᓯᐅᖅᑏᑦ ᖃᓄᐃᓕᐅᕆᐊᖃᒻᒪᖔᕐᒥ. ᑭᓯᐊᓂ 
ᐅᑎᕐᕕᒋᓂᐊᖅᐸᕋ ᒪᓕᒐᓕᐅᖅᑎ ᑭᐅᓛᕐᓗᒍ 
ᖃᓄᖅ ᑕᒪᓐᓇ ᐱᐅᓯᖃᒻᒪᖔᑦ ᐋᖅᑭᒃᓯᒪᓂᖓ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᖁᔭᓐᓇᒦᒃ, ᒥᔅᑕ ᕋᒻᐴᑦ. ᐅᖃᐅᓯᒃᑯᑦ ᐊᐱᖅᑯᑏᑦ.  
ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ. 

ᖁᑦᑎᑦᑐᒥᑦ ᓄᓇᓕᓐᓂ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᓂᐊᖅᑕᕋ ᑲᔪᓯᑎᓐᓂᐊᕐᕋᒃᑯᑦ ᐃᑉᐸᔅᓴᖅ 
ᐊᐱᖅᑯᑎᒋᓚᐅᖅᑕᕋ ᒥᓂᔅᑕᖓᓐᓄᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, 
ᐊᖓᔪᖅᑳᖅ ᑕᒑᖅ ᑰᓕ. 
 
ᐊᐅᓱᐃᑦᑐᒥᒃ, ᖃᐅᔨᓱᐃᑦᑐᒥᓗ 
ᐃᑲᔪᖅᑎᐅᖃᑦᑕᖅᑐᓂᒃ ᐱᑕᖃᐅᖏᒻᒪᑦ 
ᓴᓗᒻᒪᔅᓴᐃᖃᑦᑕᖅᑐᓂᒃ ᐅᕝᕙᓘᓐᓃᑦ 
ᐃᑲᔪᖅᑕᐅᒋᐊᓕᓐᓄᑦ ᐃᑲᔪᖃᑦᑕᖅᑐᓂᒃ ᐊᒻᒪᓗ 
ᐃᓄᓕᕆᔨᖃᐅᓐᖏᒃᑭᓪᓗᑎᒃ. ᑖᒃᑯᐊ ᖃᓄᖅ 
ᒪᓕᒐᖃᐅᕋᑦᓯ ᐊᖏᕐᕋᒥ ᐃᑲᔪᖅᑎᔅᓴᓂᒃ 
ᐱᑕᖃᓕᖁᓪᓗᑕ ᓄᓇᑦᑎᓐᓂ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 
ᐊᖓᔪᖅᑳᖅ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᑖᓐᓇ 
ᐊᐱᖅᑯᑎᒋᔭᖓ ᑕᐃᒃᑯᐊ ᐱᓕᕆᓪᓚᕆᒃᑐᑦ ᑕᐃᒃᑯᐊ 
ᐃᖅᑲᓇᐃᔭᖅᑎᕗᑦ ᑕᒪᑐᒥᖓ ᓄᓇᓕᖕᓄᑦ ᐊᒻᒪ 
ᐃᑲᔪᖅᑕᐅᒋᐊᖃᖅᑐᓄᑦ home care-
ᖃᕆᐊᖃᖅᑐᓄᑦ ᓲᕐᓗ ᐃᓐᓇᐅᓗᐊᖅᑐᓪᓘᓐᓃᑦ 
ᐊᓐᓂᐊᕐᓂᖃᓗᐊᖅᑐᑦ ᖃᓂᒪᓂᖃᓗᐊᓪᓚᕆᒃᑐᑦ. 
ᑕᐃᒪᐃᑦᑐᑦ ᐊᒥᓱᓐᖑᖅᐸᓪᓕᐊᓂᖏᓐᓄᑦ ᐊᒥᓲᒃᐸᑕ, 
ᑖᓐᓇ ᑐᐊᕕᕐᓇᕐᓂᖅᓴᐅᖃᑦᑕᖅᖢᓂ ᓄᓇᓕᖕᓂᑦ 
ᑕᐃᒪᐃᑦᑐᖃᕆᐊᓖᑦ ᐃᓚᖏᑦ 
ᐊᑕᐅᓯᐅᖏᒻᒪᕆᒃᑐᒥᒃ ᐃᑲᔪᖅᑎᖃᓕᖃᑦᑕᖅᑐᑦ 
ᑕᐃᒃᑯᐊ ᐳᓛᖅᑎᓄᑦ, home care-ᓕᕆᔨᓄᑦ. 
 
ᐊᒻᒪᓗ ᑕᐃᑲᓂ ᓄᓇᖓᓂᑦ ᑐᑭᓯᐅᒪᓪᓗᒍ, ᑖᓐᓇ 
ᐅᖃᕈᓐᓇᖅᑐᖓ, ᑖᓐᓇ ᓄᓇᖓᓂ 
ᑕᐃᒪᐃᑦᑐᖃᕆᐊᓕᒃ ᑕᐃᒃᑯᐊ 
ᖃᓂᒪᓂᖃᖅᑐᖅᑕᖃᐅᕐᒪᑦ ᓄᓇᖓᓂ 
ᐊᓂᔪᓐᓇᖏᑦᑐᑦ ᐃᓚᖏᓐᓂᑦ. ᑖᓐᓇ ᐱᔾᔪᑎᒋᓪᓗᒍ, 
ᑖᓐᓇ ᐃᖅᑲᓇᐃᔭᕐᕕᖓᓂ, ᑕᒡᕙᓂ 
ᒥᓂᔅᑑᕝᕕᖓᓂᑦ, ᓄᓇᓕᖓ ᑖᓐᓇ 
ᕿᒥᕐᕈᓪᓚᕆᒃᑕᕗᑦ, ᑖᓐᓇ 
ᑕᐃᒪᐃᑦᑐᖃᕆᐊᖃᕐᓂᐊᖅᑑᔮᖅᑐᖅ ᒪᓐᓇᒫᒃᑯᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᓗ ᑭᐅᒐᕕᓐᖓ. ᐃᓱᒪᓕᕐᒥᔪᖓ 
ᐅᖃᐅᑎᔪᓐᓇᕐᒪᖔᕐᒪ ᒥᓂᔅᑕᐅᑉ, ᐅᓪᓗᖅᓯᐅᑎᑎᒍᑦ 
ᖃᓄᑎᒋ ᑐᓴᖅᑎᓛᖅᐹᖓ ᖃᖓᒃᑯᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒐᖅ ᑰᓕ: ᖁᔭᓐᓇᒦᒃ. ᐅᖃᖅᑏ, 
ᖃᐅᔨᒪᔪᐃᓐᓇᐅᖅᑰᕋᑦᑕ ᑕᐃᒃᑯᐊ ᒐᕙᒪᒃᑯᓐᓂᑦ 
ᐃᖅᑲᓇᐃᔮᒃᓴᐃᑦ ᓴᖅᑭᔭᕌᖓᑦᑎᒍᑦ, ᑕᒡᕙᐃᓐᓈᓗᒃ 
ᓴᖅᑭᓲᖑᖏᒻᒪᑕ ᐊᒻᒪ ᐃᓚᖏᑦ ᑕᒫᓂ ᓄᓇᕗᑦᒥ 
ᐃᓄᔫᒐᓗᐊᑦ ᑕᐃᒃᑯᐊ ᐃᓗᓕᖃᖏᖢᑎᑦ 
ᑕᑖᖏᖢᑎᒃ ᐊᒻᒪᓗ ᐅᖃᐅᔾᔭᐅᓯᒪᓪᓗᑕ ᑕᐅᕙᓐᖓᑦ 
ᐊᑭᐊᓂ, ᓄᑖᒥᒃ ᓴᖅᑭᑦᑎᒃᑲᓐᓂᕋᔭᖏᓐᓇᔅᓯ, ᐅᑯᐊ 
ᐃᓚᖏᑦ ᐊᒥᓲᓗᐊᖅᑐᑦ ᑕᑕᓯᒪᓐᖏᑎᓪᓗᒋᑦ 
ᑕᐃᒪᐃᑎᓪᓗᒍ, ᑖᓐᓇ ᐅᔾᔨᕆᒐᑦᑎᒍᑦ.  
 
ᑭᓯᐊᓂ ᐅᖃᕈᓐᓇᖅᑐᖓ ᒪᓕᒐᓕᐅᖅᑎᒧᑦ ᑕᐃᓐᓇ 
ᐊᑯᓂᐅᓗᐊᓐᖏᑦᑐᖅ ᑕᑉᐱᑲᓂ ᐱᓗᐊᖅᑐᒥ 
ᐊᐅᓱᐃᑦᑐᒥ ᓴᖅᑭᑦᑐᖃᕐᓂᐊᖅᑰᖅᑐᖅ home care 
worker ᐃᒻᒪᖄ casual-ᖑᑲᐃᓐᓇᕐᓗᓂ ᑕᐃᓐᓇ 
ᐃᓂᖓ ᐊᖅᑭᒐᓱᐊᖅᖢᑎᒍᑦ ᑕᒡᕙᐃᓐᓇᖅ 
ᓴᖅᑭᔾᔮᖏᒻᒪᑦ. ᐱᓕᕆᕝᕕᒻᒥ ᑭᓯᐊᓂ 
ᐱᓕᕆᐊᕆᑲᐃᓐᓇᕐᓗᑎᒍᑦ ᐃᒻᒪᖄ ᑕᖅᑮᑦ 6-
ᖑᒐᔭᖅᑐᒃᓴᐅᖕᒪᑕ ᖃᓂᒋᔮᓂ ᐃᖅᑲᓇᐃᔮᒃᓴᖅ 
ᐃᓕᓇᓱᒃᓗᒍ. ᑭᓯᐊᓂᓕ casual-ᖑᑲᐃᓐᓇᕐᓗᒍ 
ᐃᓕᓂᐊᖅᐸᓪᓚᐃᔭᕗᑦ ᑕᑉᐱᑲᓂ ᐊᐅᓱᐃᑦᑐᒥ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᒃᓗ ᒥᓂᔅᑕ ᑭᐅᕋᑖᕋᕕᑦ ᐅᖃᕋᑖᖅᑕᕕ 
ᖁᔭᓕᓂᐊᖅᑐᑦ ᐊᐅᓱᐃᑦᑐᒥᐅᑦ ᓇᓗᓇᓐᖏᑦᑐᖅ.  
 
ᑕᐃᒫᒃᑕᐅᖅ ᖃᐅᓱᐃᑦᑐᒥ ᖃᓄᖅᑑᕋᓱᖕᓂᐊᕐᒥᔪᒍᑦ 
ᐊᖏᕐᕋᒥ ᐃᑲᔪᖅᑕᐅᒋᐊᓖ ᐊᒥᓲᖕᒥᒻᒪᑕ. 
ᐃᓚᔮᕇᖕᓄᑦ ᐊᒃᓱᕉᑕᐅᓕᖃᑦᑕᕐᒪᑕ 
ᐃᑲᔪᖅᑎᒃᓴᖃᖅᑎᓐᓇᒋᑦ ᑕᖃᖃᑦᑕᕐᓂᖏᓐᓄᑦ ᓲᕐᓗ 
ᐃᓚᒥᓂᒃ ᐃᑲᔪᒃᑲᓐᓂᕈᒪᒐᓗᐊᖅᑐᑎᒃ ᐃᓛᓐᓂᒃᑯᑦ  

ᐊᑲᐅᓈᖃᑦᑕᓐᖏᒻᒪᑦ.  
 
ᑕᐃᒫᒃ ᐊᖏᕐᕋᒥ ᐃᑲᔪᖅᑎᐅᖃᑦᑕᖅᑐᑦ, 
ᓄᓇᕗᓕᒫᒥ ᓄᓇᓕᓐᓂᓪᓗ ᐅᔾᔨᕆᓯᒪᓕᕋᒃᑯ 
ᐃᓱᒫᓗᒋᐱᖃᖅᑐᑦ ᓄᓇᓖᑦᑕᐅᖅ 
ᐅᖃᐅᓯᕆᓚᐅᖅᑐᒋᑦ. ᐸᕐᓇᐅᑎᓕᐅᖅᓯᒪᓐᖏᓚᓰ 
ᖃᓄᖅᑑᖅᓯᒪᓐᖏᓚᓰ ᓯᕗᓂᑦᑎᓐᓄᑦ 
ᐊᑯᓂᐅᓂᐊᖅᑐᒧᑦ ᐊᖏᕐᕋᒥ 
ᐃᑲᔪᖅᑎᐅᖃᑦᑕᕆᐊᓖᑦ ᐱᓕᕆᔾᔪᑎᒃᓴᖏᓐᓄᑦ 
ᐃᓐᓇᑐᖃᐃᑦ ᐋᓐᓂᐊᔪᓪᓗ ᐊᑯᓂ 
ᑲᒪᒋᔭᐅᖃᑦᑕᕆᐊᖃᕐᒪᑕ ᐊᖏᕐᕋᓯᒪᑎᑕᐅᓪᓗᑎᒃ? 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑰᓕ. 
 
ᐊᖓᔪᖅᑳ ᑕᒐᖅ ᑰᓕ: ᐅᖃᖅᑏ, ᐊᖏᖅᑕᕋ. ᑖᓐᓇ 
ᐃᓱᒪᒋᔭᕗᑦ long-term strategy-ᖃᓐᖏᓐᓇᑦᑕ 
home care ᒥᒃᓵᓄᑦ. ᑭᓯᐊᓂ ᑖᓐᓇ ᐱᓕᕆᕝᕕᒻᒥ 
ᑐᐊᕕᕐᓇᖅᑑᓪᓗᒍ, ᐅᖃᖃᑎᒋᓯᒪᔭᕗᑦ ᑖᓐᓇ 
ᐸᕐᓇᐅᑎᒋᒋᐊᖃᖅᑕᕗᑦ ᐋᖅᑭᒋᐊᖃᕐᓂᐅᔭᕐᒪᑦ.  
 
ᑭᓯᐊᓂ ᐅᖃᕈᓐᓇᖅᑐᖓ ᐃᑲᔪᖅᑕᐅᓪᓚᕆᒃᑐᒍᑦ 
ᒐᕙᒪᑐᖃᒃᑯᓐᓄᑦ ᑕᒫᓂ $4.5 ᒥᓕᐊᓐᓂᒃ 
ᒐᕙᒪᑐᖃᒃᑯᑦ ᑕᒪᑐᒥᖓ ᑐᓂᓯᖃᑦᑕᕐᒪᑕ 
community and home care ᒥᒃᓵᓄᑦ 
ᑐᕌᖓᔪᒧᑦ ᐊᒻᒪ ᐃᓚᐊᖃᖅᑕᖅᖢᑎᒍᑦ 2.7 ᒥᓕᐊᓐ 
ᖃᓂᒋᔮᓂᐅᖅᑰᖅᑐᖅ, ᑖᓐᓇ 
ᐃᖏᕐᕋᐃᓐᓇᖁᒐᑦᑎᒍᑦ ᓄᓇᓕᓕᒫᓂᑦ ᓄᓇᕗᑦᒥ 
ᑕᐃᒪᐃᑦᑐᖃᕋᔭᖅᐸᑕ ᐱᐅᔪᖅᑰᕐᒪᑦ. ᑖᓐᓇ 
ᐊᖅᑭᒋᐊᒃᑲᓐᓂᕐᓂᐊᖅᑕᕗᑦ ᑕᐃᓐᓇᓗ 
ᓴᖅᑭᑦᑐᒫᖅᑕᕗᑦ long-term strategy ᑕᒪᑐᒪ 
ᒥᒃᓵᓄᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᓪᓗ ᐅᓂᒃᑳᕆᔭᓐᓃᕕᑦ 
ᓇᓗᓇᐃᒃᑲᓐᓂᕋᕕᐅᒃ.  

ᑮᓇᐅᔭᖅᑕᖃᒃᑲᓐᓂᕐᓂᐊᓕᖅᑐᖅ ᓄᓇᕘᒥᐅᓄᑦ.  
 
ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ ᖃᓄᖅᑑᓚᐅᕐᓗᑎᒃ 
ᐸᕐᓇᐃᒋᐊᖏᑦ, ᓴᖅᑭᑕᐅᓛᕐᒪᖔᑕ ᒪᓕᒐᓕᐅᕐᕕᐅᑉ 
ᐃᓗᐊᓂ? ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ ᓲᕐᓗ 
ᑕᕝᕙᓴᐃᓐᓇᖅ ᐊᖅᑮᓚᐅᕐᒪᑦ. ᑕᐃᒪᐃᓐᓂᐊᕆᕕᓰ 
ᖃᖓ ᐅᓂᒃᑳᕆᓛᖅᐱᓯᐅᒃ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. 
ᐅᖃᖃᑎᒋᓚᐅᖏᓇᒃᑯᑦ ᓱᓕ ᒥᓂᔅᑕ 
ᑮᓇᐅᔭᓕᕆᓂᕐᒧᑦ ᑕᒪᑦᓱᒪ ᒥᒃᓵᓄᒃ. ᑭᓯᐊᓂ 
ᐅᖃᕈᓐᓇᖅᑐᖓ ᑖᓐᓇ timeframe-ᖓ 
ᑕᕝᕙᓚᒃᑖᑯᓗᒃ ᐅᕙᓂ ᓴᖅᑭᓛᖅᐴᕈᓐᓇᖏᑦᑐᖓ 
ᑭᓯᐊᓂ ᑖᓐᓇ ᑐᐊᕕᕆᖃᑕᐅᓪᓚᕆᒃᑲᑦᑎᒍ 
ᖃᐅᔨᒪᓪᓗᑕᓗ ᐃᑲᔪᖅᑕᐅᒋᐊᓖᑦ ᑕᐃᒃᑯᐊ 
ᐊᓂᔪᓐᓇᖏᑦᑐᓪᓗ ᐃᓐᓇᐅᓗᐊᕐᓕᖅᑐᓪᓗ 
ᐅᕝᕙᓘᓐᓃᑦ ᐃᓅᓯᕐᒥᓂ ᐃᓕᖅᑯᓯᖏᑦ 
ᖃᓄᐃᔾᔪᑎᖃᑦᑐᑦ ᐃᑲᔪᖅᑕᐅᒋᐊᖃᒻᒪᑕ. 
ᐃᒡᓗᖏᓪᓗ ᑲᒪᒋᔭᐅᖃᑦᑕᑦᑎᐊᕆᐊᖃᖅᖢᑎᒃ.  
 
ᑖᓐᓇ ᑐᐊᕕᓐᓇᖅᑑᓂᖓᓂᒃ 
ᐱᐊᓂᒍᓐᓇᓂᐊᖅᑐᔅᓴᐅᔭᕗᑦ, ᐃᓱᒪᔪᖓ 
ᐅᑭᐊᒃᓵᓘᓐᓃᑦ ᑖᓐᓇ ᐱᐊᓂᒃᓯᒪᑐᐃᓐᓇᕆᐊᓕᒃ 
ᑭᓯᐊᓂ ᐱᐊᓂᓐᓂᖅᐸᑦ ᑕᕝᕗᖓ ᓴᖅᑭᑦᑐᒫᖅᑕᕗᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᐃᖃᓗᐃᑦ ᐱᖓᓐᓇᖓᓄᑦ 
ᒪᓕᒐᓕᐅᖅᑎ, ᒥᔅᑕ ᐅᑲᓕᖅ. 
 
ᐊᐱᖅᑯᑦ 069 - 3(2): ᐃᓕᓴᕆᔭᐅᓯᒪᔪᑦ 

ᐅᖃᐅᓰᑦ ᒪᓕᒐᖅ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, 
ᖁᔭᓐᓇᒦᕈᒪᓪᓗᒍ ᑖᓐᓇ ᒥᓂᔅᑕᑑᔪᖅ 
ᐅᖃᐅᓯᓕᕆᓂᕐᒧᑦ ᐅᓪᓗᒥ 
ᓇᓗᓇᐃᖅᓯᑎᐊᖅᑲᐅᒻᒪᑕ ᑖᒃᑯᐊ ᐋᑐᕚᒥ  
ᐊᖏᖅᓯᒪᓕᕐᖓᑕ ᐊᒻᒪ ᑖᓐᓇ ᒪᓕᒐᕗᑦ 
ᐃᓱᒪᔅᓲᑎᒋᓕᖅᑐᑎᒍ ᖃᖓ ᐊᑐᓕᕈᓐᓇᓂᐊᕐᒪᖔᑦ.  
 



ᐅᓪᓗᑐᐃᓐᓇᖅ, ᔫᓂ 12, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᐊᐱᕆᔪᒪᓕᕐᒥᔭᕋ ᐃᓱᒪᔅᓯᐅᖅᓯᒪᒻᒪᖔᑕ 
ᖃᖓᐅᒐᔭᕐᒪᖔᑦ ᑖᓐᓇ ᐊᑐᓕᕈᓐᓇᓂᐊᕐᒪᖔᑦ 
ᒪᓕᒐᑯᓗᒃ ᐃᓄᐃᑦ ᐅᖃᐅᓯᖓᓐᓂᒃ 
ᐃᓕᓴᖅᓯᑦᑎᐊᓕᑕᐃᓐᓇᖅᑐᖅ. ᐃᓱᒪᔅᓴᖅᓯᐅᖁᔭᕋ 
ᑖᓐᓇ ᐱᒻᒪᕆᒋᔭᐅᒻᒪᑦ ᔪᓚᐃ 9, ᐃᓄᓐᓄᑦ ᑕᒫᓂ 
ᓄᓇᕗᑦᒥ. ᑕᕝᕙᓂ ᑕᖅᑭᐅᓛᖅᑐᒥᒃ ᑖᓐᓇ 
ᐊᑐᓕᕈᓐᓇᓛᕐᒪᖔᑦ ᐃᓇᒍᒪᓕᕐᒥᔭᕋ ᐊᐱᕆᓪᓗᒍ 
ᒥᓂᔅᑕ ᐅᖃᐅᓯᓕᕆᓂᕐᒧᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 
ᐅᖃᐅᓯᓕᕆᓂᕐᒧᑦ, (ᑐᓵᔨᑎᒍᑦ) ᐊᖓᔪᖅᑳᖅ ᓗᐃ 
ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᑕᐃᓐᓇ 
ᓂᕈᐊᖅᑕᐅᖃᑎᒋᓯᒪᔭᕋ. ᐄᓛᒃ, ᑖᓐᓇᐃᓛᒃ 
ᐃᑉᐸᔅᓴᖅ ᐃᑦᑐᒃᑯᕕᐅᓂᕋᖅᑕᐅᖃᑦᑕᖅᖢᖏᓐᓇ 
ᑕᐃᑲᓂ ᐊᖏᖅᑖᓐᓅᓚᐅᕐᒪᑦ ᑖᓐᓇ ᓲᕐᓗ ᑕᐃᓐᓇ 
ᓴᓐᖏᓂᖃᒻᒪᕆᓕᖅᖢᓂ ᑕᐃᒃᑰᓇ ᐃᒻᒪᖄ ᑖᒃᓱᒪ 
ᑯᐃᓐ ᑭᒡᒐᑐᖅᑎᖓᑕ ᐊᑎᓕᐅᓚᐅᓱᖓᓪᓗᓂᐅᒃ 
ᑕᐃᒪ ᓴᓐᖏᓂᖃᒻᒪᕆᓕᕐᓂᐊᖅᑐᖅ 
ᓇᓗᓇᖅᑰᔨᓐᖏᒻᒪᑦ.  
 
ᐅᖃᖅᑎᑦᑎᔩ, ᐅᓇ ᓇᓗᓇᐃᕆᐊᒃᑲᓐᓂᕈᒪᓪᓗᒍ 
ᑕᕝᕙᓂ ᒪᓕᒐᒃᓴᑦᑕ, ᐃᓛᒃ ᒪᓕᒐᐅᑉ ᐃᓗᐊᓂ 
ᑕᒪᓐᓇ ᐸᕐᓇᒃᑕᐅᔭᕆᐊᖃᒻᒪᑦ ᖃᓄᖅ ᒪᓕᒐᖅ 
ᑖᓐᓇ ᐋᖅᑭᐸᓪᓕᐊᓇᔭᕐᒫᖔᑦ, ᐃᓛᒃ 
ᑕᒪᒃᑯᓄᒐᐃᓛᒃ ᐊᑐᓕᖅᐸᓪᓕᐊᒐᔭᕐᒪᖔᑦ. ᑖᓐᓇ 
ᒪᓕᒐᖅ ᓇᓗᓇᐃᖅᓯᒪᑦᑎᐊᕐᒪᑦ. ᐅᖃᖅᓯᒪᕗᒍᑦ 
ᑖᓐᓇ ᒥᓂᔅᑑᔪᖅ ᐅᖃᐅᓯᓕᕆᓂᕐᒧᑦ ᒫᑦᓯ 2010 
ᑕᒫᓂ ᐱᐊᓂᒃᓯᓯᒪᔭᕆᐊᖃᕐᓂᐊᕐᒪᑦ ᐸᕐᓇᐅᑎᓂᒃ 
ᑕᒪᒃᑯᓄᖓ ᐊᖅᓵᓄᑦ ᐅᖃᐅᓯᖅ ᒪᓕᒐᐅᓕᖅᑐᖅ 
ᖃᓄᖅ ᑖᓐᓇ ᐊᑐᖅᑕᐅᕙᓪᓕᐊᓇᔭᕐᒪᖔᓂ ᑕᐃᑰᓇ. 
ᑕᐃᒪ ᓇᓗᓇᕈᓐᓃᑎᐊᕐᓂᐊᖅᖢᓂ. 
 
ᐊᒻᒪᓗ ᑲᑎᒪᕕᔾᔪᐊᑎᑦᑎᓂᐊᕋᑦᑕ 
ᐅᑭᐊᒃᓵᖑᓂᐊᖅᑐᖅ ᐅᖃᐅᓯᖅ ᑕᒪᓐᓇ ᖃᓄᖅ 
ᐊᑐᓕᖅᑕᐅᕙᓪᓕᐊᑎᓪᓗᒍ ᓂᕆᐅᓐᓂᐊᕐᒪᖔᑦᑕ 
ᑕᒪᒃᑯᐊᓗ ᐱᔅᓂᓯᖃᖅᑐᓪᓗ ᒐᕙᒪᒃᑯᓪᓗ 
ᐱᔾᔪᑎᒋᓪᓗᒋᑦ ᑲᑎᒪᓂᐊᕐᕋᓗᐊᖅᑐᒍ.  
 
ᑖᓐᓇᓕ ᑭᓯᐊᓂ ᐅᖃᐅᓯᕐᒧᑦ ᐃᓕᓴᕆᔭᐅᓯᒪᓂᖓ 
ᑖᒃᑯᓂᖓ ᐱᖓᓱᓂᒃ ᐊᒃᑐᐃᓗᐊᕐᓂᐊᕐᒪᑦ, 
ᒪᓕᒐᓕᐅᕐᕕᒧᓪᓗ, ᒐᕙᒪᒃᑯᓄᓪᓗ ᐊᒻᒪᓗ 
ᐃᖅᑲᑦᑐᐃᕕᓐᓄᑦ. ᑖᓐᓇ ᑖᒃᑯᓄᖓᓕ 
ᑐᓐᖓᕕᖃᓪᓚᕆᒻᒪᑦ ᐃᑉᐸᔅᓴᖅ 

ᐊᖏᖅᑕᐅᓵᓚᐅᖅᑐᖅ ᐱᖓᓲᔪᓄᑦ ᑕᕝᕘᓇ ᒫᓐᓇ 
ᐸᕐᓇᐸᓪᓕᐊᓂᐊᖅᑐᒍᑦ.  
 
ᑖᓐᓇᓕ ᐃᓱᒪᒋᓪᓗᒍ ᐃᓕᓴᕆᔭᐅᔪᒪᑦᑎᐊᒻᒪᕆᑉᐸᑦ 
ᔪᓚᐃ 9-ᒥ ᖃᓄᐃᓕᐅᕈᑎᒋᔪᓐᓇᖅᖢᑎᒍ ᑭᓯᐊᓂ 
ᔪᓚᐃ 9-ᖑᓚᐅᖅᑳᖏᒃᑲᓗᐊᖅᑎᓪᓗᒍ 
ᐸᕐᓇᐸᓪᓕᐊᓂᐊᖅᑖᓗᑉᐳᑦ ᑕᒪᓐᓇ ᖃᓄᖅ 
ᐋᖅᑭᐸᓪᓕᐊᒍᓐᓇᕋᔭᕐᒪᖔᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᒻᒪ ᖁᔭᓐᓇᒦᒃ, 
ᒥᔅᑕ ᐅᑲᓕᖅ. ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ. 
 
ᐊᐱᖅᑯᑦ 070 - 3(2): ᒪᓕᑦᑕᐅᔭᕆᐊᓖᑦ 

ᐃᓕᓴᕆᔭᐅᓯᒪᔪᓂᑦ ᐅᖃᐅᓯᕐᓂᑦ ᒪᓕᒐᖅ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ 
ᐃᓕᖅᑯᓯᓕᕆᔨᒃᑯᑦ ᐅᖃᐅᓯᓕᕆᔨᒃᑯᓪᓗ, 
ᐊᖓᔪᖅᑳᖅ ᓗᐃ ᑕᐹᖅᔫᒃ. 
 
ᒐᕙᒪᒃᑯᑦ ᐱᖁᔭᔅᓴᖏᓐᓂ ᒪᓕᒐᐅᑉ 
ᐃᓗᐊᓃᓐᓂᐊᖅᑐᓂᒃ ᐊᑐᓕᖁᔨᔾᔪᑎᓂ 
ᐋᖅᑮᓯᒪᓕᖅᑲᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᓕᕆᓂᕐᒧᑦ 
ᒥᓂᔅᑕᐅᔪᖅ, (ᑐᓵᔨᑎᒍᑦ) ᐊᖓᔪᖅᑳᖅ ᓗᐃ 
ᑕᐹᖅᔫᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᐃᒪ ᓯᕗᓪᓕᖅᐹᒥᒃ 
ᖁᔭᓐᓇᒦᕌᓪᓚᓚᐅᕐᓗᒍ ᐃᒃᐱᐊᖅᔪᒻᒥ 
ᑲᑎᒪᓚᐅᖅᓯᒪᒐᑦᑕ ᐅᖃᐅᓯᓕᕆᓂᖅ ᑕᐃᓐᓇ 
ᐸᕐᓇᒃᑕᐅᑎᓪᓗᒍ ᐃᓚᐅᑦᑎᐊᕈᓐᓇᑦᑐᐊᓐᓅᓚᐅᕐᒪ. 
ᑖᒃᑯᐊᓗ ᕿᒧᔅᓯᐅᖅᔪᐊᕐᓂᐊᖅᑐᑦ ᐊᐅᓚᓕᒑᑎᓪᓗᒋᑦ 
ᑲᑎᒫᓪᓚᓚᐅᖅᓯᒪᒐᑦᑕ ᐸᕐᓇᐸᓪᓕᐊᓇᓱᓕᖅᖢᑕ.  
 
ᑕᒪᓐᓇ ᐅᖃᐅᓯᖅ ᒪᓕᒐᐅᓂᐊᖅᑐᖅ 
ᖃᓄᐃᑦᑑᓂᐊᖅᑐᔅᓴᐅᑕᐅᒻᒪᖔᑦ ᑕᐃᒪ ᒫᓐᓇ 
ᑲᑎᒪᑎᑦᑎᑲᑕᓐᓂᐊᕋᑦᑕ ᐊᕕᑦᑐᖅᓯᒪᔫᔪᓂᒃ ᑖᓐᓇ 
ᐅᖃᐅᓯᓕᕆᓂᕐᒧᑦ ᒪᓕᒐᒃᓴᖅ 
ᑐᑭᓯᔭᐅᑎᑦᑎᒃᑲᓐᓂᕋᓱᓪᓗᑎᒍ ᐊᒻᒪᓗ ᑕᒪᑐᒪᓂ 
2009-ᒥᐅᒐᓗᐊᖅ ᖃᖓᓪᓚᑦᑖᖑᓂᐊᕐᒪᖔᖅ  
ᑲᑎᒪᕕᔾᔪᐊᖅᑎᑦᑎᔪᒫᖅᖢᑕ ᑕᒪᒃᑯᓂᓐᖓ 
ᐅᖃᐅᓯᕐᓂᑦ. 

ᑭᓯᐊᓂ ᑖᓐᓇ ᐅᖃᐅᓯᒋᖅᑲᐅᔭᕋ ᒫᓐᓇ 
ᐸᕐᓇᐅᑎᓂᑦ ᐋᖅᑭᒃᓱᐃᔭᕆᐊᖃᕐᓂᐊᓕᕐᒪᑦ ᑖᓐᓇ 
ᒥᓂᔅᑑᔪᖅ ᐅᖃᐅᓯᓕᕆᓂᕐᒧᑦ 
ᐋᖅᑭᒃᓱᐃᔭᕆᐊᖃᕐᓂᐊᓕᕐᒪᑦ ᐸᕐᓇᐅᑎᓂᑦ ᐊᒻᒪᓗ 
ᑖᒃᑯᐊ ᐊᑐᓕᖅᑕᐅᕙᓪᓕᐊᓕᖅᐸᑦ ᑕᒪᓐᓇ ᒪᓕᒐᖅ 
ᖃᓄᐃᑦᑐᒥᒃ ᓂᕆᐅᒋᔭᖃᕐᓂᐊᕐᒪᖔᑦᑎᓐᓂᒃ. 
ᑖᒃᑯᓇᓂ ᐸᕐᓇᐅᑎᓂᑦ ᐃᓗᐊᓂ 
ᓇᓗᓇᐃᖅᓯᒪᑦᑎᐊᕐᓂᐊᖅᑐᑦ ᑭᓱ ᐊᑐᐊᒐᐃᓪᓘᓐᓃᑦ 
ᒪᓕᒐᐃᓪᓘᓐᓃᑦ ᐋᖅᑭᒋᐊᕆᐊᖃᕐᒪᖔᑕᓘᓐᓃᑦ 
ᐊᓯᖏᓪᓘᓐᓃᑦ ᒫᓐᓇ ᑖᒃᑯᐊ ᐸᕐᓇᐅᑎᑦ ᐃᓗᐊᓂ 
ᓇᓗᓇᐃᖅᒪᑦᑎᐊᕐᓂᐊᖅᑐᑦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᑦᑕᐅᖅ ᑭᐅᓐᖑᐊᑕᖅᓯᓇᕋᕕᓐᖓ. 
ᑐᑭᓯᕙᓪᓕᐊᓕᑕᐃᓐᓇᕋᒪᐃᓛᒃ ᐅᖃᐅᓯᕐᖓᐅᑎᓂᒃ 
ᒪᕐᕉᒻᒪᑕ ᑕᐃᒃᑯᐊ ᐅᖃᐅᓯᓕᕆᓂᕐᒧᑦ ᒪᓕᒑᒃ 
ᐊᒻᒪᑦᑕᐅᖅ ᑕᐃᒃᑯᐊ ᐅᖃᐅᓯᕐᖓᐅᑎᓂᑦ 
ᓴᐳᔾᔨᒍᑏᑦ ᒪᓕᒐᐃᑦ. 
 
ᐃᓄᐃᑦ ᐅᖃᐅᓯᖏᓐᓂᑦ ᐅᖃᐅᓯᖃᖅᑎᓪᓗᑕ 
ᐅᖃᐅᓯᕐᖓᐅᒻᒥ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ. 
ᓱᓕᕚ, ᕼᐄ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 
ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑖᓐᓇ ᓱᓕᔪᖅ. 
ᐃᓄᐃᑦ ᐅᖃᐅᓯᖏᓐᓂᒃ ᑕᐃᓯᒑᖓᑦᑕ ᓄᓇᕗᒥᐅᑦ 
ᐃᓄᖏᑦᑕ ᐅᖃᐅᓯᖏᓐᓂᑦ, ᐃᓄᐃᓐᓇᖅᑐᑦ 
ᐃᓄᒃᑐᑦ ᑭᓱᒃᑲᓐᓂᕐᓗᑭᐊᖅ. ᑖᒃᑯᐊ 
ᐃᓕᓴᕆᔭᐅᓯᒪᔪᑦ ᐅᖃᐅᓯᖃᖃᑦᑕᖅᐳᒍᑦ ᐅᖃᐅᓯᖅ 
ᑖᓐᓇ ᐃᓄᐃᑦ ᐅᖃᐅᓯᖓᑦ ᐃᓄᐃᓐᓇᖅᑐᓪᓗ ᐊᒻᒪ 
ᐃᓄᒃᑎᑐᑦ ᐅᖃᓪᓚᒃᓲᓂᖅ ᐱᔾᔪᑎᖃᖅᑐᑕ ᑖᓐᓇ 
ᓇᓗᓇᐃᒃᑯᑕᕆᕙᒃᑕᕗᑦ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᑦᑕᐅᖅ ᑭᐅᒐᕕᑦ. ᐊᒃᓱᐊᓗᒃ 
ᐃᓕᑉᐹᓪᓕᕈᑎᒋᒋᒐᒃᑯᐃᓛᖅ ᑖᓐᓇ 
ᐊᑐᐊᖅᐸᓪᓕᐊᓪᓗᒍ  

ᐊᒻᒪᓗ ᑕᐸᐃᓐᓇᖃᑦᑕᕐᒪᑦ ᑕᐃᒫᒃ ᑲᓇᑕᐅᑉ 
ᒐᕙᒪᒃᑯᖏᑦ ᑲᔪᓯᑎᑎᓐᖑᐊᑕᖅᓯᓐᓇᕐᒪᑕ ᑖᒃᓱᒥᓐᖓ 
ᐱᒻᒪᕆᐅᔪᒥᒃ. 
 
ᓇᓗᓇᐃᖅᓯᑦᑎᐊᒃᑲᓐᓂᕈᒪᓪᓗᖓ ᒪᑯᐊᓕ 
ᑎᑎᕋᖅᑕᐅᕙᓪᓕᐊᖃᑦᑕᖅᑐᑦ ᐸᐃᑉᐹᑎᒍᑦ 
ᐃᓄᒃᑎᑐᑦ ᖃᓕᐅᔮᖅᐹᖑᓚᖓᕙᑦ ᐅᕝᕙᓘᓐᓃᑦ 
ᖃᓂᐅᔮᖅᐸᐃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑕᒪᒃᑯᐊ 
ᐃᓄᐃᓐᓇᖅᑑᖓᔪᑦ ᖃᓕᐅᔭᖅᐸᐃᑦ ᐊᒻᒪᓗ 
ᐃᓄᒃᑎᑐᑦ ᐊᐃ-ᐄᐆᐋ-ᑯᐃᑦ ᐊᑐᖃᑦᑕᖅᖢᑕ. 
ᖃᓂᐅᔭᖅᐸᐃᑦ. ᐅᖃᐅᓯᓕᕆᓂᕐᒧᑦ 
ᒥᓂᔅᑑᒐᓗᐊᖅᖢᖓ ᑕᒪᒃᑯᐊ ᑕᐃᒎᓯᖏᓐᓂᑦ ᓱᓕ 
ᖃᐅᔨᐊᓂᖃᑦᑕᓐᖏᓐᓇᒪ. 
 
ᐅᖃᖅᑎᑦᑎᔩ, ᑕᐃᒎᓯᓕᐅᖅᑏᑦ ᐃᓄᐃᑦ 
ᐅᖃᐅᓯᖏᓐᓂᑦ ᑕᐃᒎᓯᓕᐅᖅᑎᓂᑦ 
ᓴᖅᑮᔭᕆᐊᖃᕐᓂᐊᕋᑦᑕ ᒫᓐᓇᓗ ᕿᒥᕐᕈᕙᓪᓕᐊᔪᒍᑦ 
ᑖᒃᑯᓂᓐᖓ ᑕᐃᒎᓯᓕᐅᖅᑎᐅᓂᐊᖅᑐᓂᑦ ᐃᓄᐃᑦ 
ᐅᖃᐅᓯᖏᓐᓂᑦ ᑕᐃᒎᓯᓕᐅᖅᑏᑦ. ᑖᒃᑯᐊ 
ᑕᐃᒎᓯᓕᐅᖅᑏᑦ ᐱᔭᒃᓴᖃᕕᔾᔪᐊᕐᓂᐊᕐᒪᑕ ᑕᒪᒃᑯᐊ 
ᐃᓄᐃᑦ ᐅᖃᐅᓯᖏᑦ ᐊᔾᔨᒌᓕᕐᔫᒥᓇᓱᐊᕐᓗᒋᑦ. ᐊᒻᒪ 
ᐅᓇ ᐅᔾᔨᕆᔭᕆᐊᖃᕐᓂᐊᕐᒥᒐᑦᑎᒍ ᒐᕙᒪᒃᑯᑦ ᑭᐊ 
ᑕᐃᒎᓯᖏᓐᓂᑦ ᑐᓐᖓᕕᖃᕐᓗᑎᑦ ᐊᐅᓚᓂᐊᖅᐸᑦ?  
ᑖᓐᓇ ᓇᓗᓇᐃᕆᐊᖃᕐᓂᐊᕋᑦᑎᒍ ᓲᕐᓗ ᒪᓕᒐᐃᑦ 
ᐊᑐᐊᒐᐃᑦ ᐊᓯᖏᓪᓗ ᒐᕙᒪᒃᑯᑦ ᐊᐅᓚᓂᕆᔭᖏᑦ 
ᑖᒃᑯᐊ, ᐊᒡᓛᓪᓘᓐᓃᑦ ᐃᓕᓐᓂᐊᕐᕖᑦ 
ᓯᕗᓂᕆᓂᐊᖅᑕᑦᑎᓐᓂ ᓇᓗᓇᐃᕆᐊᖃᕐᓂᐊᕋᑦᑕ 
ᐃᓄᐃᑦ ᐅᖃᐅᓯᖏᑦ ᑭᐊ ᑕᐃᒎᓯᖏᓐᓂᑦ 
ᑐᓐᖓᕕᖃᕐᓗᓂ ᒐᕙᒪᒃᑯᑦ ᐊᐅᓚᓇᔭᕐᒪᖔᑕ.  
 
ᑕᐃᒃᑯᓂᖓ ᑕᐃᒎᓯᓕᐅᖅᑎᓂᑦ ᑕᒪᒃᑯᐊ 
ᑲᒪᒋᔭᐅᓂᐊᕐᒪᑕ ᐋᖅᑭᓱᖅᑕᐅᕙᓪᓕᐊᓂᐊᖅᖢᑎᒡᓗ 
ᑖᓐᓇ ᐊᐱᖅᑯᑎᒋᓵᖅᑕᖓ ᑖᒃᑯᓇᓐᖓᑦ 
ᑕᐃᒎᓯᓕᐅᖅᑎᓂᑦ ᑐᑭᑖᕈᑕᐅᕙᓪᓕᐊᓂᐊᖅᑐᖅ. 
ᑕᒪᓐᓇ ᐱᔭᒃᓴᕐᔪᐊᖑᒻᒪᑦ ᐊᒥᓱᑲᓪᓚᐃᑦ ᓱᓕ  

ᐃᓱᒪᒃᓴᖅᓯᐅᕈᑕᐅᔭᕆᐊᖃᕐᓂᐊᕐᒪᑕ ᖃᓄᖅ 
ᓯᕗᓂᑦᑎᓐᓂ ᐊᐅᓚᓂᐊᕐᒪᖔᑕ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑭᖑᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒪᒥᐊᓇᖅ, ᐊᐱᕆᓂᐊᖅᑲᐅᒍᓐᓃᕋᓗᐊᕋᒪ ᐊᓯᐊᓂᒃ. 
ᑖᓐᓇ ᐅᖃᐅᓯᒋᖅᑲᐅᔭᕕᑦ ᐅᓪᓗᖅᓯᐅᑎᑎᒍᑦ 
ᒪᓕᑦᑎᐊᖅᑳ ᒫᑦᓯ 2010-ᒥ ᐱᔭᕇᖅᓯᒪᓛᕋᑦᑎᐅᒃ 
ᐅᖃᖃᑎᒋᒋᐊᓕᑦᑎᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐃᓚᒃ ᒫᓐᓇᒥ 
ᐱᒋᐊᕐᓗᒍ ᑕᕝᕗᖓ ᑲᑎᒪᕕᒃᔪᐊᕐᓂᕐᒧᑦ ᓇᔭᖅᑐᖅ. 
ᒫᓐᓇ ᑕᒪᒃᑯᓂᖓ ᑭᒡᓕᓯᓂᐊᕋᓱᐊᕋᑦᑕ ᑕᒪᒃᑯᓂᖓ 
ᐊᒃᑐᖅᑕᐅᓇᔭᖅᑐᓂᒃ. ᒫᓐᓇ ᑕᐃᒪ 
ᐱᓕᕆᔪᖃᖅᑐᒃᓴᐅᓪᓗᓂ ᑭᒡᓕᓯᓂᐊᖅᐸᓕᐊᔪᑦ. 
 
ᐅᓇ ᑐᑭᓯᓇᖅᓯᖁᑦᑎᐊᖅᑕᕋ, ᒫᑦᓯ 2010 
ᑎᑭᓚᐅᖅᑳᖅᑎᓐᓇᒍ, ᑖᓐᓇ ᐸᕐᓇᐅᑎᓂᒃ 
ᐋᖅᑭᒃᓯᓯᒪᔭᕆᐊᖃᕐᓂᐊᕐᒪᑦ ᒥᓂᔅᑑᔪᖅ 
ᐅᖃᐅᓯᓕᕆᓂᕐᒧᑦ. ᒪᓕᒐᖅ ᑖᓐᓇ 
ᐊᑐᖅᑕᐅᕙᓪᓕᐊᓕᖅᐸᑦ, ᖃᓄᐃᑦᑐᒥᒃ ᑕᐃᒪ 
ᐱᓕᕆᔭᕆᐊᖃᕋᔭᕐᒪᖔᑦᑕ, ᑕᕝᕙᓂ ᒫᑦᓯ 2010-
ᖑᓚᐅᖅᑎᓐᓇᒍ, ᑕᒪᒃᑯᐊ ᐊᒃᑐᖅᑕᐅᓂᐊᖅᑐᑦ 
ᐅᕝᕙᖓᓘᓐᓃᑦ ᐃᓛᒃ ᐃᓱᒫᓗᒐᔭᓐᖑᐊᖁᐃᔨᒋᔭᕗᑦ, 
ᖃᐅᔨᓴᖅᑕᐅᑦᑎᐊᕐᓂᐊᖅᑐᑦ. 
 
ᑲᑎᒪᓂᒃᑯᓪᓗ ᖃᓄᑐᐃᓐᓇᖅ ᑖᒃᑯᐊ 
ᐸᕐᓇᐅᑎᒋᓂᐊᖅᑕᕗᑦ ᐅᖃᐅᓯᖅ ᑖᓐᓇ 
ᐊᑐᓕᖅᑕᐅᕙᓪᓕᐊᓂᐊᖅᑎᓪᓗᒍ, ᒪᓕᒐᖅ 
ᖃᓄᐃᑦᑐᒥᒃ ᓂᕆᐅᒋᔭᖃᕐᓂᐊᕐᒪᖔᑦᑕ ᓯᕗᓂᐊᒍᑦ 
ᐸᕐᓇᐅᑎᓂᒃ ᓇᓗᓇᐃᖅᓯᒪᓂᐊᖅᑐᖅ ᐊᒻᒪᓗ ᑖᒃᑯᐊ 
ᐃᓗᐊᓃᓐᓇᔭᓐᖑᐊᖅᖢᑎᒃ ᐊᐱᖅᑯᑎᒋᔭᖏᑦ.  
ᑕᐃᑰᓇ ᑭᓯᐊᓂ ᑭᐅᔪᓐᓇᕐᓂᐊᕋᑦᑎᒍᑦ. 
ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ, ᒥᓂᑕ. ᐅᖃᐅᓯᒃᑯᑦ 
ᐊᐱᖅᓱᕐᓂᖅ. ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒥᔅᑕ 
ᓂᓐᖓᖅ. 
 
ᐊᐱᖅᑯᑦ 071 - 3(2): ᐃᓄᑦᑎᑐᑦ ᐅᖃᐅᓯᕐᒥᑦ 

ᐃᓕᓐᓂᐊᑎᑦᑎᓂᖅ ᐃᓕᓐᓂᐊᕕᓐᓂ 
(ᓂᓐᖓᖅ) 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᒥᔅᑕ ᑕᐹᖅᔪᖕᒧᑦ, 
ᐅᓪᓗᒥ ᐅᑉᓗᕆᖅᑰᕐᒪᒍ ᐅᐱᓐᓇᖅᑐᒧᑦ ᑕᐹᖅᔪᖕᒧᑦ. 
 
ᐊᐱᕆᔪᒪᔪᖓ, ᒥᓂᔅᑑᖕᒪᑦ ᐅᖃᐅᓯᓕᕆᓂᒃᑯᑦ 
ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑐᒻᒫᖅᖢᓂ. 
ᑕᒪᓐᓇ ᐅᖃᐅᓯᖅ, ᐃᑦᑐᒃᑯᕕᖕᒥᓐᖒᖅ, ᖃᓄᑭᐊᖅ, 
ᐊᓯᐊᒍᑦ ᑕᐃᓐᓇ ᐊᔪᕐᓇᖅᑐᔮᖅᓯᕐᒪᑦ 
ᓂᐱᑐᓗᐊᕈᒪᓐᖏᖦᖢᖓᓗ. ᑖᓐᓇ 
ᐅᖃᐅᓯᕆᓪᓗᐊᖅᑕᕋ.  
 
ᐃᓕᓐᓂᐊᕐᕕᐅᖃᐃ ᑕᐃᒪ ᐃᓗᐊᓂ, ᐃᓄᒃᑎᑐᑦ 
ᐃᓕᓐᓂᐊᕐᓂᖅ 
ᓴᓐᖏᒃᑎᒋᐊᒃᑲᓐᓂᕈᓐᓇᕐᓂᐊᓕᖅᐳᖅ 
ᐃᓕᓐᓂᐊᖅᑎᑦᑎᓂᖅ? ᑖᔅᓱᒥᖓ ᐊᐱᕆᖤᖅᐸᕋ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕᐅᔪᖅ 
ᐃᓕᓐᓂᐊᖅᑐᓕᕆᓂᕐᒧᑦ, (ᑐᓵᔨᑎᒍᑦ) ᐊᖓᔪᖅᑳᖅ 
ᓗᐃ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐃᓛᒃ ᒪᕐᕉᖕᒪᑎᒃ ᑖᒃᑯᐊ ᒪᓕᒑᒃᑲ 
ᐊᓂᒍᖅᑕᐅᓯᒪᔫᒃ ᐃᒃᐱᖕᓇᓪᓚᕆᒃᑑᒃ ᐃᓄᖕᓄᑦ. 
ᑖᓐᓇ ᐅᖃᐅᓯᓕᕆᓂᕐᒧᑦ ᒪᓕᒐᖅ 
ᐊᓂᒍᖅᑎᑕᐅᓚᐅᖤᖅᐳ ᐃᓚᒃ ᐊᖏᖅᑕᐅᓚᐅᖤᖅᐳ 
ᐃᑉᐸᒃᓴᖅ. 
 
ᐊᒻᒪᓗ ᐅᑭᐅᖅ ᑕᐃᓐᓇ ᐃᓕᓐᓂᐊᖅᑐᓕᕆᓂᕐᒧᑦ 
ᒪᓕᒐᒃᓴᖅ, ᑕᐃᑲᓂ ᐃᓗᐊᓂ 
ᓇᓗᓇᐃᖅᓯᓯᒪᑦᑎᐊᕐᒥᖕᒪᑕᑦᑕᐅᖅ ᑕᒪᒃᑯᐊ ᐃᓄᒃᑐᑦ 
ᐃᓕᓴᐅᑎᒃᓴᐃᑦ ᐊᒻᒪᓗ ᐊᓯᖏᑦ ᑕᐃᒪ 
ᐊᐱᖅᓱᖅᑕᐅᓕᕈᑦᑕ ᑕᕝᕙᓂ 
ᑮᓇᐅᔭᖅᑑᑎᒋᔪᒪᔭᑦᑎᓐᓂ, ᓇᓗᓇᐃᑦᑎᐊᕐᓂᐊᕐᒪᑕ. 
ᖃᔅᓯᓂᒃ ᐃᓛᒃ ᖃᔅᓯᒃᑲᓐᓂᕐᓂᒃ ᐃᓕᓴᐃᔪᓐᓇᖅᑐᓂᒃ  

ᐃᒪᒃᑲᓐᓂᕈᒪᓂᐊᕐᒪᖔᑦᑕ, ᑖᓐᓇ ᒪᓕᒐᖅ ᓲᕐᓗ 
ᐊᑐᕐᓂᐊᕈᑦᑎᒍᑦ ᐊᑐᓕᖅᑎᑦᑎᓇᓱᖕᓂᐊᕈᑦᑎᒍᑦ.  
 
ᑮᓇᐅᔭᑲᓪᓚᖕᓂᒃ ᐊᑐᕆᐊᖃᕐᓂᐊᕋᑦᑕ ᑕᒪᒃᑯᓄᖓ 
ᐃᓄᒃᑐᑦ ᐃᓕᓴᐅᑏᑦ ᓴᓇᐅᔭᕆᐊᖃᕐᓂᖏᓪᓗ 
ᐊᓯᖏᓪᓗ ᑕᒪᒃᑯᐊ ᐸᕐᓇᒃᑕᐅᔭᕆᐊᖃᕐᓂᖏᑦ. 
ᑕᐃᑰᓇ ᑕᐃᒪ ᐅᓂᒃᑳᑦᑎᐊᕐᓂᐊᖅᓱᑕ ᖃᓄᐃᒻᒪᑦ 
ᑮᓇᐅᔭᓂᒃ ᑐᒃᓯᕋᕐᓂᐊᕐᒪᖔᑦᑕ. ᑭᓯᐊᓂᓕ, ᒪᓕᒐᖅ 
ᐃᓕᓐᓂᐊᖅᑐᓕᕆᓂᕐᒧᑦ ᐃᓗᐊᓂ 
ᓇᓗᓇᐃᕌᓂᒃᓯᒪᖕᒪᑕ, ᑖᒃᑯᐊ ᐃᓄᒃᑐᑦ 
ᐃᓕᓴᐃᔭᕆᐊᖃᕐᓂᖅ ᑕᕝᕙᓂ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ 
ᑐᑭᓯᑦᑎᐊᕋᒃᑯ ᒥᓂᔅᑕ ᐃᓛᒃ 
ᐃᓄᒃᑐᑐᐃᓐᓇᐅᖏᑦᑐᖅ, ᐃᓄᒃᑎᑐᑦ ᐅᖃᐅᓯᕐᓂᖅ 
ᐃᓕᓐᓂᐊᖅᑎᑦᑎᓂ, ᐃᓕᓐᓂᐊᕐᕕᐅᑉ ᐃᓗᐊᓂ. 
 
ᑖᓐᓇ ᐊᐱᖅᑯᑎᒋᔭᕋ ᐃᓄᒃᑑᓚᖃᑦᑕᖅᑲᐅᖕᒪᑦ 
ᐃᓄᒃᑐᑦ ᐃᓕᓐᓂᐊᖅᑎᑦᑎᔪᓐᓇᕋᑉᑕ 
ᐆᒪᔪᖅᓯᐅᕐᓂᕐᒥᒃ ᓄᓇᒥᓯᐅᕐᓂᕐᒥᒃ ᑕᒪᒃᑯᓂᖓ. 
ᐃᓄᒃᑐᑦ ᐅᖃᐅᓯᓪᓚᑦᑖᕐᒥᓕ ᐃᓕᓐᓂᐊᕐᕕᐅᑉ 
ᐃᓗᐊᓂ ᓴᓐᖏᒃᑎᑦᑎᐊᑲᓐᓂᕈᓐᓇᕐᒪᖔᑦ. 
 
ᐊᒻᒪᓗᖃᐃ ᒐᕙᒪᑐᖃᒃᑯᑦ ᑮᓇᐅᔭᕐᒥᒃ 
ᑐᓂᓯᒃᑲᓐᓂᕈᓐᓇᕐᓂᐊᓕᖅᐳᑦ ᐅᖃᐅᓯᓕᕆᓂᐅᑉ 
ᒥᒃᓵᓄᑦ, ᓄᓇᕗᑦ ᒐᕙᒪᒃᑯᖏᓐᓄᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᕝᕙᓂ ᒪᓕᒐᐅᑉ ᐃᓗᐊᓂ 
ᐃᓕᓐᓂᐊᖅᑐᓕᕆᓂᐅᑉ ᒪᓕᒐᐅᑉ ᐃᓗᐊᓂ 
ᓇᓗᓇᐃᖅᓯᓯᒪᔪᖅᑕᖃᕐᒥᖕᒪᑦ ᐃᓄᒃᑐᑦ 
ᐃᓕᓴᐃᔨᐅᓂᐊᖅᑐᑦ, 
ᖃᓪᓗᓇᐅᔭᕈᓐᓇᓐᖏᒃᑲᓗᐊᖅᐸᑕ ᖃᓄᐃᓐᖏᑦᑐᖅ 
ᐱᐅᓂᖅᓴᕐᓘᓐᓃᑦ ᐊᒡᓛᑦ. ᑕᒪᒃᑯᐊ 
ᑲᒪᒋᔭᕆᐊᖃᕐᓂᐊᕐᒥᒐᑦᑎᒍᑦ ᖃᓄᕐᓕ 
ᐃᓕᓴᐃᔨᑖᕋᓱᒍᓐᓇᕐᓂᐊᖅᐱᑕ  

ᐃᓐᓇᕐᓂᒃ, ᖃᓪᓗᓇᐅᔭᕈᓐᓇᖏᑦᑑᒐᓗᐊᒥᒃ, ᐃᓄᒃᑐᑦ 
ᐃᓕᓴᐃᖃᑦᑕᕈᓐᓇᕐᓂᐊᖅᑐᓂᒃ. 
 
ᐊᒻᒪᓗ ᐅᓇ ᓯᕗᓂᑦᑎᓐᓂ ᐸᕐᓇᐅᑎᒋᓂᐊᖅᑕᕗᑦ, 
ᑕᐃᓐᓇ ᒍᕋᐃᑦ 12-ᒧᑦ ᐃᓕᓐᓂᐊᕐᓗᑎᒃ 
ᐊᓂᒍᐃᓯᒪᔭᕆᐊᖃᕐᓂᐊᕋᕕᑦ 
ᖃᓪᓗᓇᐅᔭᕈᓐᓇᑦᑎᐊᕐᓗᑎᓪᓗ 
ᐃᓄᒃᑑᕈᓐᓇᑦᑎᐊᕐᓗᑎᓪᓗ. ᑕᒪᒃᑯᓂᐊ 
ᓂᕆᐅᖕᓂᐊᕈᑦᑕ ᐸᕐᓇᖕᓂᐊᕈᑦᑕ, 
ᐃᓕᓴᐃᔨᒃᓴᖏᓪᓗ ᑕᐃᒪ ᓯᕗᓂᑦᑎᓐᓂ 
ᐃᓱᒪᒋᔭᕆᐊᖃᖅᖢᑎᒍᑦ. ᐊᒥᓱᑲᓪᓚᐃᑦ ᐊᕐᕌᒍᓄᑦ 
ᑕᒪᒃᑯᓄᖓ ᐊᑐᕐᓂᐊᖅᑕᑦᑎᓐᓄᑦ, ᑖᓐᓇ ᒪᓕᒐᖅ 
ᓇᓗᓇᐃᖅᓯᓯᒪᒻᒪᑦ ᐅᓇᐅᓕᖅᐸᑦ ᐅᓇ 
ᐱᐊᓂᒃᓯᒪᔭᕆᐊᖃᕐᓂᐊᖅᑐᖅ ᓲᕐᓗ 
ᐊᔾᔨᒌᖏᑯᓘᔭᖅᑐᓂᒃ. ᑖᒃᑯᓇᓂ 
ᓇᓗᓇᐃᖅᓯᓯᒪᑦᑎᐊᖅᑐᖅ. 
 
ᐊᒻᒪᓗ ᓱᓕᔪᖅ ᒐᕙᒪᑐᖃᒃᑯᓐᓂᒃ ᑮᓇᐅᔭᖅ 
ᖃᐃᑕᐅᖃᑦᑕᖅᑐᖅ ᐃᓄᒃᑎᑐᑦ ᐅᖃᐅᓯᕐᒧᑦ 
ᐱᓕᒻᒪᔅᓴᐅᑕᐅᒃᑲᓐᓂᕋᓱᐊᖅᑐᖅ 
ᐅᓄᓐᖏᕕᔾᔪᐊᖃᑦᑕᕐᒪᑦ. ᐅᐃᕖᑦᑐᑦ ᐅᖃᐅᓯᕐᒧᑦ 
ᐅᓄᕐᓂᓴᒻᒪᕆᐅᖃᑦᑕᖅᖢᓂ. ᑕᒪᓐᓇ ᐃᓱᒪᓇᖅᐳᖅ 
ᐋᔩᖃᑎᒋᓐᓂᒃᑯᑦ ᒐᕙᒪᑐᖃᒃᑯᑦ ᑭᖑᓪᓕᕐᒥ 
ᖃᓄᖅᑑᑲᓐᓂᕈᓐᓇᓂᐊᖅᑰᓕᕋᑦᑕ ᒪᓕᒐᖅᐳᑦ ᑖᓐᓇ 
ᐃᓄᒃᑐᑦ ᐅᖃᐅᓯᖅ ᒪᓕᒐᖅ ᑖᓐᓇᐅᓕᖅᑎᓪᓗᒍ. 
ᑲᓇᑕᐅᓪᓗ ᒐᕙᒪᒃᑯᖏᓐᓂᒃ 
ᐊᖏᖅᑕᐅᓯᒪᓕᖅᑎᓪᓗᒋᑦ ᐃᒻᒪᖄ 
ᖃᓄᖅᑑᑲᓐᓂᕈᓐᓇᓂᖅᓴᐅᓂᐊᖅᐳᒍᑦ ᑖᒃᑯᐊ 
ᒪᓕᒐᕐᒧᑦ ᓴᒃᑯᖃᓪᓗᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᓂᓐᖓᖅ.  
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ 
ᒥᓂᔅᑕ, ᖁᔭᓐᓇᒦᖅᑕᒻᒪᕆᐊᓗᒋᕙᕋ ᒥᓂᔅᑕ. ᑕᐃᒪ 
ᐸᕐᓇᓂᕐᒥᒃ ᐅᖃᓪᓚᖅᑰᖅᑲᐅᒻᒪᑦ. ᑕᒪᑐᒧᖓᖃᐃ 
ᐸᕐᓇᒃᐸᒌᓕᖅᐳᑦ ᐅᕝᕙᓗ ᐅᕝᕙ ᐸᕐᓇᓐᓂᐊᓕᓵᖅᑐᑦ 
ᐅᖃᐅᓯᖅ ᑕᒪᓐᓇ ᐊᖏᖅᑕᐅᓚᐅᖅᑎᓪᓗᒍ ᐋᑐᕚᒥ 
ᑕᒪᒃᑯᓂᖓ ᒪᓕᒐᔅᓴᓂᒃ ᐋᖅᑭᒃᓱᐃᔨᓐᓂᒃ?  
 
ᑕᐃᒪᖃᐃ ᐃᓄᒃᑎᑐᑦ ᐅᖃᐅᓯᖅ ᐃᓕᓐᓂᐊᕐᕕᐅᑉ 
ᐃᓗᐊᓂ ᖃᓪᓗᓈᑐᑦ ᐅᖃᓪᓚᒍᓐᓇᖏᑦᑑᒐᓗᒥᒃ 
ᐃᓕᓐᓂᐊᕐᑎᑦᑎᔪᖃᕈᓐᓇᕐᓂᐊᕐᓕᕐᒪᑦ? 
ᐸᕐᓇᑉᐹᒋᓕᖅᐳᖃᐃ ᓴᖅᑭᒃᓯᒪᔪᖃᓕᖅᐳᖅ ᐅᕝᕙᓗ 
ᐅᕝᕙ ᓴᖅᑭᑦᑎᓂᐊᓕᓵᖅᑐᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑕᐸᖅᔪᒃ. 

ᐊᖓᔪᖅᑳᖅ ᓗᐃ ᑕᐹᖅᔫᒃ: ᐄ, ᒫᓐᓇ 
ᐸᕐᓇᑉᐸᒌᓕᖅᑐᒍᑦ. ᐊᒡᓛᑦ ᑖᓐᓇ ᐅᓇ 
ᓇᓂᔪᒪᒐᓗᐊᖅᖢᒍ ᖃᖓᑦᑎᐊᒻᒪᕆᐅᓂᐊᕐᒪᖔᑦ 
ᑭᓯᐊᓂ ᔪᓚᐃ 9, ᔪᓚᐃ 9-ᖑᖅᑰᑦᑐᖅ. 
ᐅᕝᕙᓗᑭᐊᖅ ᔪᓚᐃ, ᐃᓛᒃ ᑕᒪᑐᒪᓂ 
ᑕᖅᑭᕆᓂᐊᖅᑕᑎᓐᓂᐅᒐᓗᐊᖅ ᒪᓕᒐᖅ 
ᐅᖃᖅᓯᒪᒻᒪᑦ ᐊᑐᓕᕆᐊᖃᕐᓂᐊᕐᓕᖅᑐᕉᖅ 
ᐅᑯᓄᖓ. ᐊᒻᒪᓗ ᑖᒃᑯᐊ Cabinet 
ᐊᖏᖅᓯᒪᓕᕆᓪᓗᑎᑦᑕᐅᖅ ᑕᒪᒃᑯᓂᖓ ᓲᕐᓗ 
ᐊᑐᐊᒐᓂᒃ ᐱᔭᕆᐊᖃᕋᑦᑕ. ᑖᓐᓇ 
ᐋᖅᑭᓱᖅᑕᐅᕙᓪᓕᐊᓕᖅᑎᓪᓗᒍ ᑕᒪᓐᓇ 
ᐃᖏᕐᕋᓯᑎᑕᐅᕙᓪᓕᐊᓕᖅᑐᖅ. ᐊᒡᓛᑦ 
ᑕᖅᑭᕆᓂᐊᖅᑕᑎᓐᓂ ᓯᕗᓪᓕᖅᐹᖅ ᑕᐃᓐᓇ 
ᐊᑎᓕᕆᐊᖃᕈᑎᒋᓯᒪᔭᖓ ᐃᓕᓐᓂᐊᖅᑐᓕᕆᓂᐅᑉ 
ᒪᓕᒐᖅᑖᓵᑉ ᒥᒃᓵᓅᖓᔪᒥᒃ. ᑖᓐᓇ 
ᐱᑐᐃᓐᓇᕆᐊᖃᕐᓂᐊᕐᓕᖅᖢᓂᓗ 
ᑕᐃᒪᓐᓇᐃᓕᖓᔪᒍᑦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂᖅᑐᐊᕐᒧᑦ 
ᒪᓕᒐᓕᐅᖅᑎ, ᒥᔅᑕ ᐊᐅᐸᓗᒃᑐᖅ. 
 
ᐊᐱᖅᑯᑦ 072 - 3(2):  ᓄᓇᕗᑦ ᒐᕙᒪᒃᑯᑦ 

ᑭᐅᓂᖓ PETA ᑕᕐᕆᔮᒃᓴᕋᓛᖓ 
(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᓂᐊᖅᑕᕋ ᒥᓂᔅᑕ ᔮᓐ ᓯᐅᑦᓴᒃᑯᓐᓄᑦ, 
ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᒻᒪᑦᑕᐅᖅ 
ᓯᕗᓕᖅᑎᒧᑦ ᐅᔾᔨᕆᔭᐅᖁᒥᓪᓗᒍ.  
 
ᑖᓐᓇ ᓰᕖᓰᒃᑰᑦ ᕿᓰᑦ ᒥᒃᓵᓄᑦ, ᓇᑦᓰᑦ ᒥᒃᓵᓄᑦ. 
ᐅᓂᒃᑳᖃᐅᒻᒪᑦᑕ ᒪᑯᐊ ᓯᓐᓈᖅᑏᑦ PETA-ᑯᑦ 
ᐱᒋᐊᖅᑎᑦᑎᓚᐅᕐᒪᑕ ᖃᕆᓴᐅᔭᒃᑯᑦ 
ᖃᐅᔨᒋᐊᕐᕕᒻᒥᒃ ᐃᓄᓐᖑᐊᖅᑕᖃᑦᑐᓂ 
ᐊᓇᐅᓕᖅᓯᔪᓂᒃ ᖁᓚᖏᖅᓯᓪᓗᑎᒃ. 
 
ᐃᓚᖓᑦ ᒪᓕᒐᓕᐅᖅᑎ: ᐊᐃᑦᑖᖅ. 
 
ᑖᓐᓇ ‘Olympic Shame 2010’ 
ᐃᒪᐃᓕᓯᒪᔪᖃᕆᓪᓗᓂ ᓴᖅᑭᔮᖅᑐᒥᒃ 
ᐅᓂᒃᑳᖅᓯᒪᔪᒥᒃ ᑕᐃᓐᓇ ᐱᓐᖑᐊᑯᓗᒃ, 
ᐃᓄᓐᖑᐊᑯᓗᓕᐊᖑᓯᒪᔪᖅ ᑎᑎᕋᐅᔭᖅᑐᖅ  

ᐃᓄᒃ ᐊᓇᐅᓕᖅᓯᔪᖅ ᓇᑦᑎᐊᒥᒃ ᐊᐅᖏᓐᓇᐅᓪᓗᓂ. 
ᐊᐅᒻᒥᒃ ᑯᑐᐊᖅᑐᓂ ᐊᒡᒐᒥᓂᒃ ᒥᖒᓪᓗᓂ 
ᐊᓇᐅᓕᐅᑎᖓᓗ ᒥᖒᓪᓗᓂ.  
 
ᑕᐃᒫᒃ PETA-ᑯᑦ ᓯᕐᓈᖅᑎᖏᓐᓄᑦ ᑭᐅᓚᒐᕚ 
ᐅᕙᑦᑎᓐᓂᒃ ᓄᓇᕗᒻᒥᐅᓂᒃ ᐃᓚᕐᓂᓱᕐᓗᓂ. 
ᖁᔭᓐᓇᒦᒻᒪᕆᐊᓗᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᐊᕙᑎᓕᕆᓂᕐᒧᑦ, ᐊᖓᔪᖅᑳᖅ 
ᑖᓂᐅᓪ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅ ᓯᐊᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐋᑐᕚᒦᖔᖅᓯᒪᔪᒥᒃ 
ᐊᔾᔨᖓᓂᒃ ᐱᑎᑦᑎᖃᐅᒻᒪᑦ. ᐄ, ᑭᐅᓂᐊᖅᑕᕗᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᐅᖃᖅᑎᑦᑎᔩ. ᑖᓐᓇ 
ᐃᑉᐱᒋᓪᓗᐊᕋᐅᑦᓯᐊᕐᕋᒥ ᑖᒃᑯᓂᖓ 
ᓄᓇᕗᑦᒥᐅᑕᐅᔪᓂᒃ ᑖᒃᑯᓂᖓ ᓇᑦᑎᓕᕆᓂᕐᒧᑦ 
ᐊᑭᕋᖃᑦᑐᑦ ᑖᒃᑯᓂᖓ ᐃᓄᐃᑦ ᐱᖅᑯᓯᖓᓂᒃ 
ᑐᑭᓯᑦᓯᐊᖏᖦᖢᑎᒃ ᖃᓄᖅ ᓇᑦᑎᕐᒥᒃ 
ᐊᑐᒐᐅᑦᑕᕈᒻᒪᖔᑕ.  
 
ᑖᓐᓇ ᕿᑎᕐᕕᔾᔪᐊᑎᖅᓗᑎᑦ ᑖᒃᑯᓂᖓ Olympics-
ᖑᓂᕋᖅᑕᐅᔪᑦ 2010-ᖑᓂᐊᖑᓕᖅᑎᓪᓗᒍ ᑖᓐᓇ 
ᐊᐅᓚᖁᑖ ᓇᓗᓇᐃᖅHᐃᒪᑎᓪᓗᒋᑦᑕᐅᖅ. ᑖᓐᓇ 
symbol-ᖑᓂᕋᖅᑕᐅᒧᖅ ᐃᓄᒃᓱᒻᒥᒃ ᐊᑐᕐᓂᐊᕐᒪᑎᒃ. 
ᑖᑉᓇ ᐃᑲᔪᓪᓗᐊᕕᒋᐊᖃᕐᓂᐊᕋᑉᑎᑯ ᑖᒃᑯᓄᖓ 
ᐃᓕᓐᓂᐊᑎᑦᑎᒋᐊᖃᕐᕼᐅᑕ. ᐅᕙᒎᖏᑦᑐᒍ ᐃᓅᔪᒍᑦ 
ᑖᓐᓇ ᓂᕆᐅᑎᓂ ᐱᕚᕆᖃᑦᑕᖏᓐᓇᑦᑕ. ᑖᑉᓱᒥᖓ 
ᐅᖃᖅᓯᓐᓇᓗᐊᕈᐊᖅᑐᖓ ᑖᓐᓇ 
ᓇᓗᓇᐃᖅᓯᒪᑎᓪᓗᒍᑦᑕᐅᖅ. 
 
ᑖᓐᓇ ᖃᕆᑕᐅᔭᓐᖑᐊᒃᑯᑦ ᓇᓗᓇᐃᖅᓯᒪᑎᑕᐅᑦᑐᓂ 
ᑖᒃᑯᓂᖓ PETA-ᖑᓂᕋᖅᑕᐅᔪᓂᑦ. ᑖᓐᓇ 
ᓈᒻᒪᓯᐊᑦᖏᑦᑐᑦᑑᒐᒥᑦᑕᐅᖅ ᑖᔅᓱᒥ 
ᑭᐅᖁᔾᓗᐊᕕᑦᑎᐊᕋᓗᐊᖅᐸᕋ ᑖᔅᓱᒥᖓ ᒥᓂᔅᑕ 
ᐅᕝᕙᓘᓐᓃᑦ ᐱᓕᕆᕝᕕᖁᑎᒋᔭᖓᓄᑦ ᐅᕝᕙᓘᓐᓃᑦ  

ᑐᑭᒧᐊᖅᑎᖏᓐᓄᑦ. ᒪ’ᓇᐅᔪᑎᑦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᐅᐸᓗᑦᑐᖅ. ᒥᓂᔅᑕ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᐅᑎᔪᓐᓇᖅᑕᕋ 
ᒪᓕᒐᓕᐅᖅᑎ ᑭᐅᓂᐊᖅᑕᕗᑦ ᑖᓐᓇ. ᐊᒃᓱᐊᓗᒃ 
ᐊᒻᒧᑦ ᑕᑯᓐᓇᕐᒪᑦ ᑖᒃᑯᐊ PETA-ᑯᑦ ᓯᕐᓈᖅᑎᖏ 
ᑕᐃᒫᒃ ᑕᐃᒪᐃᓘᖅᑎᓪᓗᒋᑦ.  
 
ᓂᓪᓕᕆᐊᖃᕐᒥᔪᒍᑦ ᕚᓐᑰᕙ Olympic-ᑯᓐᓂ 
ᐊᑭᑦᑐᕋᐅᑎᓂᐅᓂᐊᖅᑐᓄᑦ ᐱᓐᖑᐊᓂᒃᑯᑦ 
ᑲᑎᒪᔨᕋᓛᖏᓐᓄᑦ ᑖᓐᓇ ᓯᕐᓈᕐᒥᒐᑦᑎᒍᑦ 
ᑕᐃᒪᐃᓘᖅᑕᐅᓂᕗᑦ. ᖁᔭᓐᓇᒦᒻᒪᕆᐊᓗᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᐱᖓᓐᓇᖓᓄᑦ 
ᒪᓕᒐᓕᐅᖅᑎ, ᒥᔅᑕ ᐅᑲᓕᖅ. 
 
ᐊᐱᖅᑯᑦ 073 - 3(2): ᕿᒥᕐᕈᑲᓐᓂᕐᓂᖅ 

ᐅᖅᓱᐊᓗᐃᑦ ᐊᑭᖏᓐᓂ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᕗᓪᓕᖅᐹᒥᒃ 
ᖁᔭᓐᓇᒦᑦᑎᐊᖅᑕᕋ ᐅᖅᓱᐊᓗᓕᕆᓂᕐᒧᑦ 
ᒥᓂᔅᑕᐅᔪᖅ ᐊᓯᕙᖅᑎᑯᓗᐃᑦ ᓇᓗᓇᖏᑦᑐᖅ 
ᖁᕕᐊᓱᕕᒃᔪᐊᓂᐊᖅᑐᑦ ᑖᔅᓱᒪ 
ᐅᖃᐅᓯᕆᖅᑲᐅᔭᖓᓄᑦ ᐅᖅᓱᐊᓘᑉ ᐊᑭᖓᓄᑦ 
ᐊᑭᑭᓪᓕᒋᐊᓂᕐᒧᑦ. ᐊᒻᒪᓗ ᑖᓐᓇ 
ᐃᑲᔪᒃᑲᓐᓂᕈᒪᓪᓗᒍᐃᓛᒃ ᐊᐱᖅᓱᓗᐊᖅᑕᕋ. 
 
ᑖᓐᓇ ᐃᖅᑯᓪᓕᔪᒪᓂᓛᒃ ᐅᑭᐅᖅ ᑖᓐᓇ 
ᒥᑭᓪᓕᒋᐊᖅᑕᐅᑲᓐᓂᑎᓪᓗᒍ ᐅᖅᓱᐊᓘᑉ 
ᖃᐅᔨᓴᖅᑕᐅᖏᓐᓇᓂᐊᕐᖓ ᐊᑭᖓ ᓯᓚᑎᑦᑎᓐᓂ 
ᐊᒻᒪᓗ ᑖᓐᓇ ᓱᓕ ᐊᑭᖓ 
ᒥᑭᑭᓪᓕᒋᐊᒃᑲᓂᖅᑎᓪᓗᒍ ᖃᐅᔨᒪᒐᑦᑕ ᓄᕕᐱᕆᒥ 
ᑭᓯᐊᓂ ᖃᐅᔨᒪᓇᖅᓯᓛᕐᖓᑦ ᐊᑭᓪᓚᕆᖓ 
ᓄᓇᕗᒻᒧᑦ.  
 
ᑕᐃᒪ ᐊᐱᕆᔪᒪᔭᕋ: ᑖᓐᓇ ᐊᑭᑭᓐᓂᓴᐅᒃᑲᓂᖅᑲᑦ 
ᑖᓐᓇ ᓯᔪᓂᑦᑎᓐᓂ ᓄᕕᐱᕆᒥ ᑖᓐᓇ ᐊᑭᖓ ᓱᓕ  

ᕿᒥᕐᕈᔭᐅᒃᑲᓐᓂᕈᓐᓇᓛᕐᒪᖔᖅ 
ᒥᑭᓪᓕᒋᐊᖅᑕᐅᑲᓐᓂᕐᓗᓂ ᓄᓇᕗᒻᒥᐅᑕᓄᑦ 
ᐅᑭᐅᖑᓂᐊᖅᑐᒥᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕᐅᔪᖅ 
ᓄᓇᓕᓕᕆᓂᕐᒧᑦ ᒐᕙᒪᒃᑯᓪᓗ ᐱᔨᑦᑎᕋᖅᑎᖏᓐᓄᑦ, 
(ᑐᓵᔨᑎᒍᑦ) ᐊᖓᔪᖅᑳᖅ ᓗᐊᓐ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᖁᔭᓐᓇᒦᖅᐸᕋᓗ ᒥᔅᑕ ᐅᑲᓕᖅ 
ᐊᐱᕆᒻᒪᑦ ᑖᔅᓱᒥᖓ ᐊᐱᖅᑯᑎᑦᑎᐊᕙᒃ. ᐄ, ᑕᒪᓐᓇ 
ᓄᖅᑲᖏᒻᒪᑦ ᓱᓖᓛᒃ ᐅᖅᓱᐊᓗᒻᒥᑦ 
ᓂᐅᕕᕋᓱᓐᓂᕆᔭᕗᑦ ᑕᒪᑦᑕ ᐅᖅᓱᐊᓗᒃ 
ᓂᐅᕕᖅᓯᒪᔭᕗᑦ ᐅᓪᓗᒥ ᑕᐃᒪᓐᓇ 
ᐊᑭᓗᒃᓯᒋᐊᖅᐹᓕᕈᓐᓇᑎᑦᑎᒻᒪᑕ. 
 
ᐃᖅᑲᐅᒪᔭᕆᐊᖃᕋᑉᑕ ᑕᐃᑲᓂ ᐅᒥᐊᕐᔪᐊᑦ 
ᑭᖑᓪᓕᖅᐹᑦ ᐅᑭᐅᖅᑕᖅᑐᒨᓐᖓᐅᒋᐊᖅᐸᑕ 
ᐅᖅᓱᐊᓗᐃ ᓂᐅᕕᐊᓂᒃᓯᒪᓕᕈᓐᓇᑕᐃᓐᓇᐸᑉᑎᒍ 
ᑕᐃᑲᓂ. ᑕᐃᓐᓇ ᐅᑉᓗᖅ 
ᐊᓂᒍᖅᐸᑦᐊᑭᓗᒃᕕᒋᐊᖅᑕᖃᕐᐸᒃᓱᓕ ᑕᐃᑲᓐᖓᑦ, 
ᐄ, ᑕᒪᒃᑯᐊ ᕿᒥᕐᕈᓂᐊᖅᑕᕗᑦ. 
 
ᑕᒪᓐᓇᓕ ᐅᓪᓗᒥ ᐅᖃᐅᓯᕆᖅᑲᐅᔭᕗᑦ 
ᐅᓪᓗᒦᓐᓇᕐᒧᑦ ᑎᑭᓯᒪᒻᒪᑦ. ᐄ, 
ᕿᒥᕐᕈᓇᕐᓂᐊᖅᐸᕗᖅ ᑖᓐᓇ 
ᐊᑭᓕᓗᒃᓯᒋᐊᑲᓐᓂᕈᓐᓇᖅᑕᖃᕐᓂᕐᐸᑦ ᑕᐃᓐᓇ 
ᐅᖅᓱᐊᓗᒃ ᑭᖑᓪᓕᖅᐹᖅ ᓂᐅᕕᖅᓯᒪᓕᕈᑦᑐᒍᑦ 
ᑕᒪᒃᑯᐊ ᓴᖅᑭᑕᐅᓐᓇᕈᓐᓇᓂᐊᕐᒪᑕ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏ. ᕿᑭᖅᑖᓘᑉ ᓂᒋᐊᓄᑦ 
ᒪᓕᒐᓕᐅᖅᑎ, ᕗᕆᑦ ᓯᐊᓪ. 
 
ᐊᐱᖅᑯᑦ 074 - 3(2): ᐊᕙᓗᐃᑦ 

ᐃᑭᐊᒻᒥᖃᖅᑐᑦ ᓴᓇᕙᒌᖅᓯᒪᔪᑦ 
ᓴᓇᓯᒪᓂᖏᑦ (ᓯᐊᓪ) 

 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᓄᑦ ᕼᐊᓐᑐ ᑐᑐᒧᑦ. 
ᑕᐃᒃᑯᐊ $100 ᒥᓕᐊᖑᔪᑦ ᑮᓇᐅᔭᑦ  
ᒐᕙᒪᑐᖃᒃᑯᓃᖔᖅᑐᑦ ᐃᓪᓗᓕᕆᓂᕐᒧᑦ. 

ᑭᓐᖓᕐᓂᑦ 9-ᖑᔪᓂᑦ ᐃᓪᓗᑖᓛᕐᖓᑕᒎᖅ ᐊᒻᒪᓗ 
ᑕᐃᒃᑯᐊ ᐊᕙᓗᖏᑦ ᓴᓇᕙᒌᖅᓯᒪᓪᓗᑎᑦ 
ᐃᑭᐊᖅᑎᑐᖅᓯᒪᓪᓗᑎᑦ.  
 
ᐅᖃᓚᐅᖅᓯᒪᒐᒪ ᖃᐅᔨᓴᕐᓂᐊᓚᐅᖅᓯᒪᒻᒪᑕ 
ᐋᖅᑭᑦᓱᑐᐃᓐᓇᕆᐊᓕᒻᒥᑦ. ᑕᒪᓐᓇ ᐱᒌᖅᓯᒪᓕᖅᑲ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑲᒪᔪᖅ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ, 
ᐊᖓᔪᖅᑳᖅ ᕼᐊᓐᑐ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᑐᒍ ᐊᐱᕆᒻᒪᑦ. ᑖᓐᓇ 
ᐅᖃᐅᓯᕆᔭᖓ ᒪᓕᒐᓕᐅᖅᑎᐅᑉ ᐊᕐᕕᐊᓂ ᐊᐅᔭᖅ 
ᑲᒪᒋᔭᐅᒋᐊᓂᐊᖅᑐᖅ ᓴᓇᓗᑎᒃ ᐃᓛᒃ 
ᐋᖅᑭᑦᓯᓗᑎᑦ ᓴᓂᓕᖃᕐᓗᑎᓪᓗ ᓴᓇᔭᐅᓯᒪᔪᓂᑦ. 
 
ᑲᓇᑕᒥ ᐃᓪᓗᓕᕆᔨᕐᔪᐊᑯᓐᓂ ᑕᒪᓐᓇ ᑲᒪᒋᔭᐅᔪᖅ. 
ᑕᐃᒃᑯᐊ ᑮᓇᐅᔭᖃᖅᑎᑦᑎᓪᓗᐊᑕᖅᑐᑦ 
ᑕᐃᒪᐃᑦᑐᓄᑦ ᐊᖏᖅᓯᒪᖕᒪᑕ, 
ᐃᓪᓗᓕᐅᕐᕕᐅᓂᖓᓄᑐᐃᓐᓴᐅᖏᑦᑐᖅ 
ᓴᓇᒌᖅᐸᑕᓗ ᐅᔾᔨᖅᓱᕈᒪᒻᒪᑕ ᖃᓄᖅ 
ᐊᔾᔨᒌᓐᖏᑎᒋᓂᐊᕐᒪᖔᑕ ᐅᖅᓱᖅᑕᕐᓂᖏᑎᒍᑦ 
ᐊᓯᖏᑎᒍᓪᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᐃᒪᓕᖃᐃ ᒥᓂᔅᑕᐅᔪᖅ ᐅᖃᕈᓐᓇᖅᐸ. 
ᑭᒃᑯᒃᑭᐊᕐᖓᐃᑦ ᓴᓇᓐᓂᖅᑲ ᑖᒃᑯᓂᖓ 
ᐅᒃᑐᕈᑕᐅᓂᐊᖅᑐᓂᒃ ᐃᓪᓗᒥ? ᖁᔭᓐᓇᒦᒃ, 
ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐃᓱᒪᒋᑐᐃᓐᓇᕐᓗᒍ, ᐃᖅᑲᐅᒪᒍᓐᓇᕐᒥᒐᒃᑯ 
ᑭᒃᑰᒻᒪᖔᑕ ᑕᐅᓇᓐᖓᑦ ᐊᐅᑉᐴᑕᒥᐅᕙᓪᓚᐃᔪᖅ 
ᒫᓂᑑᐸᒥᓪᓗᑭᐊᖅ ᑖᒃᑯᓂᖓ ᐅᒃᑑᑕᐅᓂᐊᖅᑐᒥᒃ 
ᓴᓇᓯᒪᔪᑦ ᑭᓯᐊᓂ ᖃᐅᔨᑦᑎᐊᕈᒃᑯ ᑖᓐᓇ 
ᑐᓴᖅᑎᑦᑐᓐᓇᓛᕐᒥᔭᕋ ᒪᓕᒐᓕᐅᖅᑎ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᐊᐱᕆᒃᑲᓐᓂᕈᒪᔭᕋ, ᑖᓐᓇ ᓴᖅᑭᔮᖅᑎᑕᐅᓚᐅᖅᐸ 
ᐃᓛᒃ ᑲᓐᑐᕋᖁᔨᓂᕐᒧᑦ ᐅᕝᕙᓘᓐᓃᑦ ᖃᓄᖅ 
ᐊᐱᕆᑐᐃᓐᓇᓚᐅᖅᑲ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑲᐅᒐᒪ ᐃᒫᒃ 
ᑐᑭᓯᑲᒻᒪᒃᑎᑦᑐᒪᖏᓐᓇᒃᑯ, ᓱᖅᑯᐃᓱᖏᒻᒥᔪᖓ 
ᖃᓄᖅ ᑕᒪᓐᓇ ᐊᑐᓚᐅᕐᒪᖔᑕ 
ᐃᒡᓗᓕᕆᔨᖅᔪᐊᒃᑯᑎᒍᑦ ᐅᕝᕙᓘᓐᓃᑦ ᑲᓇᑕᒥ 
ᐃᒡᓗᓕᕆᔨᖅᔪᐊᒃᑯᓐᓂ ᑲᒪᒋᔭᐅᓐᓂᕐᒪᖔᑦ ᑭᓯᐊᓂ 
ᑕᒪᓐᓇ ᖃᐅᔨᒋᐊᑦᑎᐊᓚᐅᕐᓗᒍ  
ᑐᓴᖅᑎᑦᑐᓐᓇᓛᕐᒥᔭᕋ ᒪᓕᒐᓕᐅᖅᑎ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ  
ᖁᔭᓐᓇᒦᒃ, ᒥᔅᑕ ᓯᐊᓪ. (ᑐᓵᔨᑎᒎᕈᓐᓃᖅᑐᖅ) 
ᐊᐱᖅᓱᕐᓂᐅᑉ ᓯᕿᓐᖑᔭᖓ ᐃᓱᓕᓯᒪᓕᕐᒪᑦ. 
ᑲᑎᒪᔾᔪᑎᑦᑎᓐᓄᑦ 7. ᑎᑎᖅᑲᑎᒍᑦ ᐊᐱᖅᑯᑏᑦ. 
(ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ 
ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 
9. ᑭᐅᔾᔪᑏᑦ ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ. 
ᑲᑎᒪᔾᔪᑎᒃᓴᖅ 10. ᑭᐅᔾᔪᑏᑦ ᑮᓇᐅᔭᓕᕆᓂᕐᒧᑦ 
ᐅᖃᐅᕐᖓᐅᑎᓐᓄᑦ. ᒥᔅᑕ ᐃᐊᓕᐊᑦ. 
 

ᑲᑎᒪᔾᔪᑎᒃᓴᖅ 10: ᑭᐅᔾᔪᑎᑦ ᑮᓇᐅᔭᓄᑦ 
ᐊᑐᖅᑐᒃᓴᓄᑦ 

ᑭᐅᔾᔪᑎᒃ ᑮᓇᐅᔭᖅᑐᕈᑎᒃᓴᒧᑦ ᒪᑐᐃᕈᑎᒧᑦ 001-

3(2): ᐅᕌᓐ ᐃᐊᓕᐊᑦ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᓪᓗᒥ ᓂᑯᕕᑉᐳᖓ ᑭᐅᔪᒪᓪᓗᖓ ᓄᓇᕗᑦ 
ᒐᕙᒪᒃᑯᖏᓐᓄᑦ 2009-2010 ᑮᓇᐅᔭᓂᒃᓗ.  
 
ᐅᖃᖅᑏ, ᑕᐃᒪ ᖁᕕᐊᓇᓗᐊᓐᖏᑦᑑᒐᓗᐊᖅ 
ᐊᑭᓕᒃᓴᓂᖕᓂᐊᕐᒪᑕ $29.1 ᒥᓕᐊᓐ ᑖᓚᔅ. ᑭᓯᐊᓂ 
ᕿᒥᕐᕈᓪᓗᒋᑦ ᒐᕙᒪᒃᑯᑦ, ᒐᕙᒪᑐᖃᒃᑯᑦ 
ᑮᓇᐅᔭᖁᑎᒋᓂᐊᖅᑕᖏᑦ ᑕᐃᒃᑯᐊᑦᑕᐅᖅ 
ᐊᑭᓕᒃᓴᓂᓐᓂᐊᖅᑐᒋᒻᒥᒻᒪᑕ. ᑕᒪᓐᓇ 
ᑐᑭᓯᓪᓚᕆᒍᓐᓇᓐᖏᓐᓇᒃᑯ 
ᐊᑭᓕᒃᓴᓂᒍᓐᓇᖅᑑᒐᓗᐊᑦ.  
 
ᐱᓕᕆᕕᐅᔪᓂᑦ ᑭᓯᐊᓂ ᐊᑭᓕᒃᓴᖃᑐᐃᓐᓇᕐᓗᑎᒃ 
ᐃᒫᒃ ᐱᔪᓐᓇᐃᓪᓕᓲᖑᖕᒪᑕ. ᑕᐃᒪᓕ ᒐᕙᒪᒋᔭᕗᑦ 
ᐊᔅᓱᕈᓲᖑᔪᔅᓴᐅᔪᑦ. ᐅᖃᖅᑏ, ᒐᕙᒪᒃᑯᑦ 
ᐅᖃᖅᓯᒪᖕᒪᑕ ᑕᐅᕗᖓᓕᒫᖅᑎᑕᐅᔾᔮᓐᖏᒻᒪᑦ. 
 
ᑭᓯᐊᓂᓕ ᑖᒃᑯᐊ ᑕᒪᑦᑕᒧᑦ 
ᐱᓂᐊᖅᑐᒋᓚᐅᕋᓗᐊᕋᒃᑭᑦ 2030ᒧᑦ ᑎᑭᓪᓗᒍ. 
ᑕᒪᒃᑯᐊ ᐊᓯᔾᔨᕐᓂᐅᔪᑦ ᐊᑯᓂᑲᓪᓚᐅᓲᖑᖕᒪᑕᓗ 
ᑭᓯᐊᓂ ᐊᒥᓱᓂᒃ ᐊᓯᔾᔩᒋᐊᖃᖅᓯᒪᒐᑦᑕ. ᓄᓇᕗᑦ 
ᓱᓕ ᓄᑖᖑᒻᒪᑦ. ᑕᒪᑉᑕᐅᓪᓗᑕᓕ ᑕᒪᐅᖓ 
ᓄᓇᕗᒻᒧᑦ ᐋᖅᑭᒃᓯᐊᖅᓯᒪᓂᖅᓴᒧᑦ 
 
ᖁᕕᐊᓱᒃᑐᑕ ᑕᒪᓐᓇᓗ ᐊᔪᖅᓴᖏᑦᑑᓪᓗᓂ ᓄᓇᕗᑦ 
ᖃᐅᔨᒪᔭᐅᓪᓗᓂ. ᐃᓄᖏᑦ ᖃᐅᔨᒪᔭᐅᓪᓗᑎᒃ 
ᓯᓚᖅᔪᐊᒥ ᖃᓄᐃᓐᓇᑕᓗ ᖁᕕᐊᓱᑦᑐᑕ 
ᐱᕈᖅᐸᓪᓕᐊᓪᓗᑕ. ᐊᕐᕌᒍᐃᑦ 
ᐊᓂᒍᖅᐸᓪᓕᐊᑎᓪᓗᒋᑦ ᐃᒻᒥᓂᒃ  
ᒪᑭᒪᔪᓐᓇᖅᓯᕙᓪᓕᐊᓂᐊᕋᑦᑕ. ᑕᐃᒪᓕ  

ᒐᕙᒪᒃᑯᑦ ᐱᔪᓐᓇᖅᑎᑦᑎᓂᐊᖅᑐᔅᓴᐅᕗᑦ 
ᐅᕙᑦᑎᓐᓂᑦ ᐃᓚᒋᔭᒋᔭᑦᑎᓐᓂ ᕿᑐᕐᖓᑦᑎᓐᓂᑦ.  
 
ᐃᒻᒥᓂᒃ ᐱᔪᓐᓇᖅᓯᖁᔨᕙᒃᑲᑦᑕ ᑭᓯᐊᓂ ᐃᒫᒃ 
ᓯᕘᕋᑦᑕᕋᓗᐊ ᐱᓯᒪᔾᔮᖑᓐᓃᕐᖓᑕ. ᑕᐃᒫᒃᑕᐅᖅ 
ᒐᕙᒪᒃᑯᒋᔭᕗᑦ ᑕᐃᒫᒃ ᓄᓇᓕᖕᓂᑦ 
ᐃᓱᒪᓕᐅᖅᑎᑦᑎᕙᓪᓕᐊᒍᓐᓇᕐᓂᐊᖅᑐᒃᓴᐅᕗᑦ.  
 
ᒥᓂᔅᑕᐅᔪᖅ ᓱᓕᔪᖅ, ᓄᓇᕗᑦᒥ ᑮᓇᐅᔭᓕᐅᕐᓂᐅᔪᖅ 
ᖃᓄᐃᓗᐊᖏᑦᑐᖅ. ᖃᐅᔨᒪᔪᖓ 
ᐊᑭᕋᖅᑐᖅᑕᐅᖃᑦᑕᖅᓯᒪᒐᒪ ᒥᑕᐅᑎᖃᖅᓯᒪᓐᓂᕐᓄᑦ 
ᑕᐃᒃᑯᓂᓐᖓ ᒐᕙᒪᐅᓚᐅᖅᓯᒪᔪᓂᑦ. 
 
ᑮᓇᐅᔭᓕᕆᓂᕆᔭᕗᑦ ᒫᓐᓇ ᖃᓄᐃᓗᐊᖏᒻᒪᑦ 
ᐱᔾᔪᑎᒋᓪᓗᒍ ᒐᕙᒪᐅᓚᐅᖅᑐᑦ ᐊᒃᓱᕈᓐᓂᖏᓐᓄᑦ. 
ᒫᓐᓇᐅᓕᖅᑐᕐᓕ ᓯᓚᖅᔪᐊᕐᒥ ᑮᓇᐅᔭᑎᒍᑦ 
ᐊᑲᐅᖏᓕᐅᕈᑎᖃᕋᓗᐊᖅᑎᓪᓗᒋᑦ. 
ᓱᓕᔪᖅᓴᖅᐳᖓᓕ ᐃᓕᓐᓂᐊᕐᖓᑕ ᒐᕙᒪᒃᑯᑦ. 
 
ᐅᖃᖅᑏ, ᑭᒡᒐᑐᖅᑕᒃᑲ ᖁᕕᐊᓱᒃᑐᑦ 
ᖃᓄᖅᑑᐸᓪᓕᐊᒻᒪᑕ ᒐᕙᒪᒃᑯᑦ 
ᐊᒃᓱᕈᓐᓇᓂᕆᕙᑦᑕᕋᓗᐊᖓᓂᒃ ᓯᓚᖅᔪᐊᕐᒥ 
ᓴᖅᑮᓂᐊᕐᓗᑎᒃ ᓇᒻᒥᓂᖅ $400-ᓂᒃ 
ᐅᑎᖅᑎᑦᑎᓂᐊᕐᓚᐅᖅᑐᑦ ᐅᖅᓱᖅᑕᕈᑎᒥᓂᖏᓐᓄᑦ. 
ᐊᒻᒪᓗ ᑕᐃᒃᑯᐊ ᓇᒻᒥᓂᖃᑦᑐᑦ 
ᐃᑲᔪᖅᑕᐅᕚᓪᓕᓂᐊᖅᑐᖅ.  
 
ᓄᓇᕗᒻᒥᐅᓪᓗ ᐊᐅᓚᖃᑦᑕᕈᓐᓇᐸᒻᒪᑕ 
ᐊᑭᑭᓪᓕᒋᐊᕆᓚᐅᕐᒥᔪᑦ 10-ᓴᒥᒃ ᒑᓯᒧᑦ 
ᒫᑦᓯᖑᑎᓪᓗᒍ. ᐊᒻᒪᑦᑕᐅᖅ ᑕᐃᒃᑯᐊ 
ᐅᑎᕐᕕᐅᔪᓐᓇᕆᓪᓗᑎᒃ ᐅᖃᕈᒪᓪᓗᖓᓕ ᒐᕙᒪᒃᑯᑦ 
ᐊᑭᑭᓪᓕᒋᐊᖅᓯᑲᓐᓂᕈᓐᓇᕐᒪᖔᑕ           
ᑕᒫᓂ ᐊᕐᕌᒎᓂᐊᖅᑐᒥᒃ  

ᐊᐅᓚᖅᓯᒪᖃᑦᑕᕈᓐᓇᓂᖅᓴᐅᓂᐊᕐᖓᑕ ᐃᓄᐃᑦ 
ᑭᓯᐊᓂ ᓗᐊᓐ ᑯᓱᒐᖅ ᒥᓂᔅᑕᐅᔪᖅ ᒐᕙᒪᒃᑯᓐᓄᑦ 
ᓄᓇᓕᓐᓄᓪᓗ ᐱᔨᑦᑎᖅᑎᐅᔪᖅ ᐅᖃᖅᑲᐅᒻᒪᑦ, 
ᐅᖃᐅᓯᕆᖅᑲᐅᓪᓗᓂᐅᒃ ᑕᐃᓐᓇ 10-ᔭᓴᒥᒃ 
ᐊᑭᑭᓪᓕᒋᐊᕐᓂᐅᓚᐅᖅᑐᖅ. ᖁᔭᓐᓇᒦᓪᓗ. 
 
>>ᐸᑦᑕᑐᖅᑐᑦ 
 
ᐅᖃᖅᑏ, ᐅᑉᐱᕈᓱᒃᑲᒪᓕ ᒐᕙᒪᒃᑯᓐᓂᒃ ᑕᑯᓲᖑᒐᑦᑕ 
ᐃᓄᐃᑦ ᖃᐅᔨᒪᔭᖏᓐᓂᒃ ᐃᓕᖅᑯᓯᖏᓐᓂᒃ 
ᑕᒪᒃᑯᓇᓂ ᓄᓇᓕᓐᓂ ᑭᓐᖒᒪᔭᖏᓐᓂᒃ 
ᐃᓱᒪᒋᔭᖏᓐᓂᒃ. ᑕᒪᓐᓇ 
ᓴᖅᑭᔮᖅᑎᑕᐅᖃᑦᑕᖅᓯᒪᔪᖅ ᑕᒪᑉᑕ 
ᑎᑎᕋᖅᑕᐅᑎᓪᓗᒍ. ᑕᐃᒪᓕ ᓯᕗᓕᖅᑎᑎᒍᑦ 
ᐊᖅᑯᑎᒋᓪᓗᒍ ᖃᓄᐃᓕᖅᐱᑕᓕ 
ᖃᐅᔨᓴᕈᑕᐅᓂᐊᕐᒥᒻᒪᑦ. ᑖᓐᓇ 
ᒪᑐᐃᖅᓯᑲᓐᓂᑐᔅᓴᐅᕗᖅ ᑲᑐᔾᔨᓪᓗᓂ 
ᐃᓱᒪᖃᖃᑎᒌᓐᓂᕐᒥᑦ ᐊᕐᕌᒍᓂ ᐊᒡᒋᖅᑐᓂ.  
 
ᖁᕕᐊᓱᒃᐳᖓᓗ ᐊᑑᖃᑦᑎᑦᑎᓂᖏᓐᓂᒃ ᓄᓇᓕᓐᓂ 
ᒥᑭᓂᖅᓴᐅᔪᑦ.  
 
ᖁᑦᑎᑦᑐᒥ ᓄᓇᖁᑎᒋᔭᓐᓂ ᑕᐃᒃᑯᐊ 
ᐊᒃᓱᕈᒻᒪᕆᒻᒪᑕ. ᓄᓇᓕᓐᓂ ᐱᕙᓪᓕᐊᔪᓕᕆᔨᐅᔪᑦ 
ᑲᒪᒋᔭᐅᓪᓗᑎᒃ ᐱᕙᓪᓕᐊᔪᓕᕆᓂᕐᒧᑦ 
ᐱᔪᓐᓇᖅᓯᕙᓪᓕᐊᓇᓱᐊᕐᒪᑕ ᑲᑐᔾᔨᖃᑎᖃᑦᑐᑎᒃ 
ᐊᔾᔨᒌᖏᑦᑐᓂᒃ ᐱᓕᕆᕕᖃᑦᑐᓂᒃ, ᒐᕙᒪᒃᑯᓂᓪᓗ. 
ᖁᕕᐊᓱᑉᐳᖓᓕ ᐊᒥᓲᒻᒪᑕ ᐱᕕᒃᓴᐅᔪᑦ. 
 
ᖃᐅᔨᒪᔪᐃᓐᓇᐅᒐᑦᓯ ᐅᑭᐅᖅᑕᖅᑐᒥ 
ᐃᖃᓗᓕᕆᓂᕐᒥᒃ ᐆᒪᔪᓐᓂᐊᖅᑏᑦ ᑲᑎᒪᔨᖏᓐᓂᒃ 
ᑎᓴᒪᓂᓪᓗ ᓄᓇᓕᓐᓂ ᐊᐅᓱᐃᑦᑐᖅ, ᖃᐅᓱᐃᑦᑐᖅ,  
ᕿᑭᖅᑕᕐᔪᐊᖅ, ᐊᒻᒪᓗ ᐃᒃᐱᐊᕐᔪᒃ.  
 

ᐅᑭᐅᖅᑕᖅᑐᒥ ᐃᖃᓗᒐᓴᒃᑏᑦ ᑲᑐᔾᔨᖃᑎᒌᑦ 
ᑖᒃᑯᐊᓗ ᐱᑎᑕᐅᓯᒪᓪᓗᑎᒃ ᖃᓕᕋᓕᓐᓄᑦ 
ᐅᖁᒪᐃᓐᓂᕆᔪᓐᓇᖅᑕᖏᓐᓂᒃ. ᐊᒃᓱᕈᑦᑎᐊᐸᒻᒪᑕ 
ᐱᑎᑕᐅᖃᑦᑕᕈᒪᒋᓪᓗᑎᒃ ᐊᒻᒪᓗ ᑕᐃᒃᑯᐊ ᖃᓄᖅ 
ᑐᓂᔭᐅᕙᒻᒪᖔᑕ. 
ᐅᔾᔨᖅᓱᐃᓐᓇᓂᐊᖅᑐᔅᓴᐅᒐᓗᐊᖅᑯᑦ ᑕᒪᑦᓱᒥᖓ 
ᑕᒪᒃᑯᐊ ᑐᓂᔭᐅᑦᑎᐊᖃᑦᑕᕐᓂᐊᕋᓗᐊᕐᒪᖔᑕ 
ᐱᓇᓱᒃᑐᑦ.  
 
ᑲᑐᔾᔨᖃᑎᒌᑦ ᐊᖏᖅᓯᒪᕗᑦ 
ᐱᓕᒻᒪᖅᓴᐃᑎᑦᑎᓂᐊᕐᓂᕐᒥᒃ ᐊᒻᒪ ᐃᖅᑲᓇᐃᔮᒃᓴᓂᑦ 
ᐃᓄᓐᓄᑦ ᐃᑲᔪᖅᑐᒻᒪᕆᑉᐸᒃᑲ ᐱᓇᓱᐊᕐᓂᕆᔭᖏᑦ. 
ᑕᐃᒪᓕ ᒐᕙᒪᒃᑯᑦ ᑮᓇᐅᔭᓂᒃ 
ᐃᑲᔪᖅᑕᐅᔭᕆᐊᖃᕐᓂᐊᕐᒥᔪᑦ. 
 
ᖁᕕᐊᓱᑉᐳᖓᓗ ᒥᓂᔅᑕᐅᔪᖅ ᐅᖃᖅᓯᒪᒻᒪᑦ 
ᐅᖃᖃᑎᖃᑉᐸᑦᑐᓂ ᒐᕙᒪᑐᖃᒃᑯᓐᓂᑦ 
ᐅᑭᐅᖅᑕᖅᑐᒥ ᑮᓇᐅᔭᓕᐅᕈᑎᔅᓴᐅᔪᓂᒃ ᑕᒪᓐᓇ 
ᓄᑖᖑᖅᑎᑕᐅᒋᐊᕐᓂᐊᕐᒪᑦ ᐊᕐᕌᒍᓄᑦ 
ᑕᓪᓕᒪᒃᑲᓂᕐᓄᑦ ᐊᒻᒪᓗᒃᑕᐅᖅ ᒐᕙᒪᒃᑯᑦ 
ᑕᐃᒪᓐᓇᓪᓗᐊᓂᒃᑕᐅᖅ $4 ᒥᓕᐊᓐᓂᑦ 
ᑐᓂᓯᓂᐊᖅᑐᔅᓴᐅᒐᓗᐊᕆᕗᑦ ᓴᖅᑮᓗᑎᒃ 
ᐃᑲᔪᕈᑕᐅᒍᓐᓇᖅᑐᓂᒃ ᑕᒫᓂ ᐱᕙᓪᓕᐊᓂᕐᒧᑦ. 
 
ᐅᖃᖅᑏ, ᖃᐅᔨᒪᑦᑎᐊᕋᑦᑕ ᑖᒃᑯᐊ ᖁᑦᑎᑦᑐᒥ 
ᑲᑎᒪᔨᕈᓐᖑᓚᐅᖅᓯᒪᔪᑦ ᑲᔪᓯᑦᑎᐊᕐᓚᐅᖅᑐᑦ 
ᕕᕝᕗᐊᕆ 26, ᒪᐃᔪᓐᖑᔪᓂᒃ ᐊᓪᓚᒃᑎᒋᔭᖏᓪᓗ 
ᓄᓇᖃᑦᑐᓂᓪᓗ ᑖᒃᑯᓇᓂ ᒪᐅᖓᑎᑦᑎᓪᓗᑎᒃ 
ᖃᖓᑕᓲᓕᕆᔨᒃᑯᑦ ᓄᓇᕗᑦ ᒐᕙᒪᒃᑯᖏᑦ. ᒥᔅᑕ 
ᑕᑉᑑᓇ ᐱᖃᑕᐅᓪᓗᓂ ᐃᖅᑲᓇᐃᔭᖅᑎᖏᓪᓗ 
ᒐᕙᒪᑐᖃᒃᑯᓪᓗ ᓯᓇᑐ ᐋᑕᒻᔅ ᐃᖅᑲᓇᐃᔭᖅᑎᖏᓪᓗ 
ᐃᓚᐅᓪᓗᑎᑦ.  
 
ᑕᒪᒃᑯᓂᖓ ᐊᒃᓱᕉᑎᖃᐃᓐᓇᕋᓱᑉᐳᒍᑦ 
ᑲᑐᔾᔨᖃᑎᒌᓪᓗᑕ ᐱᕈᖅᐸᓪᓕᐊᓂᐊᕐᒐᑦ ᓄᓇᕗᑦ.  



ᐅᓪᓗᑐᐃᓐᓇᖅ, ᔫᓂ 12, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

385 

ᑲᔪᓯᑦᑎᐊᕐᓂᕆᓚᐅᖅᑕᖓ ᑕᑯᑎᑦᑎᕗᖅ 
ᒐᕙᒪᒃᑯᓐᓂᑦ ᖃᐅᔨᓴᕐᓂᐊᕐᓗᑎᒃ ᖁᑦᑎᑦᑐᒥ 
ᐃᖏᕐᕋᔾᔪᑕᐅᕙᑦᑐᓂᒃ. 
 
ᐅᖃᖅᑏ, ᑭᒡᒐᑐᖅᑕᒃᑲ ᖁᑦᑎᑦᑐᒥ 
ᑕᑯᓐᓈᖅᑕᐅᕙᓪᓕᐊᒻᒪᑕ 
ᖃᐅᔾᔨᐊᓚᑉᐸᓪᓕᐊᓕᖅᑎᓪᓗᒋᑦ ᑲᓇᑕᒧᑦ 
ᐃᓚᒋᔭᐅᔭᕆᐊᖃᕐᓂᖏᓐᓂᒃ.  
 
ᑕᐃᓐᓇ ᐅᓇᓕᒃᓴᑯᓐᓂᒃ, ᐅᓇᓕᒃᓴᐅᔪᓂᒃ 
ᐊᖓᔪᖅᑳᖑᔪᖅ ᔨᐊᓄᕈᓪ ᒥᓚ ᐅᖃᖃᑎᒋᕙᒃᑲᒃᑯ 
ᐅᓇᓕᒃᓴᒃᑯᑦ ᓴᖅᑭᔮᑦᑎᐊᕐᖓᑕ ᑕᑉᐹᓂ ᖁᑦᑎᑦᑐᒥ 
ᐃᑲᔪᖅᑐᑕᐅᑦᑎᐊᖅᑐᑕᓗ ᑕᒪᑦᓱᒧᖓ.  
 
ᑖᒃᑯᓇᓂᒃ ᓇᓂᓯᕕᒻᒥᓗ, ᐃᒃᐱᐊᖅᔪᒻᒥ ᐊᒻᒪᓗ 
ᐅᑭᐅᒃᑯᑦ ᖃᐅᓱᐃᑦᑐᒥ, ᐊᐅᓱᐃᑦᑐᒥᓗ. ᑖᒃᑯᐊ 
ᐱᓕᕆᐊᕐᖑᔪᑦ ᓴᖅᑭᔮᖅᑎᑦᑎᔪᑦ 
ᑲᑐᔾᔨᖃᑎᒌᓐᓂᕐᒥᒃ. ᐅᖃᖅᑏ, ᑕᒪᓐᓇ 
ᓇᓗᓇᐃᖅᓯᕗᖅ ᐊᒃᓱᕈᓐᓂᖏᓐᓂᒃ ᑭᒡᒐᑐᖅᑕᒃᑲ. 
 
ᐅᖃᖅᑏ, ᒐᕙᒪᑐᖃᒃᑯᑦ ᐅᖃᕋᑖᓚᐅᕐᒥᒻᒪᑕ 
ᖁᑦᑎᑦᑐᒧᑦ ᐱᑕᖃᕆᐊᖃᖅᑑᑎᒋᒐᒃᑯ ᑲᓇᑕᓕᒫᒥ 
ᓄᓇᕗᒻᒥᓗ ᐋᖅᑭᔅᓱᐃᒋᐊᖃᕋᑦᑕ ᐱᖁᑎᖅᔪᐊᓂᑦ 
ᐊᒻᒪᓗ  
ᓄᓇᕗᑦ ᒐᕙᒪᒃᑯᖏᑦ ᐅᖃᖃᑎᖃᖅᐸᒻᒪᑕ 
ᒐᕙᒪᑐᖃᒃᑯᓐᓂᑦ.  
 

ᐅᖃᖅᑏ, ᒥᓂᔅᑕᐅᔪᕐᓗ ᐅᖃᖅᓯᒪᒻᒪᑦ ᑮᓇᐅᔭᑎᒍᑦ 
ᐊᔅᓱᕈᕐᓇᕋᓗᐊᖅᑎᓪᓗᒍ ᐅᔭᕋᓐᓂᐊᖅᑐᓂᑦ 
ᑐᓵᓪᓗᓂ ᖁᓚᕐᓂᐊᖅᓯᒪᒻᒪᑦ. ᑖᒃᑯᐊ 
ᓴᕕᕋᔭᔅᓴᐅᔪᓄᑦ ᑖᒃᑯᐊᓗ ᑮᓇᐅᔭᑎᒍᑦ 
ᐃᑲᔪᖅᑕᐅᔪᒪᐃᓐᓇᕐᖓᑕ ᐱᒋᐊᕐᓂᐊᕐᖓᑕ 
ᓯᕗᒧᐊᑉᐸᓕᐊᕐᓗᑎᑦ.  
 
ᑮᓇᐅᔭᓂᓪᓕ ᐊᑦᑕᓇᐃᖅᓯᓂᐊᖅᑎᓪᓗᒋᑦ 
ᐱᕙᓪᓕᐊᓂᖃᕋᓱᑦᑐᑦ ᐃᓕᓴᑎᑦᑎᓗᑎᑦ ᐃᓄᓐᓂᑦ 
ᐃᖅᑲᓇᐃᔭᖅᑎᐅᒐᔭᖅᑐᓂᑦ ᒐᕙᒪᒃᑯᓪᓗ 
ᓯᕗᓕᖅᑎᓪᓗᐊᑕᐅᓂᐊᕐᓗᑎᑦ ᑕᒪᒃᑯᓄᖓ. 
ᑖᒃᑯᐊᑦᑕᐅᖅ ᒐᕙᒪᒃᑯᓐᓂ ᐃᑲᔪᖅᑐᐃᓂᐊᖅᑐᑦ 
ᐱᔪᓐᓇᑎᓪᓗᒋᑦ ᑕᐃᒃᑯᐊ ᐃᓄᖁᑎᒋᔭᕗᑦ.  
 
ᑭᖑᓪᓕᖅᐹᒥᓪᓗ, ᑮᓇᐅᔭᑎᒍᑦ 
ᐱᕕᖃᑦᑎᐊᕈᓐᓇᖁᓪᓗᒋᑦ ᖁᑦᑎᑦᑐᒥ 
ᑲᔪᓯᑦᑎᐊᕈᒪᓂᐊᖅᑯᒍᑦ ᐱᓇᓱᑦᑎᓪᓗᑕ 
ᒐᕙᒪᑐᖃᒃᑯᓐᓂ ᖃᐅᔨᓴᕐᕕᐅᓂᐊᖅᑐᒥ.  
 
>>ᐸᑦᑕᑐᖅᑐᑦ 
 
>>ᐃᓪᓚᖅᑐᑦ 
 
ᖁᔭᓐᓇᒦᒃ. ᑕᑉᐹᓂ ᖃᐅᓱᐃᑦᑐᒦᑉᐸᑦ 
ᖃᐅᔨᓴᕐᕕᐅᔪᖅ ᐊᖏᖅᓯᒪᓂᕆᔭᖓ ᓴᖅᑭᕋᔭᖅᑐᖅ 
ᒐᕙᒪᑐᖃᒃᑯᑦ ᐅᑭᐅᑦ 50 ᐅᖓᑖᓂ ᑭᓯᐊᓂ, 
ᐃᓕᓐᓂᐊᕈᑕᐅᒃᑲᓐᓂᕈᓐᓇᖅᑐᑦ ᓄᓇᖁᑎᒋᔭᕐᓄᑦ. 
 
ᕿᓚᓈᖅᐳᖓ ᐳᓚᕋᑦᑐᓕᕆᓂᕐᒧᑦ ᑕᑯᓂᐊᕆᐊᔅᓴᖅ 
ᐱᔭᕇᖅᓯᒪᓕᖅᑲᑦ. ᖃᐅᔨᓴᕆᐊᖃᓕᕋᑦᑕ  

ᒪᑐᐃᒃᑲᓂᕐᓗᒋᑦ ᓄᓇᖁᑎᕗᑦ ᓯᓚᖅᔪᐊᕐᒧᑦ, 
ᓯᓚᖅᔪᐊᕐᒥ ᓄᓇᕗᒥᓪᓗ ᐱᔪᒪᒻᒪᕆᒻᒪᑕ 
ᑲᔾᔮᓇᕐᓂᖓᓂ ᑕᑯᔭᐅᖃᑦᑕᖁᔨᒐᑦᑕ 
ᑮᓇᐅᔭᓕᐅᕐᕕᐅᔪᓐᓇᕐᓂᖓᓂᓪᓗ. 
 
ᐊᒻᒪᓗ ᐃᓕᓴᖅᔪᑎᑦᑎᐊᕙᐅᓂᐊᖅᑐᖅ 
ᓄᓇᕗᒻᒨᖅᑐᖃᕈᓐᓇᖅᑲᑦ ᑐᑭᓯᔪᓐᓇᖅᑐᓂᑦ 
ᐃᓕᖅᑯᓯᑦᑎᓐᓂ. ᑕᐃᒪ ᖃᐅᔨᒪᓐᖏᑦᑐᐋᓗᐃᑦ 
ᐊᒥᓲᓐᖏᓂᖅᓴᐅᒐᔭᖅᑐᑦ.  
 
ᑕᕆᐊᕐᒥᐅᑕᐅᔪᑦ ᐅᖓᑖᓄᑦ ᐊᐅᓈᓐᖑᐊᖅᑐᑦ 
ᑕᑯᔪᓐᓇᑕᖅᑲᑕ ᓯᓈᖅᑎᐅᓇᓱᒃᑲᓗᐊᒧᑦ. ᑕᒪᓐᓇ 
ᐊᒃᓱᕈᓐᖏᔾᔪᑎᒋᒃᑲᓐᓂᕈᓐᓇᕋᔭᕋᑦᑎᒍ 
ᓄᖅᑲᖓᑎᑦᑎᓂᖅ. 
 
ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ. 
 
>>ᐸᑦᑕᑐᖅᑐᑦ 
 
ᐃᐊᓕᐊᑦ (ᑐᓵᔨᑎᒍᑦ): ᐊᒻᒪᓗᑦᑕᐅᖅ ᒐᕙᒪᒃᑯᑦ 
ᐃᓕᖅᑯᓯᑦᑎᓐᓄᑦ, ᑕᐃᒪᓕ ᐊᐅᓱᐃᑦᑐᒥ, ᔨᒥ ᖄᐱᒃ 
ᐊᓯᖏᓪᓗ ᑲᑐᔾᔨᖃᑎᒌᖃᑦᑕᕐᖓᑕ ᐃᒃᐱᐊᖅᔪᒻᒥᓗ 
ᓴᓇᓐᖑᐊᒐᔅᓴᓂᑦ ᐱᕙᓪᓕᐊᓇᓱᒻᒥᔪᑦ.  
 
ᐅᖃᖅᑏ, ᐃᖅᑲᐅᒪᔪᒃᓴᐅᔭᓯ ᓂᕈᐊᖅᑎᒻᒪ ᐃᓚᖓᑦ 
ᐃᓅᓱᒃᑐᖅ, ᑳᑦ ᒪᒃᑖᓄᑦ Resolute Bay-ᒥᐅᑕᐅᔪᖅ 
ᓵᓚᒃᓴᖃᑕᐅᓚᐅᖅᓯᒪᔪᖅ ᑎᑎᕋᖅᑎᑕᐅᑎᓪᓗᒋᑦ 
ᐅᖃᖅᑎᐅᑉ ᓄᓇᕘᑦ ᖁᓕᓐᖑᕐᓂᖓᓄᑦ 
ᐱᓇᓱᑦᑎᑦᓚᐅᕐᓂᖓᓄᑦ.  
 
ᐅᖃᖅᑏ, ᐃᓱᒪᒐᒪᓕ ᒥᓂᔅᑕᐅᔪᖅ ᓱᓕᒻᒪᑦ 
ᐅᖃᖅᑎᓪᓗᒍ ᖃᓄᐃᓐᖏᑎᐊᕐᓂᕐᒧᑦ, 
ᐅᖃᐅᓯᖃᓐᖏᑎᐊᖅᑐᖓ 
ᖃᕿᐊᖅᓯᓗᖓᐅᓐᖏᑦᑐᖅ  

ᖃᐅᑕᒫᑦ ᑲᒪᕙᑦᑐᓂᑦ ᑭᓯᐊᓂᓕ 
ᖃᕿᐊᓐᖏᑎᐊᖅᑕᒃᑲ ᐊᔪᓐᖏᑎᐊᖅᐸᒻᒪᑕ 
ᑭᓱᖃᓗᐊᓐᖏᓪᓗᑎᑦ.  
 
ᑖᒃᑯᐊ ᖃᐅᓱᐃᑦᑐᖅ ᐊᐅᓱᐃᑦᑐᕐᓗ 
ᑭᒡᒐᑐᖅᑎᖃᓐᖏᒻᒥᔫᒐᓗᐊᑦ ᐃᓄᓕᕆᔨᖃᕋᑎᓪᓗ 
ᐊᑯᓂᓗ ᑕᐃᒪᐃᓕᖅᑐᑎᑦ. ᑭᓯᐊᓂᓕ ᑕᐃᒃᑯᐊ 
ᐊᔅᓱᕈᕐᓇᑲᐃᓐᓇᑐᔅᓴᐅᕙᑦᑑᒐᓗᐊᖅ. 
 
ᐆᑦᑑᑎᒋᓗᒍ ᑕᒪᒃᑮ ᐊᐅᓱᐃᑦᑐᖅ ᖃᐅᓱᐃᑦᑐᕐᓗ 
ᐃᑲᔪᖅᑎᐅᔪᓂᑦ ᑲᒪᔨᐅᖃᑦᑕᖅᑐᓂᑦ ᐊᖏᕐᕋᕆᔭᓂ 
ᐱᑕᖃᓐᖏᒻᒥᔪᖅ. ᑕᒪᒃᑯᐊ ᑲᒪᒋᔭᐅᒋᐊᖃᓯᕙᒃᑐᑦ 
ᐃᖅᑲᓇᐃᔭᖅᑎᐅᔭᕇᖅᑐᓄᑦ. 
ᐱᔭᕐᓂᓐᖏᑦᑐᖅᔪᐊᕌᓘᓚᐅᑲᒃᑐᒃᓴᐅᕙᒃᑯᑦ 
ᐃᓛᓐᓂᒃᑯᑦ. ᑕᐃᒪᓕ ᖃᐅᔨᒍᒪᔪᖓ ᑖᒃᑯᐊ 
ᒐᕙᒪᒃᑯᑦ ᖃᓄᖅ ᑲᒪᓂᐊᕐᒪᖔᑕ ᑖᒃᑯᐊ 
ᒐᕙᒪᒋᔭᕗᑦ ᐃᑲᔪᓗᐊᓐᖏᒻᒪᑕ ᑕᒪᒃᑯᓄᖓ.  
 
ᐃᓐᓇᐃᑦ ᐃᑲᔪᖅᑕᐅᒋᐊᖃᕐᓂᖏᓐᓂᑦ 
ᐊᐅᓪᓚᕆᐊᖃᓕᓲᖑᒻᒪᑕ ᓄᓇᕗᑦ ᓯᓚᑖᓄᑦ 
ᐃᓅᓕᖅᐸᒃᑐᑎᑦ ᐃᓚᒥᓂᓪᓗ ᕿᒪᒃᓯᓯᒪᓕᖅᑐᑎᑦ 
ᐃᓅᓯᖏᑕ ᐃᓱᐊᓄᑦ.  
 
ᐅᖃᖅᑏ,  ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐱᑕᖃᑦᑎᐊᕆᐊᖃᕐᖓᑦ ᐋᓐᓂᐊᕕᓐᓂ ᐊᒻᒪᓗ 
ᖃᐅᔨᒪᔪᖅ ᐃᒃᐱᐊᖅᔪᒃ ᐋᓐᓂᐊᕕᑦᑖᕆᐊᖃᓕᖅᑐᖅ.  
 
ᐊᒻᒪᓗ ᒥᓂᔅᑕᐅᔪᖅ ᐅᖃᖅᓯᒪᒻᒪᑦ ᐸᕐᓇᑎᐊᕐᓂᕐᒥᑦ 
ᐊᑭᑐᔪᖅᑐᕈᑎᐅᔪᑦ ᓴᖅᑭᓂᐊᕐᖓᑕ. ᑕᒪᓐᓇᓗ 
ᖁᓚᓐᖏᓚᖓ ᑲᔪᓯᓂᐊᖅᑐᖅ ᐃᒃᐱᐊᕐᔪᒻᒥᐅᑕᐅᔪᖅ 
ᑲᒪᒋᔭᐅᑦᑎᐊᕈᓐᓇᓕᓛᕐᖓᑕ  

ᓄᑖᒥ ᐋᓐᓂᐊᕕᐅᔪᒥᑦ ᐊᖏᕈᑕᐅᓚᐅᖅᓯᒪᔪᒥᑦ.  
 
ᐅᖃᖅᑏ, ᖁᕕᐊᓱᑉᐳᖓ ᒐᕙᒪᒃᑯᑦ 
ᐊᑐᐃᓐᓇᖃᖅᑎᑎᒃᑲᓂᕐᖓᑕ ᐃᓱᒪᓕᕆᓂᕐᒧᑦ 
ᑖᒃᑯᓇᓐᖓᑦ ᐃᓱᒪᓕᕆᔨᓐᓄᑦ ᑕᑯᔭᐅᒋᐊᓖᑦ. ᑕᐃᒪ 
ᑭᓯᐊᓂ ᐱᐅᑦᑎᐊᖏᒻᒪᑦ ᐃᒫᒃ ᐃᓱᒪᓂᖃᓲᖑᒻᒪᑦ 
ᑕᒪᒃᑯᐊ ᐊᑲᐅᓐᖏᓕᐅᕈᑎᒋᔭᕗᑦ ᓴᖅᑭᓯᒪᖕᒪᑕ 
ᐋᓐᓂᐊᓂᐅᔪᓂᒃ. 
 
ᐃᑲᔪᖅᑕᐅᔪᒪᓗᓂ ᓴᓐᖐᓐᓂᐅᖏᒻᒪᑦ ᑭᓯᐊᓂᓕ 
ᓴᓐᖏᓂᐅᔪᖅ ᐃᒻᒥᓂᒃᓗ ᓇᒡᓕᒋᓪᓗᓂ 
ᐃᕐᖐᓐᓇᕐᓗ ᐊᖅᑭᒍᓐᓇᕋᑎᒃ.  
 
ᑕᐃᒪᓕᖃᐃ ᕿᒥᕐᕈᒃᑲᓐᓂᕆᐊᖃᓕᕐᒥᔪᑦ 
ᐃᓱᒪᓕᕆᓂᕐᒧᑦ ᐱᖁᔭᐅᔪᖅ. ᐱᑐᖄᓘᓕᕐᖓᑦ 
ᑖᒃᑯᐊᓄᓗ ᐃᓱᒪᓕᕆᔨᐅᔪᑦ ᓄᓇᕗᑦᓄᓇᑦᓯᐊᑉ 
ᐊᒡᓛᑦ  ᓇᓗᓇᐃᒃᑯᑕᖏᓐᓃᒻᒪᑦ 1900-
ᖏᓐᓃᑎᓪᓗᒋᑦ ᓴᓇᔭᐅᓂᑯᑦ.  
 
ᑖᒃᑯᐊᓕ ᑭᓯᐊᓂ ᒐᕙᒪᒃᑯᑦ ᓱᕈᓯᕐᓄᓪᓗ ᐃᓚᒋᓄᑦ 
ᐱᖁᔭᕐᓂᒃ ᑖᒃᑯᐊ ᑲᒪᒋᒃᐸᑕ ᖃᐅᔾᔨᐊᓪᓚᓐᓂᐊᖅᑐᑦ 
ᐱᑕᖃᕆᐊᖃᕐᓂᖏᓐᓄᑦ. 
 
ᐅᖃᖅᑏ, ᐃᓄᖕᓄᑦ ᐃᑲᔪᖅᑕᐅᔭᕆᐊᖃᖅᑐᓄᑦ 
ᐊᓪᓚᕝᕕᒻᒥ ᓴᖅᑮᒐᔭᖅᑐᖅ, ᐱᒋᐊᕈᑎᑦᑎᐊᕙᒃ, 
ᑭᓯᐊᓂ, ᑖᒃᑯᐊ ᑲᒪᒋᔭᐅᖅᑳᕆᐊᖃᕋᔭᕐᖑᐊᖅᑐᑦ  
ᐊᑲᐅᓐᖏᓕᐅᕈᑕᐅᔪᑦ. ᐊᑕᐅᓰᓐᓇᕐᒧ 
ᐃᑲᔪᖅᑕᐅᓪᓗᑎᐅᓐᖏᒻᒪᑦ ᑭᓯᐊᓂ  

ᐊᐱᖅᑯᒃᓴᐃᑦ ᖃᐅᔨᒪᓐᖏᑕᕗᑦ ᑕᒪᔾᔭᐅᓂᐊᕐᒥᖕᒪᑕ 
ᐊᔾᔨᒌᖏᑦᑑᑎᓪᓗᒋᑦ ᐱᔾᔪᑎᒋᔭᐅᔪᑦ 
ᐊᒃᓱᕈᕐᓇᓗᐊᕋᔭᖅᑐᑦ ᐃᑲᔫᑎᒃᓴᖓᓂ 
ᐊᖑᒻᒪᑎᒐᔭᓐᖏᑦᑐᑦ.  
 
ᑲᑎᒪᑎᓪᓗᑕ ᑲᑎᒪᑐᐃᓐᓇᖅᑎᓪᓗᑕ ᐊᓪᓛᑦ 
ᑕᒻᒪᖅᓯᒪᔪᖅᓯᐅᑏᑦ ᐃᖅᑲᓇᐃᔭᖅᑎᒃᓴᑭᓗᐊᕋᑦᑕ.  
ᑕᐃᒪᓕ ᐃᓅᓯᓕᕆᓂᕐᒧᑦ ᑐᕌᖓᔪᓂᑦ ᖃᓄᐊᓗᓪᓕ 
ᐃᖅᑲᓇᐃᔭᖅᑎᒃᑲᔭᕋᑦᑎᒍᑦ, ᐊᖏᕐᕋᖃᓐᖏᑦᑐᓂᒃ. 
ᖃᓄᕐᓕ ᑮᓇᐅᔭᓂᒃ ᐊᑐᕈᓐᓇᕐᓂᐊᖅᑭᑕ 
ᐃᑲᔪᕈᑎᒋᓂᐊᖅᑕᑦᑎᓐᓂᑦ? 
 
ᐅᕕᒃᑲᖁᑎᕗᑦ ᐊᒥᓲᓛᖑᒻᒪᑕ, ᐃᓱᒪᒋᓪᓚᕆᑦᑕᕋ 
ᐃᓛᒃᑰᖓᔪᒥᒃ ᓴᐳᔾᔨᔨᖃᕆᐊᖃᓕᖅᑐᒍᑦ ᐅᕕᒃᑲᓄᑦ 
ᐊᒻᒪ ᓄᑕᖅᑲᓄᑦ. ᑕᐃᒪᓕ ᒐᕙᒪᕗᑦ ᑐᓂᓯᔪᒪᒻᒪᑕ 
$200,000-ᓂᑦ ᐊᖏᕐᕋᖃᓐᖏᑦᑐᓄᑦ, ᖃᓄᐃᒻᒪᓪᓕ 
ᑮᓇᐅᔭᓂᑦ ᓇᓂᓯᔪᓐᓇᓐᖏᓚᒍᑦ ᐅᕕᒃᑲᑎᓐᓄᑦ? 
ᖃᓄᖅ ᐊᑭᖓᓂᑦ ᖃᐅᔨᒍᓐᓇᖅᐱᑕ 
ᐅᕕᒃᑲᕆᔭᑦᑎᓐᓄᑦ ᐱᖃᖅᑎᒍᓐᓇᕈᑦᑎᒍᓪᓕ 
ᐊᔪᓐᖏᒍᓐᓇᕐᓂᖏ ᖃᐅᔨᒍᓐᓇᖅᑕᕗᑦ. 
 
ᒥᓂᔅᑕ ᐅᖃᖅᑲᐅᒻᒪᑦ, ᐆᒪᔪᒋᔭᕗᑦ ᐃᖃᓗᒋᔭᕗᑦ 
ᐃᓕᖅᑯᓯᕆᒐᑦᑎᒍᑦ. 
ᐃᑉᐱᒌᑦᑎᐊᖏᓐᓇᕆᐊᖃᖅᑕᕗᑦ, ᒥᓂᔅᑕ ᓱᓕᔪᖅ 
ᑲᔾᔮᓇᕐᓂᖅᐹᒥᒃ ᑲᓇᑕᒥ ᓄᓇᖃᕋᑦᑕ, ᖁᑦᑎᒃᑐᒥᓗ 
ᑕᒪᒃᑯᐊ ᐃᒪᖏᑦ ᓴᐳᑎᔭᐅᓯᒪᔭᕆᐊᖃᖅᑐᑦ 
ᑕᐃᓐᓇᓗ ᓱᓪᓗᐊᓗᒃ.  
 
ᖁᑦᑎᒃᑐᕐᒥᐅᑕᐅᔪᓪᓗ 
ᖃᐃᖁᔨᖃᑦᑕᕐᓂᐊᖅᑐᒃᓴᐅᒐᓗᐊᖅᑯᑦ ᒥᓂᔅᑕᐅᔪᑦ 
ᐊᔾᔨᒌᓐᖏᑦᑐᓂᑦ ᓯᓚᖅᔪᐊᒥᓗ ᑎᒥᐅᔪᓂᑦ 
ᐱᓕᕆᖃᑎᒌᓐᓂᐊᕐᖓᑕ ᓲᕐᓗ  

ᓴᓗᒻᒪᖅᓴᐃᓐᖑᐊᕐᓗᑎᒃ ᑯᕕᔪᒥᓂᕐᒥᒃ. 
 
ᐊᑖᑕᑦᑎᐊᕋ ᐅᖃᖅᐸᔪᒻᒪᑦ, “ᓂᕆᐅᓐᓂᐊᕆᑦᑎ 
ᐱᐅᓛᒥᒃ ᐊᒻᒪ ᐅᐸᓗᖓᐃᔭᕐᓗᓯ 
ᐱᐅᓐᖏᓂᖅᐹᒧᑦ.” ᐅᕙᑦᑎᓐᓂᑦ ᓄᓇᖁᑎᑦᑎᓐᓂᑦ 
ᐃᒪᑦᑎᓐᓂ ᑯᕕᔪᖃᓚᐅᖅᓯᒪᖁᔪᒥᓇᖏᑦᑑᒐᓗᐊᖅ. 
 
ᐊᒻᒪᓗ ᖁᕕᐊᓱᒃᐳᒍᑦ ᑖᒃᑯᐊ ᖁᑦᑎᒃᑐᕐᒥᐅᑦ 
ᐱᖃᑕᐅᒐᔭᕐᒪᑕ, ᓄᓇᑦᑎᓐᓃᑦᑐᑦ. ᑕᐃᒃᑯᐊᓗ 
ᐊᑐᐃᓐᓇᐅᖃᐅᑦᑎᖅᐹᖑᒐᔭᕐᖓᑕ ᓄᓇᖃᕐᖓᑕ 
ᑕᒪᒃᑯᓇᓂ.  
 
ᐅᖃᖅᑏ, ᑕᐃᒫᒃ ᑲᓇᑕᒧᑦ ᓄᓇᒋᔭᐅᓂᖓᓂᑦ 
ᐸᕐᕆᔨᐅᕗᑦ ᐊᒻᒪᓗᑦᑕᐅᖅ ᑕᐃᒃᑯᐊ 
ᐊᑐᒃᑲᓐᓂᕈᓐᓇᖅᑐᓂᒃᓴᑦ 50,000ᓂᒃ 
ᐃᒥᒐᐅᑎᒥᓂᐅᔪᓂᒃ ᑎᑭᑉᐸᒃᑐᓂᑦ 
ᐊᑐᒃᑲᓐᓂᕈᓐᓇᖅᑐᓄᑦ ᐊᒡᓛᑦ ᓯᖃᓕᑦᑎᔾᔪᑏᓐᓇᕈᓘ 
ᖁᖑᔪᔾᔨᑐᐃᓐᓇᕈᓘᒐᓗᐊᖅᑲᑦ ᐃᑲᔪᖅᑎ 
ᐃᑲᔪᕈᓐᓇᕋᔭᕐᖓᑦ. 
 
ᐊᕐᕌᒍᑕᒫᓪᓗ ᑕᐃᒃᑯᐊᓗ ᑮᓇᐅᔭᐃᑦ ᓴᖅᑭᒐᔭᖅᑐᑦ 
ᐊᑐᖅᑕᐅᒍᓐᓇᕋᔭᕐᖓᑕ ᑮᓇᐅᔭᑭᒃᓴᖅᐸᒃᑐᓂᑦ 
ᒐᕙᒪᒃᑯᓐᓄᑦ ᑲᒪᒋᔭᐅᖏᑦᑐᓄᑦ ᓲᕐᓗ ᐃᓕᓴᖅᓯᕕᒃ 
ᑲᑐᔾᔨᖃᑎᒌᑦ ᐅᕝᕙᓘᓐᓃᑦ ᒪᑭᑉᐸᓪᓕᐊᔪᑦ 
ᑲᑐᔾᔨᖃᑎᒌᖏᑦ ᒪᑭᓐᓇᓱᐊᖅᑏᑦ. ᑕᐃᒪᓕ  
ᖃᓄᐃᒃᓴᓗᐊᕋᔭᖅᐸᓚᐃᖏᑦᑐᑦ ᓄᓇᕗᒻᒥᐅᑕᐅᔪᑦ 
ᑕᒪᒃᑯᓄᖓ ᐊᑲᐅᔪᒃᑯᑦ ᐊᒃᑐᐃᓂᖃᕐᓂᐊᖅᑲᑦ 
ᓯᕗᓂᑦᑎᓐᓄᑦ. 
 

ᐊᒻᒪᓗᑦᑕᐅᖅ ᖁᕕᐊᓱᒃᐳᖓ ᒐᕙᒪᒃᑯᑦ 
ᐊᖏᖅᓯᒪᓂᖏᓐᓂᑦ ᐊᕙᑎᓕᕆᓂᕐᒧᑦ ᑐᕌᖓᔪᓂᑦ. 
 
ᐅᖃᖅᑐᖃᖅᑲᐅᖕᒪᑦ ᓄᓇᕗᒻᒥᐅᓕᒫᑦ 
ᐃᓚᐅᔪᓐᓇᕆᐊᖃᖅᑐᑦ ᐊᑐᒃᑲᓐᓂᕈᓐᓇᖅᑐᓄᑦ 
ᐱᓕᕆᖃᑎᒋᒋᐊᖃᖅᑕᕗᑦ ᐱᓕᕆᕕᐅᔪᑦ 
ᓄᓇᓕᖕᓂᑦ ᒐᕙᒪᒃᑯᓐᓄᑦ ᐱᔨᑦᑎᖅᑎᓄᑦ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ 
ᐊᒻᒪᓗ ᐳᐃᒍᖅᑕᐅᖁᖏᒻᒥᔭᒃᑲ ᑭᓯᐊᓂ 
ᐃᑲᔪᖅᑐᖅᑕᐅᓗᑎᒃ ᑕᒪᒃᑯᐊ ᐱᓕᕆᔨᖃᐅᖅᑐᑦ. 
ᐱᓕᕆᖃᑎᒌᒃᑯᑦᑕ ᑕᒪᒃᑯᐊ ᑲᒪᒋᔪᓐᓇᕋᑦᑎᒍᑦ 
ᐊᕙᑎᑦᑎᓐᓂᓐᖔᖅᑐᓂᑦ. 
 
ᐅᖃᖅᑏ, ᖁᕕᐊᓱᒃᑐᖓ ᒐᕙᒪᒃᑯᑦ 
ᐱᐅᓯᕚᓪᓕᑎᑦᑎᒐᓗᐊᕐᒪᖔᑕ ᐅᓂᒃᑳᖃᑦᑕᕐᓗᑎᒃ 
ᓄᓇᕗᒻᒥᐅᓄᑦ ᓴᖅᑮᖃᑦᑕᕐᓗᑎᒃ ᑮᓇᐅᔭᐃᑦ 
ᖃᓄᐃᓕᖓᓂᖏᓐᓂᒃ. ᓴᖅᑮᖃᑦᑕᓂᒃᑯᑦ 
ᑭᖑᕙᓪᖏᓪᓗᑎᒃ. ᑖᒃᑯᐊ ᐱᔭᕆᐊᖃᒻᒪᒋᑦ 
ᑭᐅᖃᑦᑕᕆᐊᖃᕐᖓᑕ ᓄᓇᕗᑦᒥᐅᓄᑦ. 
 
ᐅᖃᖅᑏ, ᐊᒻᒪᓗ ᖁᕕᐊᓇᕆᕗᖅ 
ᐃᓪᓗᓕᕆᔨᕐᔪᐊᒃᑯᑦ ᐃᓪᓗᓕᐅᖃᑦᑕᓂᐊᕐᖓᑕ ᐊᒻᒪ 
ᐃᓕᓐᓂᐊᕐᑎᑦᑎᕙᓪᓕᐊᓪᓗᑎᒃ 
ᐃᓪᓗᓕᐅᖅᑎᐅᓂᕐᒧᑦ.  
 
ᐊᒻᒪᓗ ᒥᓂᔅᑕ ᐅᖃᖅᓯᒪᒻᒪᑦ 51-ᖑᔪᑦ 
ᐃᓕᓐᓂᐊᖅᑐᑦ ᐃᓕᓐᓂᐊᕐᓯᓐᓈᑦ 
ᐃᖅᑲᓇᐃᔭᖅᓯᓐᓈᑦ. ᑕᐃᒪᓕ ᑖᒃᑯᐊ 
ᑕᒻᒪᖅᓯᒪᕙᓪᓚᐃᒻᒪᑕ. 

ᑕᐃᒪᓕ ᓇᓗᓇᐃᖅᓯᒪᑦᑎᐊᑲᓐᓂᖅᑐᓂᒃ 
ᑐᓴᖅᑎᑦᑎᖁᔭᕋᓗᐊᕐᕋ ᓱᑯᑦᑎᐊᓃᓕᕐᒪᖔᑕ 
ᐱᒋᐊᓕᕋᑖᕐᓂᑰᕙᑦ ᐅᕝᕙᓘᓐᓃᑦ ᐊᔾᔨᒌᖏᒥᒻᒪᑕ 
ᖁᕝᕙᓯᓐᓂᖏᑦ ᓇᓕᐊᓐᓃᓕᖅᑲᑦ.  
 
ᐅᖃᖅᑏ, ᒥᓂᔅᑕ ᑕᐹᖅᔪᒃ ᐅᖃᖅᑲᐅᒥᒻᒪᑦ ᐅᓪᓗᒥ 
ᑐᓴᕈᒥᓇᖅᑐᓂᒃ ᓄᓇᕗᒻᒥᐅᓄᓪᓗ ᐃᓄᐃᑦ 
ᐅᖃᐅᓯᖓᓐᓄᑦ ᓴᐳᑎᔭᐅᓯᒪᓂᖓᓄᑦ 
ᐃᑲᔪᖅᑐᖅᑕᐅᒻᒪᑦ. ᐊᒻᒪᓗ ᖁᕕᐊᑉᐳᖓ ᒐᕙᒪᒃᑯᑦ 
ᐃᑲᔪᖅᑐᐃᒻᒪᑕ. 
 
ᐅᖃᖅᑏ, ᖁᕕᐊᓱᑉᐳᖓ ᒐᕙᒪᒃᑯᑦ 
ᐃᓅᓯᓕᕆᓂᕐᒨᖓᔪᓂᒃ ᐃᒫᒃ 
ᐱᕋᔭᑦᑕᐃᓕᒪᑎᑦᑎᓂᕐᒧᑦ 
ᑲᒪᓂᖅᓴᐅᒋᐊᖃᑉᐸᓪᓚᑉᔪᑦ. ᐅᖃᕈᒪᔪᖓᓕ ᑖᒃᑯᐊ 
ᒪᓕᒐᓕᕆᔨᒃᑯᖅᑲᐃ ᐊᖏᕈᓐᓇᕐᓗᑎᒃ ᓄᓇᕗᒻᒥ 
ᓯᓚᑦᑐᕐᓴᕐᕕᒻᒥ ᐃᓕᓐᓂᐊᕐᑎᑦᑎᓂᕐᒧᑦ 
ᐃᖅᑲᑦᑐᐃᕕᓕᕆᓂᕐᒨᖓᔪᓂᒃ.  
 
ᖁᕕᐊᓱᒃᑭᕗᖓᓗ ᐸᓖᓯᒃᑯᑦ ᐊᐅᔭᒃᑯᑦ 
ᐃᓕᓐᓂᐊᕐᑎᑦᑎᓂᐊᕐᖓᑕ ᐃᑲᔪᕈᑎᐅᒐᔭᖅᑐᓂᒃ 
ᒥᓂᔅᑕᐅᔪᖅ $200,000-ᖑᓂᕋᖅᐸᓪᓚᐃᓚᐅᖅᑕᖏᑦ 
ᑕᕝᕗᖓᕋᔭᖅᑐᑦ. ᑕᒪᓐᓇ ᐃᓱᒪᒋᔭᕋ ᑮᓇᐅᔭᖅ 
ᐊᑐᖅᑕᐅᑎᐊᕐᓂᐊᕐᒐᑦ.  
 
ᐅᖃᖅᑏ, ᕿᓚᓈᖅᐳᖓ ᐱᓕᕆᖃᑎᖃᕈᒪᕗᒐ 
ᒐᕙᒪᒃᑯᓐᓂᑦ ᑕᐃᓐᓇ ᒪᓕᓪᓗᒍ ᑕᒪᑉᑕ. 
ᑕᐃᒪᐃᒍᓐᓇᖅᑐᒍᑦ ᐊᔪᓐᖏᑦᑐᒍᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᑭᐅᔾᔪᑏᑦ ᑮᓇᐅᔭᕐᒧᑦ ᐅᖃᐅᓯᕐᖓᐅᑎᓄᑦ. ᒥᔅᑕ 
ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᖏᖅᑕᐅᔪᒪᒐᓗᐊᖅᐳᖓ 
ᒪᓕᒐᓕᐅᖅᑎᐅᖃᑎᑦᑎᓐᓄᑦ ᑲᑎᒪᔾᔪᑎᔅᓴᒧᑦ 5-ᒧᑦ 
ᐅᑎᓚᐅᐱᓪᓚᒍᓐᓇᕐᒪᖔᑦᑎᓐᓂᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᑖᓐᓇ 
ᐃᓕᒃᓯᓐᓄᓕᒫᖅ ᐊᐱᖅᓱᕐᒪᑦ ᐊᖏᖅᑕᐅᔪᒪᓪᓗᓂ 
ᑲᑎᒪᔾᔪᑎᔅᓴᑎᓐᓄᑦ 5-ᒧᑦ ᐅᑎᑲᐃᓐᓇᕈᒪᓪᓗᓂ 
ᐃᓕᓴᖅᓯᓂᕐᒧᑦ ᒪᓕᒐᓕᐅᕐᕕᒻᒧᑦ ᐳᓛᖅᑐᓂᒃ. 
ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ. 
ᐅᖃᕈᓐᓇᖅᓯᕗᑎᑦ, ᒥᓂᔅᑕ ᑕᐹᖅᔪᒃ. 
 
ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ, 
ᓂᕈᐊᖅᑕᐅᖃᑎᒋᓯᒪᔭᒃᑲ. ᑕᕝᕙᓂ 
ᐃᓕᓴᖅᓯᔪᒪᓪᓗᖓᐃᓛᒃ ᑖᓐᓇ ᐅᖃᐅᓯᓕᕆᓂᕐᒧᓪᓗ 
ᐱᓕᕆᔪᐊᓘᖏᓐᓇᐸᒃᑲᑦᑕ. ᑕᕝᕙᓃᑦᑐᖃᒻᒪᑦ 
ᑖᒃᓱᒥᖓᑦᑕᐅᖅ ICC ᑲᓇᑕᒦᓐᖔᖅᓯᒪᔪᖅ ᑖᓐᓇ 
ᑐᕙᐃᓐ ᓯᒥᑦ ᐃᓄᕕᐊᓘᒐᓗᐊᖅᖢᓂ 
ᐅᒃᓚᒃᓯᒪᔪᐊᓐᓅᒻᒪᖔᑦᓯ ᑕᕝᕗᖓ. 
 
>>ᐸᑦᑕᑐᖅᑐᑦ 
 
ᑖᒃᑯᐊ ᐱᓕᕆᕐᔪᐊᖃᑦᑕᒥᒻᒪᑕ ᐃᓄᐃᑦ 
ᐱᔪᒪᔭᖏᓐᓂᒃ. ᑖᓐᓇ ᑐᓐᖓᓱᑦᑎᐊᖁᕙᕋ ᑕᕝᕗᖓ 
ᐅᓪᓚᒃᓯᒪᔪᐊᓐᓅᒥᒻᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑕᐸᖅᔪᒃ. ᑐᓐᖓᓱᒋᑦ 
ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒧᑦ 
ᐳᓛᖅᑐᓂᒃ. ᐱᑕᖃᕈᓐᓃᖅᐸᑦ, (ᑐᓵᔨᑎᒍᑦ): 
ᑲᑎᒪᔾᔪᑎᒃᓴᖅ 11. ᑐᒃᓯᕋᐅᑏᑦ ᐊᑎᓕᐅᖅᓯᒪᔪᑦ. 
ᒥᓂᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 11: ᐊᑎᓕᐅᕈᑕᐅᓯᒪᔪᐃᑦ 
 
ᐊᑎᓕᐅᕈᑕᐅᔪᖅ 001 - 3(2): 

ᐃᑳᕈᑎᓕᐅᖅᑕᐅᔪᒪᔪᖅ ᐃᖃᓗᐃᑦ ᑰᖓᓂ 
(ᑐᑐ) 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᓴᖅᑭᑦᑎᔪᒪᒐᒪ ᑐᒃᓯᕋᐅᑎᓂᒃ 

ᐊᑎᓕᐅᖅᓯᒪᔪᓂᒃ. ᐅᕙᒍᑦ ᐊᑎᓕᐅᖅᓯᒪᔪᒍᑦ ᒐᕙᒪᑦ 
ᓄᓇᕗᑦ, ᒐᕙᒪᑐᖃᒃᑯᑦ, ᓄᓇᓕᐸᐅᔭᕐᓗ ᐃᖃᓗᐃᑦ. 
 
ᐅᖃᖅᑏ, ᑖᓐᓇ ᑐᒃᓯᕋᐅᑦ ᖃᖓᑲᓪᓚᐅᓕᖅᑐᖅ 
ᐋᖅᑭᓱᖅᑕᐅᓯᒪᔪᖅ. ᑖᓐᓇ ᖃᐃᑕᐅᕋᑖᓚᐅᕐᖔᑦ 
ᑖᒃᑯᐊ ᓄᓇᕗᑦ ᒐᕙᒪᖏᑕ ᐃᖅᑲᓇᐃᔭᖅᑎᖏᓐᓄᑦ. 
ᑕᐃᒪ ᐅᕙᓐᓄᑦ ᖃᐃᑕᐅᓚᐅᕐᒪᑦ ᑕᐃᒃᑯᐊ 
ᑭᒡᒐᑐᖅᓱᒋᑦ ᑕᒡᒐ ᓴᖅᑭᖅᐸᕋ.  
 
ᐅᖃᖅᑏ, 250 ᐊᑎᐅᔪᐃᑦ ᐃᖃᓗᒻᒥᐅᑕᐃᓐᓇᐃᑦ, 
ᐃᖃᓗᕐᒥᐅᑐᖃᕐᓗ ᐊᒻᒪ ᓂᕈᐊᖅᑎᒋᓪᓗᑎᒃᑯ 
ᑖᒃᑯᓇᓂ ᐱᖓᓱᓂ ᓂᕈᐊᖅᑕᐅᕝᕕᐅᔪᓂᑦ 
ᐃᖃᓗᓐᓂᒃ ᑭᒡᒐᖅᑐᐃᔪᒍᑦ ᑕᕝᕙᓂ ᒪᓕᒐᓕᐅᕐᕕᒻᒥ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. 
ᑲᑎᒪᔾᔪᑎᒃᓴᖅ 11. ᑐᒃᓯᕋᐅᑏᑦ ᐊᑎᓕᐅᖅᓯᒪᔪᑦ. 
ᑲᑎᒪᔾᔪᑎᒃᓴᖅ 12. ᐅᓂᒃᑳᖏᑦ 
ᑲᑎᒪᔨᕋᓛᖑᐃᓐᓇᖅᑐᑦ ᑲᑎᒪᔨᕋᓛᖑᑲᐃᓐᓇᑐᓪᓗ. 
ᑲᑎᒪᔾᔪᑎᒃᓴᖅ 13. ᐅᓂᒃᑳᖏᑦ ᑲᑎᒪᕋᓛᑦ 
ᕿᒥᕐᕈᓂᖏᓐᓄᑦ ᒪᓕᒐᒃᓴᓂᑦ. ᑲᑎᒪᔾᔪᑎᒃᓴᖅ 14. 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᑕᒑᖅ ᑰᓕ.  
 
ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 030 - 3(2): 2009-ᒥ 

ᐊᕐᕌᒍᑕᒫᑦ ᐅᓂᒃᑳᓕᐊᖅ ᐆᒻᒪᖅᑯᑎᑦ 
ᐊᑭᖏᓐᓂᑦ ᕿᒥᕐᕈᔨᒃᑲᑦ ᑲᑎᒪᔩᑦ ᓄᓇᕘᒥ 
(ᑰᓕ) 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᕕᐊᓱᒃᑲᒪ ᓴᖅᑭᑦᑎᒋᐊᔅᓴᖅ 2009 
ᐊᕐᕌᒍᑕᒫᖅᓯᐅᑎᓂᑦ ᐅᓂᒃᑳᖏᓐᓂ ᐆᒻᒪᖅᑯᑏᑦ 
ᐊᑭᖏᓐᓂ ᕿᒥᕐᕈᔩᑦ ᑲᑎᒪᔨᖏᑦᑕ ᓄᓇᕗᒻᒥ. 
ᖁᔭᓐᓇᒦᒃ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᑖᓂᐅᓪ 
ᓯᐅᑦᓴᒃ.  
 
ᓴᖅᑭᑕᐅᔪᖅ ᑎᑎᖅᑲᒃ 031 - 3(2): 

ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓄᑦ 
ᑲᑐᔾᔨᖃᑎᒌᒃᑯᑦ ᐊᕐᕌᒍᑕᒫᑦ ᐅᓂᒃᑳᓕᐊᖅ 
2007-08 (ᓯᐅᑦᓴᒃ) 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᑲᒪ ᑖᒃᑯᐊ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑦᑕ ᐱᔾᔪᑎᒋᓪᓗᒋᑦ 2007-08. 
ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓴᖅᑭᑕᐅᓂᖏᑦ 
ᑎᑎᖅᑲᐃᑦ. (ᑐᓵᔨᑎᒎᕈᓐᓃᖅᑐᖅ) ᐱᑕᖃᕈᓐᓃᖅᑲᑦ. 
. . ᒥᔅᑕ ᐊᐅᐸᓗᒃᑐᖅ.  
 
ᐱᒋᐊᖅᑎᑕᖅ 005 - 3(2): ᓄᖅᑲᖅᓵᓕᓂᖅ 

(ᐊᐅᐸᓗᒃᑐᖅ) 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓅᔅᓯᒋᐊᖅᑐᖓ, ᐊᐃᑉᐱᖅᑕᐅᓪᓗᓂ ᑕᓯᐅᔭᕐᔪᐊᑉ 
ᒪᓕᒐᓕᐅᖅᑎᖓᓄᑦ, ᑕᐃᒪ ᑲᑎᒪᓂᖅ ᑖᓐᓇ 
ᐃᓱᓕᖁᓪᓗᒍ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᑖᓐᓇ ᐱᖁᔨᕗᖔᕈᑦ ᓈᒻᒪᓈᖅᑐᖅ 
ᐊᒻᒪᓗ ᐊᐃᕙᒍᑎᔅᓴᐅᒐᓂ. ᐊᖏᖅᑐᓕᒫᑦ 
ᐱᖁᔨᕗᖔᕈᒻᒧᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ 
ᑲᔪᓯᕗᖅ. 
 
ᑲᑎᒪᔾᔪᑎᔅᓴᖅ 23-ᒨᕐᓗᑕ ᑲᑎᒪᔾᔪᑎᑦᑎᓐᓂᑦ. 
ᑲᑎᒪᔾᔪᑎᒃᓴᖅ 23. ᑲᑎᒪᔾᔪᑎᒃᓴᐃᑦ. ᐊᓪᓚᑦᑎ.  
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᖅᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᓇᒡᒐᔾᔭᐅᒥ ᑲᑎᒪᓂᐅᓂᐊᖅᑐᓂ ᑖᒃᑯᐊ 
ᐃᓅᖃᑎᒌᑦᑎᐊᓂᕐᒧᑦ 9:00-ᒥ,  

ᒪᓕᒐᓕᐅᖅᑎᓕᒫᑦ ᑲᑎᒪᓗᑎᑦ ᑭᖑᓂᐊᒍᑦ 11:00-
ᒥ. 
 
ᑲᑎᒪᔾᔪᑎᒃᓴᐃᑦ ᔫᓂ 15-ᒧᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 3 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 1 

• ᒪᓕᒐᒃᓴᖅ 2 

• ᒪᓕᒐᒃᓴᖅ 4 

• ᒪᓕᒐᒃᓴᖅ 5 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑎ. ᑕᐃᒪ 
ᓄᖅᑲᕐᓂᐊᓕᖅᑯᒍᑦ ᓇᒡᒐᔾᔭᐅᖑᓇᓱᓐᓂᖓᓂ, ᔫᓂ 
15, ᐅᓐᓄᓴᒃᑯᑦ 1:30-ᐸᑦ. 
 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑎ.  
 
>>ᑲᑎᒪᓂᖅ ᓄᖅᑲᖅᑐᖅ 12:13ᒥ



 

 

 


